
1 Aallaqqaasiut  
 
Kukkunersiuinermik Ataatsimiititaliamit kissaatigineqarpoq Nunap Karsiata 
naatsorsuutaanik il.il. kukkunersiuinermut atasumik, ingerlatsinermik itisi-
liilluni kukkunersiuinernik ingerlatsiuartoqartassasoq.  
 
Nalunaarusiaq una suliarineqarpoq ingerlatsinermik itisiliilluni kukkunersiui-
sut misissuinerisa ilaattut. 
 
COVID-19-ip nassataanik aalajangerneqarpoq nalunaarutiginninneq nalu-
naarusianut immikkoortunut marlunnut avinneqassasoq: 
 
 Nalunaarusiap immikkoortuata siulliup (nalunaarusiaq una) imaraa Aali-

sarnermut, Piniarnermut Nunalerinermullu Naalakkersuisoqarfimmi aali-
sakkanik pisassiissutinik aamma akuersissutinik ingerlatsinermi periaat-
sit sisamat atorneqartut nassuiarneqarnerat. Periaatsini ataasiakkani ta-
mani naalakkersuisoqarfimmi ingerlatseriaaseq nalilerneqartassaaq. 

 Nalunaarusiap immikkoortuata aappaa aggustimi aallartinneqassaaq 
tassani avataasiorluni aamma sinerissap qanittuani aalisarnermi suliat 
toqqakkat misissuiffigineqarnerannik imaqassaaq. 

 
Nalunaarusiap immikkoortui marluk ataatsimut katillugu nalunaarusiatut 
ataatsitut isigineqassapput. Nalunaarusiaq kukkunersiuinermut ataatsimiiti-
taliamut tunniunneqassaaq naalakkersuisoqarfiup oqaaseqaatai ilann-
gullugit.  

2 Eqikkaaneq 
Deloitte, kukkunersiuinermut ataatsimiititaliaq sinnerlugu Aalisarnermut, Pi-
niarnermut Nunalerinermullu Naalakkersuisoqarfimmi inuussutissarsiutiga-
lugu aalisarnermi aalisakkanik pisassiissutinik aamma akuersissutinik inger-
latsinerani periaatsit toqqakkat sisamat nassuiarneqarnerannik suliaqarpoq.  

Misissuinerup immikkoortuani siullermi periaatsit sisamat nassuiarneqar-
nerannik suliaqartoqarpoq. Periaatsinut ataasiakkaanut tamanut ingerlatse-
riaatsit naalakkersuisoqarfimmit atorneqartut kukkunersiuisutut killiliussat 
tulliuttut naapertorlugit naliliisorneqarput: 

 Aalisakkanik pisassiissutinik aamma akuersissutinik ingerlatsinermi aqut-
sinermi tunngavissaq naammappoq erseqqissuullunilu. Aqutsinermi tun-
ngavissamik paasinnittaaseq tassaavoq inatsisitigut tunngavissamik 
aamma naalakkersuisoqarfiup allaffissornermik ingerlatsineranik paasin-
nittaatsit. 
 

 Piginnaassutsinut-aamma agguaassinermi killiliussat erseqqissunik nas-
suiaatitaqarput. Piginnaassutsinut killiliussat ima paasineqarsimapput; 
killiliussat erseqqissuusut aamma eqqoqqissaartumik nassuiaatitaqartut, 
assersuutigalugu qinnuteqartut akuersissummik pissagunik naammassini-
agassaasa suunerannik ilisimasat. Agguaassinermi killiliussat ima paasi-
neqarput killiliussat erseqqissuusut aamma eqqoqqissaartumik nassuia-
atitaqartut, taamaattumik naalakkersuisoqarfimmit ilisimaneqarluni qin-
nuteqartut akornanni piginnaassutsinut piumasaqaatinik naammassinnit-
toqartoq pisassiissutinik aamma akuersissutinik qanoq agguaassisoqassa-
neranut. 

 
 Piginnaassutsinut- aamma agguaasinermi killiliussat qinnuteqarsin-

naasunut naammattumik erseqqissusilimmik ilisimatitsissutigineqarput. 
 

 Qinnuteqarnermik ingerlatsineq naammattumik tapersersorneqarpoq qin-
nuteqaatit ilusilersorneqarnerannit aamma paasissutissanit uppernar-
saatitut piumasaqaataasunit, sulianik ingerlatsinerni atasumik atorneqar-
tussanit.  

 
Periaatsit nassuiarneqartut akimorlugit naliliisoqarpoq, periaatsit nassuiar-
neqartut pillugit inatsisitigut tunngavissaq nalinginnaasumik anguniakkanik 
tamakkiisunik aamma killiliussanik imaqartoq. Taamaattumik naatsorsuu-
tigineqartariaqarpoq inatsisitigut tunngavissami pissutsit pingaarutillit arlal-
lit, tassunga ilanngullugit piginnaassutsinut- aamma agguaassinermi killili-
ussat, naalakkersuisoqarfiup atugassanngortitsinerani suli sukumiineruler-
sillugit erseqqissarneqartariaqartut.  
 
Naalakkersuisoqarfiup atugassanngortitsinerani naliliisoqarpoq piginnaas-
sutsinut- aamma agguaassinermi killiliussat nalinginnaasumik naammat-
tumik nassuiarneqanngitsut. Taamaattumik piginnaassutsinut- aamma ag-
guaassinermi killiliussat suli erseqqissaaffigineqaqqittariaqarput. 
 
Taakkua saniatigut naliliisoqarpoq, naalakkersuisoqarfiup suliamik ingerlat-
sinera suliamik ingerlatsinermut ilitsersuutinik naammattumik uppernar-
saaserneqarsimanngitsoq. Ilitsersuutini piusuni naammattumik allaaseri-

neqarsimanngilaq sullissisut qanoq iliorlutik qinnuteqaatinik suliaqartassa-
nersut aamma qinnuteqartup malittarisassanik atuuttunik piginnaassutsi-
nullu killissarititaasunik naammassinnissinnaaneranut qanoq naliliisoqartas-
sanersoq.  
 
Assingusumik ilitsersuutini naammattumik allaaserineqarsimanngilaq, qin-
nuteqartut piukkunnartut akornanni pisassiissutinik agguaasinermi sullissi-
sut suliamik ingerlatsinerminni qanoq iliorlutik agguaassinermi killiliussanik 
atuagaqarnissaannut tunngasut. Taamaaliornikkut sullissisut ataasiakkaat 
malittarisassanik aamma suliamik ingerlatsinermi periusissamik paasinnit-
taasiannut annermik inissaqartitsisoqarpoq aamma taassuma kingunerisin-
naavaa, sullissinermut atasunik assigiinngitsunik aalajangiisoqarsinnaanera. 
 
Naliliisoqarpoq, naalakkersuisoqarfimmi ilitsersuutit nalinginnaasumik 
pitsanngorsarneqarsinnaasut malittarissat atuuttut erseqqissumik allaaseri-
neqarnerannik ilanngussinikkut, aamma suliamik ingerlatsinermi malittari-
sassat qanoq paasineqarnissaannut tunngasunik ilanngussinikkut. 
Qinnuteqarnermik ingerlatsineq eqqarsaatigalugu tapertaasinnaasuni assigi-
inngissutsit annertoorujussuupput, naalakkersuisoqarfiup nittartagaa aqqu-
tigalugu inuussutissarsiortunut isaavimmi paasissutissat pissarsiarineqarsin-
naasunut tunngasuni. Ilaatigut pineqarput qinnuteqarnermi tunniussinissa-
mut ulluliussat, qinnuteqartut piumasaqaatinik sorlernik naammassinnissa-
nersut (tassa piginnaassutsinut killiliussat). Paasissutissat taakkua peri-
aatsini nassuiarneqartuni tamani pineqarsinnaanngillat. Taamatut aamma 
assigiinngissuteqarpoq, qinnuteqartut piukkunnartut akornanni pisassiissuti-
nik agguaassinermi killiliussanut tunngasut, naalakkersuisoqarfiup nittar-
tagaa aqqutigalugu pissarsiarineqarsinnaasunut. 
 
Naliliisoqarpoq, qinnuteqaatinut periaatsit pitsaanerusumik tapersersorne-
qarsinnaasut piginnaassutsinut- aamma agguaassinermi killiliussat, qin-
nuteqaatinik tunniussivissat aamma uppernarsaatitut piumasaqaatit naalak-
kersuisoqarfiup nittartagaa aqqutigalugu qinnuteqartunit tamanit pissarsia-
rineqarsinnaanissaat. Taamaaliornikkut qinnuteqarnermi periaatsit qin-
nuteqartunut erseqqinnerulissapput oqinnerulerlutillu. 
 
Aammattaaq naliliisoqarpoq, naalakkersuisoqarfik avataasiorluni aalisarneq 
pillugu ingerlatsinerminik erseqqinnerulersitsisinnaasoq, qinnuteqartut piuk-
kunnartut akornanni pisassiissutinik qanoq agguaassisoqartarneranik avam-
mut saqqummiussinermigut. 
 
2.1 Atuartussamut ilitsersuut 
Nalunaarusiami matumani misissuinermit paasisat pingaarnerit aallaqqaas-
siutitut allaaserineqarput. 
 
Kapitali 3-mi misissuinerup siunertaa aamma misissuinerup ilusilersorne-
qarnera saqqummiunneqarput. Taakkua saniatigut periaatsit toqqakkat 
sisamat nassuiarneqarput, misissuinermut atasumik suussusersisat. 
 
Kapitali 4-p imarai inuussutissarsiutigalugu aalisarnerup aaqqissuussaane-
ranik nassuiaaneq. Taassuma saniatigut akuersissutit assigiinngitsut nassui-
arneqarput kiisalu Kalallit Nunaanni inuussutissarsiutigalugu aalisarsinnaa-
nermut piumasaqaatit. 
 
Kapitali 5-imi periaatsit sisamat misissorneqarnerannik saqqummiussineq. 
Periaatsinut ataasiakkaanut tamanut kukkunersiuisut killiussaat arlallit 
aallaavigalugit naalakkersuisoqarfiup ingerlatsinera nalilerneqarpoq.  

Paasiniaanermit paasissutissat katersorneqartut misissorneqarput naalak-
kersuisoqarfiup aalisakkanik pisassissutinik aamma akuersissutinik inger-
latsinerani pitsanngorsaataasinnaasutut periarfissat suussusersiumallugit. 
Ingerlatsinermik pitsanngorsaanissamut siunnersuutit kapitali 6-imi 
saqqummiunneqarput. 

3 Ingerlatsinermik kuk-
kunersiuinerup nas-
suiarneqarnera  

3.1 Misissuinerup siunertaa 
Kukkunersiuinermut Ataatsimiititaliamit qinnutigineqarpoq Aalisarnermut, 
Piniarnermut Nunalerinermullu Naalakkersuisoqarfiup aalisakkanik pisassiis-
sutinik aamma akuersissutinik ingerlatsinera pillugu itisiliilluni kukkunersiui-
nermik ingerlatsisoqassasoq. Kukkunersiuinermut Ataatsimiititaliamit Kalaa-
llit Nunaanni Namminersorlutik Oqartussat (Namminersorlutik Oqartussat) 
avataani kukkunersiuisuat, Deloitte, qinnuigineqarpoq misissuinermik 
ingerlatseqqullugu. 
 
Misissuinerup siunertaraa qulaajassallugu naalakkersuisoqarfiup aalisakka-
nik pisassiissutinik aamma akuersissutinik ingerlatsinera ataqatigiissumik 
aamma erseqqissumik ingerlanneqarnersoq. Saniatigut siunertaavoq sulias-
saqarfimmik ingerlatsinermi pitsanngorsaataasinnaasunut siunnersuutinik 
saqqummiussisoqassasoq. 
 
Misissuineq ima killilerneqarpoq sinerissap qanittuani aalisarnermi aalisak-
kanut pisassiissutinut aamma inuussutissarsiutigalugu aalisarnermi akuer-
sissutinut tunngassuteqartussanngorlugu.  
Sunngiffimmi aalisartartunut aamma qissattartartunut pisassiissutit aamma 
taakkua akuersissutaataat misissuinermi matumani ilanngunneqanngillat. 
 
3.2 Misissuinerup killilerneqarnera 
Kukkunersiuinermik Ataatsimiititaliamik isumaqatigiissuteqarneq naapertor-
lugu misissuineq ima killilerneqarpoq naalakkersuisoqarfimmi aalisakkanik 
pisassiissutinik aamma akuersissutinik ingerlatsinermi periutsit tulliutut mi-
sissorneqassasut: 
 
 Avataasiorluni aalisarsinnaanermut akuersissutinik tunnius-

sisarneq: Inuit ataasiakkaat aamma ingerlatseqatigiiffiit tamarmik 
avataasiorluni aalisarsinnaanermut akuersissummik ukiut tamaasa qin-
nuteqartassapput. Misissuinermi matumani avataasiorluni aalisarneq 
periutsinut marlunnut avinneqarpoq: avataasiorluni aalisarsinnaanermut 
akuersissutinik tunniussinermik periuseq aamma immap ikermiuinik 
avaleraasartuunik ammassassuarnillu aalisarsinnaanermut akuersis-
summik tunniussinermi periuseq. 
 

 Sinerissap qanittuani angallatit umiatsiaaqqallu aalisarsinnaa-
nerannut akuersissutinik tunniussisarneq: Inuit ataasiakkaat 
aamma ingerlatseqatigiiffiit tamarmik, sinerissap qanittuani aalisarsin-
naanermut akuersissummik peqarusuttut ukiut tamaasa akuersissum-
mik qinnuteqartassapput. Naalakkersuisoqarfik akisussaasuuvoq umi-
atsiaaqqanut angallatinullu nutaanut akuersissutinik tunniussissalluni 
aamma angallatit akuersissutaataasa nutarterneqarnissaannut. Kommu-
nit akisussaasuupput umiatsiaaqqat akuersissutaasa nutarterneqartar-

nissaannut. Taamaattumik umiatsiaaqqat akuersissutaasa nutarter-
neqarnissaannut periuseq misissuinermi matumani ilanngunneqanngi-
laq. 

 
 Ukiumut pisassissutinik pisineq aamma tunisineq: Raajarniar-

nermi (avataasiortut aamma sinerissap qanittuani aalisartut) aamma si-
nerissap qanittuani qaleralinniarnermi angallatit miiterit arfinilinnik ta-
kissusillit anginerilluunniit atorlugit Qeqertarsuup Tunuani, Uumman-
nami aamma Upernavimmi (aqutsiveqarfik 47) akuersissummik pigin-
nittumut1 periarfissaavoq, ukiumut akuersissutaatigisamik tamakkiisu-
mik ilaannakortumilluunniit akuersissummik allamik pigisaqartumut ni-
ueqateqarsinnaaneq. Akuersissummik pigisaqartup ukiumut akuersis-
sutaatiminik tuniniaasinnaanini naalakkersuisoqarfimmit akueri-
neqaqqullugu qinnutigissavaa. 

 
 Kvoteflex: Raajarniarnermi aamma sinerissap qanittuani qaleralinniar-

nermi angallatit miiterit arfinilinnik takissusillit anginerilluunniit atorlugit 
Qeqertarsuup Tunuani, Uummannami aamma Upernavimmi (aqutsi-
veqarfik 47) akuersissummik piginnittumut periarfissaavoq – ukiumut 
pisassiissutaatigisaminik tamakkiisumik aalisareersimasumut – ukiup 
tulliani pisassiissutaatiminik siumoorsinnaaneq qinnuteqarsinnaaneq. 
Akuersissummik pigisaqartup ukiup tulliani pisassiissutaatiminik si-
umoorsinnaaneq naalakkersuisoqarfimmut qinnutigissavaa. Taassuma 
saniatigut akuersissummik piginnittumut periarfissaavoq, ukiumut pi-
sassiissutit tamakkerlugit aalisarsimanngikkaanni ukiup tulliani pisas-
siissutinut nuutitsineq. Pisassiissutinik suli pisarineqarsimanngitsunik 
nuussineq naalakkersuisoqarfimmi isumaminik ingerlasumik nalunaars-
orneqartarpoq pisassiissutinik piginnittoq siumoortumik qinnuteqarsi-
manngikkaluartoq. 

 
 Suliassaqarfiit akimorlugit nakkutilliineq aamma malitseqartitsi-

neq: Kalaallit Nunaanni Aalisarsinnaanermut Akuersissutinik Nakkutil-
liisoqarfik (KANUAANA) sulianik arlalinnik ingerlatsivoq; ingerlatsinermik 
nakkutilliineq aamma aalisarnermik toqqaannartumik nakkutilliineq. Mi-
sissuinermi matumani KANUAANAp nakkutilliinermik suliai immikkut mi-
sissuinermik ingerlatsiffiunngillat. Paarlattuanik nalunaarusiami KANU-
AANAp suliai periutsini nassuiarneqartuni ingerlaavartumik allaaseri-
neqarput. 

 
 
Misissuineq killilerneqarpoq periaatsinik qulaani taaneqartunik naalak-
kersuisoqarfiup ingerlatsineranik misissuinermut. Misissuinermi ilanngun-
neqanngillat naalakkersuisoqarfiup pisinnaasaanik aamma piginnaasaanik 
naliliinerit, ilanngullugit pisassiissutinik aamma akuersissutinik ingerlatsisin-
naanermut sulisut eqqortumik piginnaasaqarnerannik naliliisoqanngilaq. 
 
Misissuinermi aamma atuisut naammagisimaarinninnerat imaluunniit so-
qutigisallit allat ingerlatsinermik misigisimasaat ilanngunneqanngillat. Misis-
suinermi aamma ilanngunneqanngillat naalakkersuisoqarfiup oqartussaaf-
feqartunik allanik suleqateqarneranut tunngasut.  
______________________________ 
1 Nalunaarusiami akuersissutinik piginnittoq aamma akuersissutinik piginnaassuseqartitaasoq im-
mikkoortinneqarput. Taaguummi ”akuersissutinik piginnittoq” pineqarput inuit ataasiakkaat 
aamma ingerlatseqatigiiffiit namminneq pisassiissummik niuerutigineqarsinnaasumik peqartut. 
Akuersissummik piginnaassuseqartitaasut tassaapput inuit ataasiakkaat aamma ingerlatseqatigiif-
fiit, pisassiissummik pigisaqanngitsut kisianni avataasiorluni aamma/imaluunniit sinerissap qanit-
tuani aalisarsinnaanermut akuersissummik tunineqartut. 

Taamatuttaaq misissuinermi ilanngunneqanngillat pisassiissutit amerlassu-
siisa aalisagaqassuseq eqqarsaatigalugu imminnut napatissinnaanerannik 
naliliinerit (avatangiisit eqqarsaatigalugit imminnut napatissinnaaneq) 
imaluunniit akuersissutinik pigisaqartut ataasiakkaat aningaasaqarnerannut 
sunniutaasinnaasut (ataasiakkaat aningaasaqarnerannut akilersinnaassutsi-
mik naliliinerit) imaluunniit akuersissutinik pigisaqartut tamaasa eqqarsaati-
galugit akilersinnaassutsimik naliliineq (aalisariutinut tamanut akilersinnaas-
suseq).  
 
3.3 Misissuinerup ilusilersorneqarnera 
Misissuinerup immikkoortuani siullermi periaatsit toqqakkat sisamat tamak-
kiisumik nassuiarneqarnerannik suliaqartoqarpoq. Periaatsini ataasiakkaani 
tamani suliat pingaarnerit sullissinermut atasumik naalakkersuisoqarfimmit 
ingerlanneqartartut allaaserineqarput.  
 
Nassuiaanermi periaatsit ataasiakkaat imarisaat tamakkiisumik ersersin-
neqassapput. Taamaattoq suliat ilaat nassuiaanermi ilaanavianngillat, peri-
aatsit tamarmik iluanni ataani periaatsinik allanik imaqarnerat pissuti-
galugu. Assersuutigalugu avataasiorluni aalisarnermi akuersissutinik tunni-
ussinermi aalisakkat assigiinngitsut ilaapput, angallatinut aamma sakkussa-
nut immikkut piumasaqaatitaqarluni. Piumasaqaatinik taakkuninnga 
eqquutsitsinermik nakkutilliineq misissuiffigineqanngilaq.  
 
Nassuiaanermi tunngavigineqarput naalakkersuisoqarfimmi Akuersissutinut 
immikkoortortaqarfimmi aamma Aalisarnermut immikkoortortaqarfimmi 
taamatullu KANUAANAmi sulisut toqqakkat apersorneqarnerannit paasisat. 
Saniatigut naalakkersuisoqarfimmit ilitsersuutit najoqqutassallu tunniun-
neqartut nassuiaanermut atasumik misissorneqarput. 
 
Periaatsinut ataasiakkaanut tamanut naalakkersuisoqarfimmi ingerlatseri-
aatsit nalilerneqarput kukkunersiuisutut killiliussat tulliuttut aallaavigalugit: 

 
 Aalisakkanik pisassiissutinik aamma akuersissutinik ingerlatsinermi aqut-

sinermi tunngavissaq naammattumik matussusiisinnaavoq erseqqissuul-
lunilu. Aqutsinermut tunngavissaq inatsisitigut tunngavissatut aamma 
naalakkersuisoqarfimmi ingerlatsinermi tunngavissatut paasineqarpoq. 

  
 Piginnaassutsinut- aamma agguaasinermi killiliussat erseqqissumik nas-

suarneqarsimapput. Piginnaassutsinut killiliussat killiussatut erseqqissutut 
aamma eqqoqqissaartutut paasineqartarput, assersuutigalugu qinnu-
teqartumit akuersissummik pinissamut naammassisassaasut. Agguaassi-
nermi killiussat erseqqissutut aamma eqqoqqissaartutut paasineqartar-
put, naalakkersuisoqarfiup qanoq ililluni qinnuteqartut piginnaassutsinut 
killiliussanik naammassinnittunut pisassiissutinik akuersissutinillu aggua-
assineranni atuuttut. 
 

 Piginnaassutsinut- aamma agguaasinermi killiliussat qinnuteqarumasin-
naasunut naammattumik erseqqissumillu oqariartuutigineqarput.  
 

 Qinnuteqarnermik periuseq naammattumik tapersersuutissartaqarpoq 
qinnuteqartut paasissutissanik saqqummersitsinerannut uppernarsaa-
nerannullu piumasaqaatit aqqutigalugit, taakkua sullissinermut atasumik 
atorneqassapput.  

 
Nassuiaanermi paasissutissat katersorneqartut misissorneqassapput inger-
latsinermik pitsanngorsaatissatut periarfissat suussusersiumallugit. Inger-
latsinermut pitsanngorsaatissatut siunnersuutit nalunaarsorneqassapput 

nassuiaaneq aamma kukkunersiuinermi killiliussanut tunngasumik periaatsi-
nik naliliinerit tunuliaqutaralugit. 
 
Misissuinerup immikkoortuata aappaani avataasiorluni aamma sinerissap 
qanittuani aalisarsinnaanermut akuersissutinik qinnuteqaatit toqqakkat mi-
sissorneqarput. Avataasiorluni aalisarnermi 2020-mut akuersissutit ta-
marmik misissorneqassapput. Sinerissap qanittuani aalisarsinnaanermut 
qinnuteqaatit misissugassanik nalinginnarmik tigusisarluni ingerlatsinikkut 
misissorneqassapput. 
 
Sullissinermik nakkutilliineq 2020-mi aggustimit ingerlanneqassaaq, aasak-
kut sulinngiffeqarneq sioqqullugu suliat kissaatigineqartut naalakkersuiso-
qarfimmit tunniunneqarsinnaannginnerat pissutigalugu. Nalunaarusiap im-
mikkoortuata aappaa kukkunersiuinermut ataatsimiititaliamut tunniun-
neqassaaq sullissinerup nakkutilliffigineqarnera naammassippat.  
 
Sullissinermik nakkutilliinermi siunertaavoq aalisarnermi pisassiissutinik 
aamma akuersissutinik ingerlatsinermi malittarisassanik nalinginnaasunik 
malunnaatilinnik unioqqutitsineqarsimanersoq, Aalisarsinnaanermut akuer-
sissutit pisassiissutillu pillugit Namminersorlutik Oqartussat nalunaarutaat 
nr. 8 af 8. april 2016-imeersoq naapertorlugu. 
 
Sullissinermik nakkutilliinermi misissorneqarput:  
 
 Suliat tamarmik qinnuteqarnermi immersugassamik peqarnerat aamma 

naammattunik uppernarsaatitaqarnerat, qinnuteqartut piginnaassusiinut 
killiliussanik naammassinnittunik naalakkersuisoqarfiup nalilernerani ator-
neqarsinnaasunik  
 

 Qinnuteqartunut tamanut allakkiaqarpoq akuerineqarneq imaluunniit iti-
gartinneqarnermut tunngasumik 

 
 Suliamik ingerlatsineq pillugu allakkamik uppernarsaasiortoqarpoq, tas-

sani sullissinerit ataasiakkaat tamarmik uppernarsaatissaqarput 
 

 Pisassiissutit aamma akuersissutit tunniunneqarput agguaassinissamut 
killiliussat inissitsitikkat naapertorlugit 

 
 Sullissinermik pitsaasumik ingerlatsisinnaajumalluni aaqqissuussaamit ta-

persersorneqarneq naammattoq pigineqarpoq. 
 

Sullissinerup nakkutilliiffigineqarnerata ilaattut pitsanngorsaataasinnaasutut 
siunnersuutinik saqqummiussisoqarpoq, pitsanngorsaataasinnaasut sullissi-
nerup nakkutilliiffigineqarnerani suussusersineqarput. 

4 Aalisakkanik pisassiis-
sutinik aamma akuer-
sissutinik ingerlatsiner-
mik nassuiaaneq  

4.1 Kalaallit Nunaanni aalisarneq 
Aalisarneq immikkoortunut marlunnut avitaavoq: sinerissap qanittuani aali-
sarneq aamma avataasiorluni aalisarneq, taakkua nunap iluani- imarpim-
milu aalisarnermik aamma taaneqartarput. 
 
Sinerissap qanittuani aalisarneq kitaani annermik ingerlanneqarpoq imaani 
tunngavittut oqartussaaffeqarfiup killinganit avammut 3 sømilit tikillugit. 
Aalisarneq umiatsiaaqqanit miiterit arfinillit ataallugit takissusilinnit aamma 
75 BRT/120 BT ataallugit angissusilinnit ingerlanneqarsinnaavoq, kiisalu an-
gallatinit miiterinit arfinilinnit takinerusunit aamma 75 BRT/120 BT ataal-
lugit angissuseqartunit. Sinerissap qanittuani aalisarnermi qalerallit, raajat, 
saarulliit, assagiarsuit aamma nipisat pingaarnertut aalisarneqartarput. Si-
nerissap qanittuani saarullinniutit aamma assagiarsunniutit avataani aali-
sarsinnaapputtaaq. Uiluinnik aalisarneq sinerissap qanittuani aamma 
avataani ingerlanneqarsinnaavoq angallatip angissusia apeqqutaatinnagu.  
 
Avataani aalisarneq kitaani aamma tunup sineriaani ingerlanneqarput an-
gallatinit 75 BRT/120 BT taakkunanngaluunniit anginernit. Avataasiorluni 
aalisarneq 3 sømilinit avammut 200 sømilinut, imaani tunngavittut oqar-
tussaaffeqarfip killinga tikillugu ingerlanneqarpoq. Taassuma saniatigut 
avataasiorluni aalisarneq nunat tamalaat imartaanni naalagaaffimmik ata-
atsimik aamma naalagaaffinnik arlalinnik isumaqatigiissutit naapertorlugit 
ingerlanneqarsinnaapput. Avataasiorluni aalisarnermi pingaarnertut raajat, 
qalerallit, saarulliit, suluppaakkaat aamma immap ikerani aalisakkat ava-
leraasartuut, ammassassuit aamma ammassaat aalisarneqartarput. 
 
Inuussutissarsiutigalugu aalisarneq tamarmi imartani Kalaallit Nunaata aali-
sarnikkut oqartussaaffigisaanni aamma imartani nunat tamalaat oqar-
tussaaffigisaanni taamaallaat ingerlanneqarsinnaapput inunnit ataasiak-
kaanit aamma ingerlatseqatigiiffinnit, aalisarsinnaanermut akuersissummik 
pigisaqartunit. Akuersissutit atorneqartarput inuit ataasiakkaat aamma in-
gerlatseqatigiiffiit aalisarnermik ingerlatsisinnaasut amerlassusiat killilersin-
naajumallugu. 

4.2 Aalisarnerup aaqqissuunneqarnera 
 
Pisassiissutit aamma akuersissutit aqqutigalugit aalisarneq aaqqissuus-
saavoq. Ukiut tamaasa Naalakkersuisunit TAC -it2 aalajangersarneqartarput, 
tassaapput imartani Kalaallit Nunaata aalisarnikkut oqartussaaffigisaani aa-
lisakkanit akuerisaasumik pisarineqarsinnaasut tamarmiusut katinnerat.  
 
TAC-it aamma pisassiissutit aalajangerneqartarput Nunat tamalaat Imarta-
nik misissuinermut siunnersuisoqatigiivinit (ICES) aamma Atlantikup Avan-
naani Kitaani Aalisarnermik Sulianiaqatigiiffik (NAFO) kiisalu Pinngortitalerif-
fik suleqatigiillutik siunnersuinerat tunngavigalugit. Ukiut tamaasa Pinngor-
titaleriffik uumassusillit pillugit siunnersuinerup eqikkarneqarneranik Aali-
sarnermut, Piniarnermut Nunalerinermullu Naalakkersuisoqarfimmut3 suli-
aqartarpoq. 
 
Uumassusillit pillugit siunnersuineq tunuliaqutaralugu naalakkersuisoqarfik 
TAC-it aamma pisassiissutinik aalajangersaanissamut siunnersuusiortarpoq. 
Siunnersuut Naalakkersuisunit akuersissutigineqassaaq, taakkua aalisa-
gaqatigiinnik pisassiissutitaqartunik pisassissutit aalajangersarneqartarput. 
TAC-it aamma pisassissutit nalinginnaasumik oktoberimi inissinneqartarput.  
 
Tamatuma kingorna akuersissutit nutaat agguaanneqartarput sinerissap 
qanittuani aalisarsinnaanermut qinnuteqartunut piukkunnartunut (takuuk 
imm. 5.2). Taakkua saniatigut sinerissap qanittuani qaleralinniarnermut 
akuersissutaatilinnut akuersissutit nutaat Qeqertarsuup Tunuani, Uumman-
nami aamma Upernavimmi (aqutsiveqarfik 47) agguaanneqartarput, pisas-
sissutit taakkua ataasiakkaanit niuerutigineqarsinnaanngorlugit aaqqissu-
ussaapput. 
 
Avataasiorluni aalisarsinnaanermut aamma raajarniarsinnaanermut akuer-
sissutit aatsaat tunniunneqarsinnaapput, Kalaallit Nunaat naalagaaffinnik al-
lanik aalisarsinnaanermut isumaqatigiissusiorsimappat, ilaatigut EU-mik, 
Norge, Savalimmiut aamma Ruslandimik. Naalagaaffinnik allanik isu-
maqatigiissutit nalinginnaasumik novemberimit decemberimut inissin-
neqartarput. Kingorna pisassissutit sinneruttut ilisimaneqalersarput, taak-
kua avataasiorluni aalisarsinnaanermut qinnuteqartut piukkunnartut akorn-
anni agguaanneqartarput (takuuk imm. 5.1). Taakkua saniatigut raajarnia-
rsinnaanermut akuersissutinik pigisaqartunut akuersissutit nutaat ag-
guaanneqartarput, pisassissutit taakkua ataasiakkaanit niuerutigineqarsin-
naanngorlugit aaqqissuussaapput. 
____________________ 
 
2TAC, tassaavoq Total Allowable Catch naalisarneqarnera, taanna isumaqarpoq pisarineqarsinnaa-
sut tamavimmik amerlassusiat.  TAC aalisakkanut amerlanernut tunngasut pisassiissutit ukiut 
ataasiakkaarlugit aalajangersorneqartarput. TAC-ip atuuffigaa aalisakkat pineqartut aali-
sarneqarsinnaanerannut amerlanerpaaffiliuussinertut atuunnitik.   
 
3 Naalakkersuisoqarfik juunimi 2019 saarulliit, qalerallit, suluppaakkat, saarulliusaat aamma 
misaqqarnat pillugit uumassusillit pillugit siunnersuinermik 2020-mut atuuttussamik pissarsivoq. 
Ukiup ingerlanerani kingusinnerusukkut naalakkersuisoqarfik raajat aamma assagiarsuit pillugit 
uumassusillit pillugit siunnersuinermik 2020-mut atuuttussamik pissarsivoq. Taamatuttaaq ukiup 
ingerlanerani suli kingusinnerusukkut immap ikerani aalisakkat avaleraasartuut aamma as-
sagiarsuit pillugit uumassusillit pillugit siunnersuinermik 2020-mut atuuttussamik naalak-
kersuisoqarfik pissarsivoq. Nalinginnaasumik avaleraasartuunik aamma ammassassuarnik pisas-
siissutit Naalakkersuisunit upernaap ingerlanerani inissinneqartarput. 

 
 



Inuussutissarsiutigalugu aalisarnermi aalisakkanik pisassiissutinik aamma akuersissutinik inger-
latsinermik itisiliilluni kukkunersiuineq 
 

13   

Akuersissutinik nutaanik tunniussinermik sullissineq naalakkersuisoqarfim-
mit akisussaaffigineqarpoq. Aalisarnermik immikkoortortaqarfik avataasior-
luni aalisarnermi akuersissutinik suliamik tigummiartuuvoq, Akuersissutinut 
immikkoortortaqarfimmit sinerissap qanittuani aalisarsinnaanermut akuer-
sissutinik suliaqartoq. Avataasiorluni aamma sinerissap qanittuani aalisar-
sinnaanermut akuersissutit piffissaa killiligaanngitsoq imaluunniit piffissaa 
killiligaq tunniunneqarsinnaapput. 
 
Piffissaa killilernagu akuersissutit pisassiissummik qummut killiliussamik 
imallit, aqutsiveqarfik 47-imi sumiluunniit raajarniarnermik, aamma angal-
latinik miiterinik arfinilinnik taakkunanngaluunniit anginerusut sinerissap 
qanittuani qaleralinniarnermik ingerlatsisinnaapput. Aalisariaatsit assigiinn-
gitsut marluk tamarmik aaqqissuussaapput ataasiakkaanut pisassiissutit ni-
uerutigineqarsinnaasut atorlugit4. Tamanna isumaqarpoq, inuit ataasiakkaat 
aamma ingerlatseqatigiiffiit pisassiissutit ilaannik piginnittuusut, ukiut 
tamaasa ukiumut pisassissutinik pissarsissutaasinnaasunik.  
 
Piffissaa killilikkami akuersissutit pisassiissutinik akuerineqarsinnaasunik 
qummut killilinnik imallit nunatta imartaani aamma nunat tamalaat 
imartaanni avataasiornermik ingerlatsisinnaapput. Aalisagaqatigiinnut 
pisusassiissutitaqartunut atuuppoq, raajanik kilisanneq minillugu. Sinerissap 
qanittuani aalisarnermi aallaavittut akuersissutit piffissaa killilikkat ataasiak-
kaanut pisassarineqarsinnaasut qummut killilernagit tunniunneqartarput. 
Paarlattuanik angallatit umiatsiaaqqallu tamarmik ukiumut ataatsimut pi-
sassiissutigineqartumik aalisartarput. Aalisarneq unitsinneqartarpoq uki-
umut aalisagartassiissutit tamarmik pisarineqariartullu. Taanna sinerissap 
qanittuani aalisarnermi aalisagaqatigiinnut pisassiissutitaqartunut atuuppoq 
aqutsiveqarfimmi 47-imi angallatinut miiterinit arfinilinnit anginernilluunniit 
qaleralinniartut minillugit, taakkua pisassiissutit niuerutigineqarsinnaasut 
atorlugit aaqqissuussaq naapertorlugu ingerlatsipput. 
 
Akuersissutit pillugit nalunaarummi (Aalisarsinnaanermut akuersissutit pi-
sassiissutillu pillugit Namminersorlutik Oqartussat nalunaarutaat nr. 8, 8. 
april 2016-imeersoq) §13 naapertorlugu inuit ataasiakkaat aamma inger-
latseqatigiiffiit tamarmik, avataasiorluni imaluunniit sinerissap qanittuani 
aalisarsinnaanermut akuersissummik pissarserusuttut, akuersissummik 
nutaamik kingusinnerpaamik novemberip 30-anni Aalisarnermut, Piniar-
nermut Nunalerinermullu Naalakkersuisoqarfimmut qinnuteqassapput. 
Qinnuteqaammik nassiussinissamut ulloq kingusinnerpaamik nassius-
sivissaq aqutsiveqarfimmi 47-imi angallatinut miiterinit arfinilinnit anginer-
nilluunniit raajarniartunut imaluunniit sinerissap qanittuani qaleralinniar-
tunut atuutinngilaq, taakkua pisassiissutit niuerutigineqarsinnaasut atorlugit 
aaqqissuussaq naapertorlugu ingerlatsipput. Naalakkersuisoqarfik ukiumut 
pisassiissutinik nutaanik pisassissutinik piginnittuusunut tunniussisarpoq, pi-
sassiissutinik pigisaat aallaavigalugit siumoortumik qinnuteqaateqarneq 
tunngaviginagu. 
 
____________________   
4 Raajarniarneq tassaavoq Kalaallit Nunaanni alisarnermik ingertani anginerpaaq aamma anin-
gaasaqarnikkut pingaaruteqarnerpaaq. Raajarniarnermi tunngavigineqarput pisassiissutit ataa-
siakkaanit pigineqartut niuerutigineqarsinnaasut avataasiorluni aalisarnermi aamma sinerissap 
qanittuani aalisarnermi 1990-ikkunni atuutsinneqalersut. 2012-imi pisassiissutit ataasiakkaanit 
pigineqartut niuerutigineqarsinnaalerput sinerissamut qanittumi qaleralinniarnermi aqutsiveqarfik 
47-mi Qeqertarsuup Tunuani, Uummannaq aamma Upernavimmi angallatinit miiterit arfinillit sin-
nerlugit anginerusunilluunniit. 

4.3 Inussutissarsiutigalugu aalisarnermik ingerlatsinermi 
piumasaqaatit  

Inuussutissarsiutigalugu aalisarsinnaanermut akuersissummik tunineqar-
sinnaanermi naatsorsuutigineqartariaqarpoq inuit ataasiakkaat aamma in-
gerlatseqatigiiffiit inuussutissarsiutigalugu aalisarnermik ingerlatsinissamut 
piumasaqaatinik arlalinnik naammassinnissinnaanerat. Maleruagassatut pi-
umasaqaatit taakkua aalisarneq pillugu inatsimmi § 6, imm. 1-7 takune-
qarsinnaapput (Aalisarneq pillugu Inatsisartut inatsisaat nr. 18, 31. oktober 
1996-imeersoq). § 6, imm. 1-7 talerpimmi immersuiffimmiippoq. 
 
Angallatit tamarmik inuussutissarsiutigalugu aalisarnermi atorneqartut, 
piginnittuinut tunngassuteqarnertik najoqqutaralugit Kalaallit Nunaanni an-
gerlarsimaffeqartunit ingerlanneqassapput. 
 
Taakkua saniatigut piumasaqaataavoq inuit ataasiakkaat imaluunniit inger-
latseqatigiiffiit inuussutissarsiutigalugu aalisarnermik ingerlatsiniartut aali-
sarsinnaanermut akuersissummik Aalisarnermut, Piniarnermut 
Nunalerinermullu Naalakkersuisoqarfimmit tunineqassasut.  
 
Angallat inummit ataatsimit inunnilluunniit ataasiakkaanit ataatsimoortunit 
pigineqarpat, aalisartut piumasaqaatinik tulliuttunik naammassinninnissaat 
piumasaaqataavoq:  
 
1. Aalisartut nunatsinni inuiaqatigiinnut aalajangersimasumik attuumas-

suteqassapput. 
 

2. Aalisartut Kalaallit Nunaanni najugaqartutut inuit nalunaarsorsimaffian-
ni nalunaarsorsimassapput, Kalaallit Nunaannilu inuit aqqisa nalunaars-
orsimaffianni ukiuni kingullerni marlunni nalunaarsorsimassallutik. 

 
3. Aalisartut Kalaallit Nunaannut tamakkiisumik akileraartartussaatitaas-

sapput, qaammatisiutit ukiuini kingullerni marlunni Kalaallit Nunaanni 
tamakkiisumik akileraartartussaatitaasimassallutik. 
 

Angallat ingerlatseqatigiiffimmit pigineqarpat ingerlatseqatigiiffik aktiaa-
teqarluni ingerlatseqatigiiffiussaaq, piginneqataassuteqarluni inger-
latseqatigiiffiussaaq, peqatigiiffittut ingerlatseqatigiiffiussaaq imalluunniit 
piginneqatigiilluni umiarsuaatileqatigiiffiussaaq.  
 
Taakkua saniatigut ingerlatseqatigiiffiup aningaasaataasa ikinnerpaamik 
2/3-ii (raajarniarnermi ingerlatseqatigiiffiup aningaasaatai tamarmik) toq-
qaannartumik imaluunniit toqqaannanngitsumik inunnit ataasiakkaanit pigi-
neqassapput, qulaani piumasaqaatinik 1-3 naammassinnittunit.  
 
Ingerlatseqatigiiffiit aamma angallatit nunanit allaneersut kalaallit nunaata 
imartaani inuussutissarsiutigalugu aalisarnermik ingerlatsisinnaapput 
taamaallaat nunani tamalaani aamma nunat marluk aalisarnermik isu-
maqatigiissutaat naapertorlugit aamma naalakkersuisoqarfimmit aalisarsin-
naanermut akuersissummik tunineqarnermik kingorna. 
 
Taakkua avataatigut naalakkersuisoqarfimmi ingerlatsinerup iluani periutsi-
nut sisamanut piumasaqaatit immikkut ittut atuupput, taakkua misissui-
nermi matumani nassuiarneqarput. Piumasaqaatit taakkua periutsit ataa-
siakkaat tamarmik kapitali 5-imi nassuiarneqarneranni ilaapput. 
 
 
 

Aalisarneq pillugu inatsit § 6 

Imartani Kalaallit Nunaata aalisarnikkut oqar-
tussaaffígisaani inuussutissarsiutigalugu aali-
sarneq taamaallaat angallatinit pigineqarnertik 
naapertorlugu Kalaallit Nunaanni angerlarsimaf-
feqartunit ingerlanneqarsinnaavoq. 
 
Imm. 2. Angallat taamaallaat taamatut aalisarsin-
naavoq 
1) inummut ataatsimit inunnilluunniit ataasiak-
kaanit ataatsimoortunit, namminneq ataasiak-
kaarlutik aningaasatigut ajutoortoqassagaluarpat 
nammaqatigiillutik toqqaannartumik akisus-
saasunit, aammalu imm. 3-mi piumasarineqartu-
nik naammassinnaasunit, 
2) imaluunniit ingerlatseqatigiiffimmit, imm. 4-mi 
piumasarineqartunik naammassinnaasumik, 
3) imaluunniit Kalaallit Nunaanni inger-
latseqatigiiffimmit pisortanit pigineqartumit inger-
latseqatigiiffimmilluunniit Namminersornerullutik 
Oqartussanit piginneqataaffigineqartumit, pigi-
neqartumit. 
 
Imm. 3. Angallat imm. 2, nr. 1) naapertorlugu in-
unnit ataasiakkaanit pigineqarpat piumasarisat 
makku naammassineqarsimassapput: 
1) Inuit pineqartut tamarmik inuiaqatigiinnut ka-
laallinut aalajangersimasumik attuumassuteqas-
sapput; 
2) inuit pineqartut tamarmik Kalaallit Nunaanni 
najugaqartutut inuit nalunaarsorsimaffianni nalu-
naarsorsimassapput, Kalaallit Nunaannilu inuit 
aqqisa nalunaarsorsimaffianni ukiuni kingullerni 
marlunni nalunaarsorsimasimassallutik; 
3) inuit pineqartut tamarmik Kalaallit Nunaannut 
tamakkiisumik akileraartartussaatitaassapput, 
qaammatisiutillu ukiuini kingullerni marlunni Ka-
laallit Nunaanni tamakkiisumik akileraartar-
tussaatitaasimassallutik. 
 
Imm. 4. Angallat imm. 2, nr. 2) naapertorlugu in-
gerlatseqatigiiffimmit pigineqarpat piumasarisat 
makku naammassineqarsimassapput: 
1) ingerlatseqatigiiffik aktiaateqarluni inger-
latseqatigiiffmssaaq (A/S), piginneqataassuteqar-
luni ingerlatseqatigiiffmssaaq (Aps), pigin-
neqatigiiffmssaaq (Amba) imaluunniit pigin-
neqatigiilluni umiarsuaatileqatigiiffiussalluni; 
2) ingerlatseqatigiiffiup aningaasaataasa ikinner-
paamik 2/3-ii (raajarniarnermi: inger-
latseqatigiiffmp aningaasaatai tamarmik) inunnit 
ataasiakkaanit imm. 3, nr. l) -3)-mi pi-
umasaqaatinik naammassinnissimasunit toqqaan-
nartumik toqqaannanngikkaluamilluunniit pigi-
neqassapput. 
 
Imm. 5. Naalakkersuisut akuersissuteqarsinnaap-
put 
1) imm. 3, nr. 2 aamma 3-mi aamma imm. 4, nr. 
2-mi piumasaqaatit atuutinnginnissaannut, kin-
guaariit paarlaanneranni imaluunniit pineqartoq 
piffissat taaneqartut iluanni ilinniartitaaneq assigi-
saaluunniit siunertaralugu Kalaallit Nunaata 
avataani najugaqarallarsimappat; 
 
Imm. 6. Naalakkersuisut pissutsini immikkorluin-
naq ittuni imm. 1-4-mi piumasarineqartut ator-
neqannginnissaannik akuersissuteqarsinnaapput, 
taamaaliorneq kalaallit aalisarnikkut inuussutis-
sarsiornerannut imaluunniit Kalaallit Nunaanni 
suliffissuaqarnermut pingaaruteqarsorinaraangat. 
 
Imm. 7. Naalakkersuisut imm. 1-4-mi pi-
umasarisat naammassineqarsimanerinut upper-
narsaateqaqqusisinnaapput. 

5 Periutsinik toqqakkanik 
nassuiaaneq aamma 
kukkunersiuineq  

Kapitalimi matumani sammineqarput periutsit toqqakkat sisamat inuussutis-
sarsiorluni aalisarnermi pisassiissutinik aamma akuersissutinik ingerlatsine-
rmi naalakkersuisoqarfimmit atorneqartut:  

 Avataasiorluni aalisarsinnaanermut akuersissutinik tunniussisarneq  
 

 Sinerissap qanittuani aalisarsinnaanermut akuersissutinik tuniussisarneq 
 

 Ukiumut pisassiissutinik pisineq aamma tunisineq 
 

 Kvoteflex. 
 
Periaatsit ataasiakkaat tamarmik misissorneqassapput taakkunanilu suliat 
pingaarnerit allaaserineqarlutik, naalakkersuisoqarfimmit suliamut ingerlat-
sinermut atasumik suliarineqartartut. 
 
Periaatsit nassuiarneqartut tamarmik tallissutaattut periaaseq atorneqartoq 
naliliiffigineqarpoq kukkunersiuisutut killiliuussaat tulliuttut aallaavigalugit: 
 
 Pisassiissutinik aamma akuersissutinik ingerlatsinermi naammattumik 

matussusiisinnaasumik aamma erseqqissumik aqutsinermut tunngavis-
saqarpoq. Aqutsinermi tunngavissaq ima paasineqassaaq inatsisitigut 
tunngavissaq aamma naalakkersuisoqarfiup suliamik ingerlatseriaasia.  
 

 Piginnaassutsinut- aamma agguaassinermi killiliussat eqqoqqissaartumik 
nassuiarneqarput. Piginnaassutsinut killiussat erseqqissumik paasine-
qartarput aamma killiliussaapput paatsuugassaanngitsut, taakkua as-
sersuutigalugu akuersissummik qinnuteqartumit naammassineqartussaa-
sut. Agguaassinermi killiliussat erseqqissumik paasineqartarput aamma 
killiliussaapput paatsuugassaanngitsut, qinnuteqartut piginnaassutsimut 
killiussanik naammassinnissinnaasut akornanni naalakkersuisoqarfiup pi-
sassiissutinik aamma akuersissutinik agguaassinerani atorneqartut.  

 
 Piginnaassutsinut- aamma agguaassinermi killiliuussat qinnuteqarsin-

naajumaartunut naammattumik aamma erseqqissumik paasissutissiis-
sutigineqarput. 
 

 Qinnuteqarnermi periuseq naammattumik tapertaqarpoq qinnuteqaatit 
ilusilersorneqarnerat aamma paasissutissatut uppernarsaatinut piuma-
saqaatit aqqutigalugit, taakkua sullissinermut atasumik atorneqartussat.  

5.1 Avataasiorluni aalisarsinnaanermut akuersissutinik tunnius-
sisarneq 

Avataasiorluni aalisarneq pisassiissutit aamma akuersissutit aqqutigalugit 
aaqqissuussaavoq, taakkua ukiut tamaasa Naalakkersuisunit aalajanger-
neqartarput agguaanneqarlutillu. Avataasiorluni aalisarnermi aalisagaqatigi-
innik pisassiissutigineqartartunik unioqqutitsigani pisarineqarsinnaasut 
amerlassusiannik inissiineq (TAC)5, immikkoortoq 4.2-mi allaaserineqarpoq. 
Avataasiorluni aalisarnermi pingaarnertut raajat, qalerallit, saarulliit aamma 
suluppaakkat kiisalu immap ikerani aalisakkat soorlu ammassaat, avaleraa-
sartuut aamma ammassassuit aalisarneqartarput. 
 
Avataasiorluni aalisarnermi akuersissutit tamarmik tunngaviusumik piffissaa 
killilikkami atuuffeqarput pisarineqarsinnaasut qummut killissaat atuutsin-
neqarlutik. Tunngaviusumik akuersissutit ukiumi ataatsimi atuuttarput. 
Tamanna avataasiorluni aalisarnermi aalisagaqatigiinnut pisassiissutitaqar-
tunut atuuppoq raajarniarneq minillugu, raajarniarneq pisassiissutit ataa-
siakkaat niuerutigineqarsinnaasut atorlugit aaqqissuussaavoq. Pisassiissutit 
ataasiakkaat niuerutigineqarsinnaasut piffissaa killiligaanngillat, inuit ataa-
siakkaat aamma ingerlatseqatigiiffiit pisassiissutit ilaannik piginnittuusar-
mata aamma ukiut tamaasa aalisarsinnaanermut akuersissummik nutaamik 
tunineqartaramik.  
 
Inuit ataasiakkaat aamma ingerlatseqatigiiffiit tamarmik, avataasiorluni aa-
lisarsinnaanermut akuersissummik peqarusuttut, akuersissummik qin-
nuteqaateqassapput kingusinnerpaamik novemberip 30-ani. Qinnu-
teqaammik ulloq tunniussivissamut killiliussq avaleraasartuunut aamma 
ammassassuarnut atuutinngilaq, taakkununnga akuersissutit avataasiorluni 
aalisarnernit allanit kingusinnerusukkut agguaanneqartaramik. 2019-imi in-
gerlatseqatigiiffiit qulit avataasiorluni aalisarsinnaanermut qinnuteqaataat 
naalakkersuisoqarfimmit tiguneqarput, taamatullu avaleraasartuunik- 
aamma ammassassuarnik aalisarsinnaanermut ingerlatseqatigiiffinnit qulin-
giluanit qinnuteqaatit. Taakkunannga ingerlatseqatigiiffiit qulingiluat 
avataasiorluni aalisarsinnaanermut akuersissutinik agguaassiffigineqarput, 
aamma ingerlatseqatigiiffiit arfineq-pingasut avaleraasartuunik ammassas-
suarnillu aalisarsinnaanermut akuersissutinik agguaassiffigineqarput.  
 
Immikkoortuni tulliuttuni avataasiorluni aalisarnermi pisassiissutinik aamma 
akuersissutinik tunniussinermi periutsit allaaserineqassapput. Avataasiorluni 
aalisarneq periutsinut marlunnut agguagaavoq: avataasiorluni aalisarner-
mut akuersissutinik tunniussinermi periuseq, aamma immap ikerani aalisak-
kanik avaleraasartuunik aamma ammassassuarnik aalisarsinnaanermut 
akuersissummik tunineqarnissamut periuseq atorneqartoq. Naggataatigut 
periutsit kukkunersiuisut killiussaat aallaavigalugit naliliiffigineqassapput.  
 
5.1.1 Avataasiorluni aalisarsinnaanermut akuersissutit 
Avataasiorluni aalisarsinnaanermut akuersissutinik qinnuteqarnermi aggua-
assinermilu periuseq ataani assiliartaliussami nassuiarneqarpoq. Periutsimi 
nikeriarnerit ataasiakkaat tamarmik immikkoortumi tulliuttumi nas-
suiarneqarput.  
 
 
____________________   
5 TAC, tassaavoq Total Allowable Catch naalisarneqarnera, taanna isumaqarpoq pisarineqarsin-
naasut tamavimmik amerlassusiat.  TAC aalisakkanut amerlanernut tunngasut pisassiissutit ukiut 
ataasiakkaarlugit aalajangersorneqartarput. TAC-ip atuuffigaa aalisakkat pineqartut aali-
sarneqarsinnaanerannut amerlanerpaaffiliuussinertut atuunnitik.   

Figur 1 Avataasiorluni aalisarsinnaanermut akuersissummik tunniussinermi 
periuseq  

 
 
 
Qinnuteqaat 
Qinnuteqaammik suliaqarneq aallartinneqartarpoq inuk imaluunniit inger-
latseqatigiiffik avataasiorlu aalisarsinnaanermut akuersissummik tunineqar-
nissaminut qinnuteqaammik nassiussigaangat. Avataasiorluni aalisarnermi 
nalinginnaasumik ingerlatseqatigiiffiit qinnuteqartuusarput.  
 
Avataasiorluni aalisarsinnaanermut akuersissummik qinnuteqaatit ukiut 
tamaasa kingusinnerpaamik novemberip 30-ani tunniunneqartassapput. 
Qinnuteqaat maili aqqutigalugu Aalisarnermut, Piniarnermut Nunaleri-
nermullu Naalakkersuisoqarfimmut nassiunneqassaaq. Qinnuteqaaterpiaq 
tassaavoq qinnuteqarnermi immersugassaq, taanna naalakkersuisoqarfiup 
nittartagaani inuussutissarsiortunut isaavik aqqutigalugu pissarsiari-
neqarsinnaavoq.  
 
Sullissineq 
Qinnuteqaat sullissisumut naapertuuttumut tunniunneqassaaq, taassuma 
aallarniutitut nakkutilliiffigissavaa qinnuteqaammik immersuiffissap eqqor-
tumik immersorneqarsimanera aamma sullissinermut atasumik upper-
narsaatit pisariaqartut ilanngunneqarsimanerat. 
 
Qinnuteqaammik immersuiffimmi ingerlatseqatigiiffiup atia, attavissat paa-
sissutissartaat aamma cvr-nummer ilaassapput. Ilanngullugu inger-
latseqatigiiffiup ilisimatitsissutigissavaa, aalisakkat sorliit, qanoq amerlatigi-
sut aamma sumi akuersissuteqarnissaq qinnutigineqarnersoq. Qinnute-
qaammut ilanngunneqassaaq inuiaassusermut uppernarsaat aamma angis-
susianut uppernarsaat. Inuiaassusermut uppernarsaat atorneqassaaq nak-
kutilliiffigiumallugu qinnuteqartoq angallammik piginnittuusoq aamma an-
gallatip Kalaallit Nunaanni angerlarsimaffeqarnera. Angissusianut upper-
narsaat atorneqassaaq nakkutilliiffigiumallugu angallat 75 BRT/120 BT sin-
nerlugit angissuseqartoq.  
 
Qinnuteqartoq siornatigut avataasiorluni aalisarnermut akuersissummik 
peqarsimanngippat, piginnittup atuagaataa qinnuteqaammut ilanngun-
neqassaaq. Piginnittup atugaa atorlugu ingerlatseqatigiiffimmik piginnittut 
nakkutilliiffigineqassapput, aamma ingerlatseqatigiiffik inuussutissarsiuti-
galugu aalisarsinnaanermut piumasaqaatinik naammassinninnera. Pi-
umasaqaatit aalisarnermut inatsimmi § 6-imi allaaserineqarput.  
 
Qinnuteqaat eqqortumik immersorneqarsimappat aamma uppernarsaatit 
pisariaqartut ilanngunneqarsimappata, sullissisup qinnuteqartumit qinnu-

teqaammik tigusaqarsimaneq pillugu qinnuteqartumut uppernarsaammik 
nassiussissaaq.  
 
Qinnuteqaatit tiguneqartut tamarmik journalimut F26, toqqorneqassapput. 
Taassuma saniatigut qinnuteqaatit skemamut nalunaarsorneqassapput 
tamakkiisumik takuneqarsinnaaqqullugu ingerlatseqatigiiffinnit aalisakkat 
suut aamma sumiiffiit akuersissummik qinnuteqarfigineqarnersut. 
 
Tamatuma kingorna sullissineq unitsinneqassaaq. Pisassiissutinik aamma 
akuersissutinik agguaassinermik suliaqarneq aatsaat aallartinneqarsin-
naavoq qinnuteqaammik kingusinnerpaamik tunniussinissamut ullussariti-
taasup novemberip 30-ata kingorna, aamma decemberip qeqqata kingorna 
nunanik marlunnik aalisarneq pillugu isumaqatigiissutit suliarineqareerne-
rani. 
 
Pisassiissutinik agguaassineq  
Ukiut tamaasa avataasiorluni aalisarnermi pisassiissutinik qinnuteqartut 
akornanni qanoq agguaassisoqarnissaanut Naalakkersuisut akuersissute-
qartarput. Tamanna pisarpoq Aalisarnermik immikkoortortaqarfimmit aggu-
aassinissamut siunnersuutitut allakkiaq tunngavigalugu. 
Agguaassinissamut siunnersuutip imarai aalisagaqatigiinnik pisassiissuti-
taqartunut pisassiissutit sinneruttut nalunaarsorneqarnerat, kiisalu inner-
suut qinnuteqartut akornanni pisassiissutit qanoq agguataarneqarnissaan-
nut tunngasoq. Ilanngullugu piumasaqaatit immikkut ittut allaaserineqar-
tarput aamma pisassiissummik tunineqarnissamut immikkut isiginiagassat. 
Taakkua tassaasinnaapput sumiiffimmi immikkut ittumi tulaassisussaati-
taanermut piumasaaqaatit.  
 
2020-mut agguaassinissamut siunnersuummi erserpoq, avataasiorluni 
aalisarnermi pisassiissutit ataani killiussat naapertorlugit tunniunneqarsi-
masut. Killiliussat 2008-miit atorneqarput, kisianni ukiumit ukiumut Naalak-
kersuisunit allanngortinneqarsinnaapput:  
 
 Siullertut pisassiissutit ingerlatseqatigiiffinnut ukiut siuliini assingusumik 

pisassiissutinik tunineqarsimasunut agguaanneqartarput. 
 

 Pisassiissutinik sinneruttoqarpat, pisassiissutit siullertut ingerlatseqati-
giiffinnut piusunut pisassiissutinik amerlanernik pisariaqartitsisutut nalili-
kkanut agguaanneqartarput. Pisassiissutinik agguaassinermi eqqarsaati-
gineqartarpoq, pisassiissutit ingerlatseqatigiiffinnut aningaasatigut im-
minnut napatissinnaasunut agguaanneqarnissaat, aamma ingerlatseqa-
tigiiffit piusut akornanni nalinik assigiimmik agguaassisoqarnissaa. 
 

 Ingerlatseqatigiiffinnut nutaanut pisassiissutinik tunniussisoqarneq ajor-
poq, taakkua qulakkeeqqaarneqarsinnaanngippata ukioq ilivitsoq anin-
gaasatigut akilersinnaasumik aalisarnermik ingerlatsisinnaanerat. 
 

Taamaattumik pisassiissutinik agguaassinermi aallaavigineqartarpoq, inger-
latseqatigiiffiit pisassissutit ilaannik ukiup siuliani agguaassissutigineqar-
tunut assingusumik pissarsisarput. 
 
____________________   
6 Naalakkersuisoqarfimmit ESDH-systemi F2 journalimut toqqorterinermi aamma uppernarsaatinik 
passussinermi atorneqarpoq 

Pisassiissutini ataatsini arlalinnilluunniit pisassissutit amerlineqarpata, aal-
laaviatigut pisassissutit ingerlatseqatigiiffinnut piusunut agguaanneqartar-
put, qinnuteqartunut nutaanut siornatigut avataasiorluni aalisarnermi 
peqataasimanngitsunut tunniussisoqarnani.  
 
Pisassiissutini ataatsini arlalinniluunniit pisassissutit malunnaatilimmik appa-
riaateqarpata, pisassiissutinik agguaassineq pisassiissutit nalingat tunngavi-
galugit aamma ingerlanneqartarpoq. Taamaaliornikkut qulakkeerneqassaaq 
ingerlatseqatigiiffik – pisassiissummik ataatsimik annertuumik pigisaqartoq 
– naapertuutinngitsumik sakkortuumik eqqorneqannginnissaa, pisassiissut 
annikinnerulissappat – ingerlatseqatigiiffinnut pisassiissutinik allanik 
pigisaqartumut sanilliullugu.  
 
Aalajangiineq  
Naalakkersuisut pisassiissutinik agguaassinissaq akuersissutigereerpassuk 
Aalisarnermut immikkoortortaqarfimmi sullissisup ingerlatseqatigiiffinnut pi-
sassiissummik tunineqartunut akuersissutit tunniussissaaq. Akuersissutit 
aatsaat tunniunneqassapput KANUAANAp ukiup tullissaanut pisassiissutit 
nutaat LULImi7 pilersippagit. Akuersissutini aalisagaqatigiit sorliit qanoq 
amerlatigisunik pisassiissutitut tunniussivigineqarsimanersut takuneqarsin-
naavoq aamma angallat sorleq atorlugu aalisartoqarsinnaanersoq. Akuersis-
sutit nalinginnaasumik ingerlatseqatigiiffinni inunnut attavissanut maili ator-
lugit nassiunneqartarput. Naggataatigut akuersissutit nutaat F2-mi suliami 
ingerlatseqatigiiffimmut tunngasumi journalinut toqqorneqassaaq, kingorna 
suliat matuneqartarlutik.  
 
Akuersissutinik agguaassineq Aalisarneq pillugu Siunnersuisoqatigiinnut 
aamma ingerlatseqatigiiffinnut pisassiissutinik tunineqarsimasunut allak-
kiakkut nalunaarutigineqartarpoq. Allakkiaq F2-mi journalimut toqqor-
neqartarpoq. 
 
5.1.2 Avaleraasartuunik aamma ammassassuarnik aalisarsin-

naanermut akuersissutit  
Avaleraasartuunik aamma ammassassuarnik aalisarsinnaanermut akuersis-
sutinik qinnuteqarnermi agguaassinermilu periuseq ataani assiliartaliussami 
nassuiarneqarpoq. Periutsimi nikeriarnerit ataasiakkaat tamarmik immik-
koortumi tulliuttumi nassuiarneqarput.  
 
____________________   
7 LULI tassaavoq paasissutissanik toqqortaasivik naalakkersuisoqarfimmi aamma KANUAAANAmi 
atorneqartoq. Naalakkersuisoqarfimmit ilaatigut LULI atorneqarpoq akuersissutinik tunniussinermi 
aamma inuit ataasiakkaat, ingerlatseqatigiiffiit aamma angallatit, inuussutissarsiorluni aalisar-
nermi atorneqartut pillugit paasissutissaataannik nakkutilliiffigineqarnerannut. LULI KANUAANA-
mit paarineqarpoq, taanna aamma aalisarnermik aaqqissuussivittut taaneqartarpoq.      

Figur 2 Avaleraasartuunik- aamma ammassassuarnik aalisarsinnaanermut aku-
ersissutinik tunniussinermi periuseq  

 
 
Agguaassinermi killiussanik inissiineq  
Ukiut tamaasa naalakkersuisut killiussanik aalajangersaasarput, qinnute-
qartut akornanni avaleraasartuut aamma ammassassuit qanoq agguaan-
neqarnissaannut tunngasumik. Taamaaliortoqartarpoq allakkiaq agguaassi-
nissamut siunnersuut tunuliaqutaralugu, taanna Aalisarnermut immik-
koortortaqarfimmit suliarineqartoq. Agguaassinissamut killiliussat Naalak-
kersuisunut saqqummiunneqannginneranni, killiliussat Aalisarnermut Siun-
nersuisoqatigiinnut tusarniaassutigineqassapput. 
 
Avataasiorluni aalisarnerit allat paarlaattuannik avaleraasartuunik- aamma 
ammassassuarnik pisassiissutit qinnuteqartunut agguaanneqartarnerat pil-
lugu killiussanik inissiisoqarsimanngilaq. Ukiut tamaasa killiliussat Naalak-
kersuisunit inissinneqartarput, taakkunannga aamma qinnute-qaammik tun-
niussinissamut killiliussaq inissinneqarluni.  
  
Qinnuteqaammik kingusinnerpaamik tunniussivissaq nalinginnaasumik tas-
saavoq Naalakkersuisut agguaassinissamut killiliussanik akuersissuteqar-
nerisa kingorna sapaatip-akunnerit marluk qaangitsinnagit. Qinnuteqaam-
mik tunniussivinissamut killiliussaq agguaassinermilu killiliussat naalak-
kersuisoqarfiup nittartagaanni tamanut saqqummiunneqartarput.  
 
Naalakkersuisut aalajangerput 2020-mi avaleraasartuunik aamma ammas-
sassuarnik pisassiissutit killiliussat tulliuttut atorlugit tunniunneqassasut:  
 
 Tunumi avaleraasartuunik pisassiissutit ingerlatseqatigiiffinnut Kalaallit 

Nunaanneersunut piukkunnartunik angallataatilinnut agguaanneqassap-
put ulloq januaarip 1.-aa 2020 naalakkersuisoqarfimmit akuersissutigi-
neqartut. Pisassiissutit assigiimmik agguaanneqassapput Kalaallit Nuna-
anni angallatinut piukkunartunut, ingerlatseqatigiiffinnit 2020-mi Tunumi 
avaleraasartoorniarnermi atorneqartussatut pilersaarutigineqartunut. 
 

 Avaleraasartuut pisassiissutinit sillimmatissatut 5.000 tonsit illuartinne-
qas-sapput, taakkua Kalaallit Nunaanni angallatinut inniminnigaasut. 
Taakkua Naalakkersuisoqarfiup ingerlatseqatigiiffimmut aallartinnermi pi-
sassiissutinik tamanik qaqitsisimasunut tunniussinnaavai. 
 

 Ammassassuarnit pisassissutit ingerlatseqatigiiffinnut avaleraasartuunik 
pisassissutinik tunineqarsimasunut agguaanneqassapput. Pisassissutit in-
gerlatseqatigiiffiit akornanni assigiimmik agguaanneqassapput. 
 

 Ammassassuit aamma avaleraasartuut eqqarsaatigalugit pisassissutinit 
ataasiakkaanit amerlanerpaamik 40 procentit angallatinit attartukkanit 
pisarineqarsinnaapput. Angallatit attartukkat Northwest Atlantic Fisheries 
Organization (NAFO) imaluunniit North East Atlantic Fisheries Commis-

sion (NEAFC) ilaasortaasussaatitaapput imaluunniit Nunani umiarsu-
aliveqarfiusuni oqartussaanerup iliuuseqarfigineqarnissaa pillugu isu-
maqatigiissutinut ilaasuuneertussaapput. 
 

 Ukiup ingerlanerani avaleraasartuunik- aamma ammassassuarnik pisas-
sissutit agguaanneqarnerat Naalakkersuisunit allanngortinneqarsin-
naavoq, pisassissutit sapinngisamik pitsaanerpaamik atorluarneqarnis-
saat qulakkeerumallugu.  

 
Qinnuteqarneq 
Qinnuteqarnermi tunniussivissamut killiliussaq qaangiukkaangat aamma ag-
guaassinermi killiussat tamanut saqqummiutereeraangata, sullissineq aall-
artinneqartarpoq avaleraasartuunik- aamma ammassassuarsuarnik aalisar-
nermut akuersissutinik qinnuteqaatit naalakkersuisoqarfimmit tigu-neqa-
raangata. Qinnuteqartut nalinginnaasumik tassapput ingerlatseqatigiiffiit 
taakku avataasiorluni aalisarsinnaanermut akuersissutinik qinnuteqartartut. 
 
Qinnuteqaat maili aqqutigalugu Aalisarnermut, Piniarnermut Nunaleriner-
mullu Naalakkersuisoqarfimmut nassiunneqassaaq. Qinnuteqaaterpiaq tas-
saavoq qinnuteqarnermi immersugassaq, taanna naalakkersuisoqarfiup nit-
tartagaani pissarsiarineqarsinnaavoq. Qinnuteqaat sullissisumut naapertuut-
tumut tunniunneqassaaq, taassuma aallaqqaammut qinnuteqaat F2-mi 
journalimut toqqussavaa. 
 
Kingorna sullissisup qinnuteqarnermi skema eqqortumik immersorneqarsi-
manersoq aamma sullissinermut atasumik uppernarsaatissat pisariaqartut 
ilanngunneqarsimanersut nakkutilliffigissavai. Qinnuteqaat eqqortumik im-
mersorneqarsimappat uppernarsaatissallu pisariaqartut ilanngunneqarsi-
mappata sullissisoq qinnuteqaammik tigusisimanerneq uppernarsarlugu qin-
nuteqartumut nassiussissaaq.  
 
Sullissineq 
Qinnuteqaammik immersuiffimmi ingerlatseqatigiiffiup atia, attavissat paa-
sissutissartaat aamma cvr-nummer ilaassapput. Ilanngullugu ingerlatseqa-
tigiiffiup ilisimatitsissutigissavaa, aalisakkat sorliit, qanoq amerlatigisut 
aamma sumi akuersissuteqarnissaq qinnutigineqarnersoq, aamma aalisar-
nermi sakkut sorliit atorneqassanersut.  
 
Qinnuteqaammut ilanngunneqassaaq inuiaassusermut uppernarsaat aamma 
angissusianut uppernarsaat. Inuiaassusermut uppernarsaat atorneqassaaq 
nakkutilliiffigiumallugu qinnuteqartoq angallammik piginnittuusoq aamma 
angallatip Kalaallit Nunaanni angerlarsimaffeqarnera. Angissusianut upper-
narsaat atorneqassaaq nakkutilliiffigiumallugu angallat 75 BRT/120 BT sin-
nerlugit angissuseqartoq.  
 
Qinnuteqaammut aamma ilanngunneqassaaq piginnittup atuagaa. Pigin-nit-
tup atuagaa atsiorneqarsimassaaq ingerlatseqatigiiffiullu piginnittui pillugit 
paasissutissanik erseqqissaatitaqarluni. Toqqaannartumik toqqaannartuun-
ngitsumillu ingerlatseqatigiiffiit allat aqqutigalugit piginneqatigiissutit nalu-
naarsorneqassapput, nakkutilliisoqarsinnaaqqullugu, ingerlatseqatigiiffimmi 
piginnittut inuussutissarsiutigalugu aalisarsinnaanermik ingerlatsinissamut 
piumasaqaatinik eqquutitsinerat. Piumasaqaatit taakkua aalisarnermut 
inatsimmi § 6-imi aamma immikkoortoq 4.3-mi allaaserineqarput. 
 
Ingerlatseqatigiiffik angallammik attartornissamik pilersaaruteqartillugu, at-
tartornermut isumaqatigiissutip assilineqarnera taamatullu angissusianut 

uppernarsaat, soorluttaaq angallatip attartorniakkap suminngaanneernera-
nut uppernarsaatit qinnuteqaammi ilanngunneqassapput.  
 
Inuiaassusermut uppernarsaatit atorneqassapput angallatip nunani NAFO-
mi imalluunniit NEAFC-imi ilaasortaanera imaluunniit Nunani umiarsuali-
veqarfiusuni oqartussaanerup iliuuseqarfigineqarnissaa pillugu isumaqa-
tigiissutinut ilaasortaanera nakkutilliiffigisinnaajumallugit, tassa aalisarner-
mi aalajangersugaanngitsumik unioqqutitsisumik, nalunaaruteqartanngin-
nermut killilersugaanngitsumillu aalisarnermik pinaveersaartitsisussatut isu-
maqatigiissummut ilaasuninngaanneersussaagami (IUU-aalisarneq). Inger-
latseqatigiiffik angallammik attartornissamut pilersaaruteqarpat, KANU-
AANAmi sullissisup qinnutigissavaa nakkutilliffigeqqullugu angallaat IUU-aa-
lisarnermik ingerlatsisut nalunaarsorneqarfianni ilaannginnera.  
 
Aalajangiineq 
Sullissisoq naliliippat, ingerlatseqatigiiffik Kalaallit Nunaanneersunik piuk-
kunnartunik angallataateqartoq, aamma inuussutissarsiutigalugu aalisar-
nermik ingerlatsinissamut piumasaqaatinik allanik naammassinnittoq, inger-
latseqatigiiffik avaleraasartuunik- aamma ammassassuarnik pisassiissum-
mik tunineqarsinnaavoq. 
 
Tamatuma kingorna sullissisoq ingerlatseqatigiiffinnut akuersissutinut killi-
ussanik naammassinnittunut akuersissummik tunniussissaaq. Akuersissutini 
pisarineqarsinnaasut amerlassusiat, sumi pisarineqarsinnaanerat aamma 
angallat sorleq aalisarsinnaanersoq ersissapput. Akuersissutit nalingin-
naasumik ingerlatseqatigiiffinni inunnut attavissanut toqqaannartumik maili 
atorlugit nassiunneqartarput. Naggasiullugu akuersissutit nutaat F2-mi suli-
ami ingerlatseqatigiiffimmut tunngasumi journalinut toqqorne-qartarput, 
kingorna suliat matuneqarlutik.  
 
Pisassiissutinik agguaassineq Aalisarneq pillugu Siunnersuisoqatigiinnut 
aamma ingerlatseqatigiiffinnut pisassiissutinik tunineqarsimasunut allak-
kiakkut nalunaarutigineqartarpoq. Allakkiaq F2-mi journalimut toqqorne-
qartarpoq. Pisassiissutit agguarneqarnerat ukiut ilaanni tusagassiiviit 
aqqutigalugit tamanut saqqummiunneqartarput. Naalakkersuisoqarfilli ilisi-
matitsivoq pisassiissutinik agguaassinermut tunngasumik tamanut saqqum-
miussinissaq pillugu aalajangersimasumik aalajangersagaqanngitsoq. 
 
 
5.1.3 Periaatsit ingerlatsinermik kukkunersiorneqarnerat 
Tulliuttuni Deloitte ingerlatsinermik kukkunersiuinermik suliaqarpoq, ava-
taasiorluni aalisarnermut aamma avaleraasartuunik aamma ammassassuar-
suarnik aalisarsinnaanermut akuersissutinik agguaassisarnermi periutsit pil-
lugit. Ingerlatsinermik kukkunersiuinermi aallaavigineqarput immikkoortoq 
3.3 kukkunersiuisut killiussaat allaaserineqartut. 

Inatsisitigut tunngavissaq tamatigut erseqqissuunngilaq tamakki-
isuuganilu  
Avataasiorluni aalisarsinnaanermut akuersissutinik tunineqarnissamut 
malittarisassat akuersissutit pillugit nalunaarummi § 3-mi allassimapput 
(Aalisarsinnaanermut akuersissutit pisassiissutillu pillugit Namminer-
sorlutik Oqartussat nalunaarutaat nr. 8, 8. april 2016-imeersoq) 
aalisarnermut inatsimmi § 10 tunngavigineqarpoq. 
 
Taakkua saniatigut avataasiorluni aalisarsinnaanermut akuersissutinik 
tunniussinermut atatillugu piumasaqaatit arlallit atuupput. Piumasaqaatit 
ilaatigut aalisarnerup piffissaa aamma angallatinut sakkunullu tunngassu-
teqarput. Piumasaqaatit taakkua misissuinermi sammineqanngillat. 
 
Taamatuttaaq akuersissutinik tunniussinermi qinnuteqartup inuussutis-
sarsiutigalugu aalisarnermik ingerlatsisinnaanermut piumasaqaatinik ar-
lalinnik naammassinnissinnaasariaqarpoq. Piumasaqaatit taakkua aalisar-
nermi inatsimmi § 6 allassimapput, immikkoortoq 4.3-mi sammineqartut.  
 
Akuersissutit pillugit nalunaarummi § 3, imm. 3-mi takuneqarsinnaavoq, 
avataasiorluni aalisarnermi akuersissummik tunniussineq aalisagaqatigiin-
nut pisassiissutit nalilerneqarnerat tunngaviussasoq, qinnuteqartut katillu-
tik amerlassusiat aamma Naalakkersuisut tunniussinermi killiussatut aala-
jangersagaat. 
 
Immap ikerani aalisakkat avaleraasartuut aamma ammassuit pillugit 
Naalakkersuisut ukiut tamaasa pisassiissutinik agguaassinissami killiussa-
nik inissiisarput. Naalakkersuisoqarfimmit ilisimatitsissutigineqarpoq tun-
niussinermi killiliussat ukiut kingulliit ingerlaneranni allanngortartut. As-
sersuutigalugu siornatigut imaappoq ingerlatseqatigiiffiit nunatsinni naju-
gaqartut kisianni angallatinik pigisaqanngitsut pisassiissutinik tunineqar-
sinnaasut. Tamanna 2019-imi allanngortinneqarpoq imaasillugu, angallatit 
nunatsinni angerlarsimaffeqartut kisimik pisassiissutinik tunineqarsinnaa-
lerlutik.  
 
Assingusumik Naalakkersuisut ukiut tamaasa avataasiorluni aalisarnermi 
aalisagaqatigiinnut allanut pisassiissutinik killiliussisarpoq. Tunniussinermi 
killiliuussat ukiumit ukiumut allanngorsinnaapput, kisianni ingerlatsiner-
mini pisassiissutinik tunniussinermi ukiut tamaasa pisassiissutit killiliussat 
assingusut atorlugit agguaanneqartarput. Agguaassinermi killiliussat 
2008-meersut atorneqarput.  
 
Tamanna isumaqarpoq, pisassiissutit tunngaviatigut ingerlatsivinnut taak-
kununnga ukiup siuliani pisunut assingusunut agguaanneqartartut. Inger-
latseqatigiiffiit nutaat taamaallaat pisassiissutinik tunineqartarput, umiar-
suaatileqatigiiffiit qulakkeersinnaappassuk ukiumi ilivitsumi aalisarnermik 
akilersinnaasumik ingerlatsisinnaanertik. Naalakkersuisoqarfik ilisima-
titsivoq, ukiuni kingullerni pisassiissutit amerlassusiat annermik allannguuti-
taqarsimanngitsut. Naalakkersuisoqarfik taamaattumik naliliivoq, inger-
latseqatigiiffinnut nutaanut pisassiissutinik naammattunik peqanngitsoq. 
 
Pisassiissutinut piumasaqaatit allat § 3, imm. 1, 2 aamma 4-mi allassimasut 
erseqqissuusut tamakkiisuusullu naliliisoqarpoq. Piumasaqaatit annermik 
isumasiorneqarnissaminnik pisariaqartitsinngillat, imaluunniit sullissinermut 
atasumik missiliuussinermik ingerlatsisoqartariaqanngitsoq naliliisoqarpoq.  
 
Tamarmik katinnerani naliliisoqarpoq, inatsisitigut tunngavissakkut naatsor-
suutigineqartariaqartoq, piumasaqaatit pingaarutillit qitiusullu naalakker-

Akuersissutit pillugit nalunaarutit § 3 

Piffissaa killilerlugu aalisarsinnaanermut 

akuersissut, tassunga pisassat annertuner-

paaffilerneqarsimatillugit inuussutissarsiuti-

galugu aasliarnissamut piumasaqaataavoq: 

1) angallatit 75 BRT/120 BT-tut angitigisut 

anginerusullu aamma angallatit 6 meteritut 

tamakkiisumik takissusillit (l.o.a) atorlugit 

raajarniarneq sinerissamullu qanittumi 

qaleralinniartut ilanngunnagit, 

2) uiluinniarnermi, angallatit angissusaat 

apeqqutaatinnagit aamma 

3) aalisarneq pillugu oqartussaaffinni nunat 

allat imaluunniit nunarsuup immikkoortuini 

aalisarneq pillugu suleqatigiiffiit aalisarner-

mik killilersuisinnaanermut pisinnaatitaaffi-

gisaanni angallatit Kalaallit Nunaanni nalu-

naarsorneqarsimasut atorlugit aalisarnermi. 

 

Imm. 2.  Piffissaa killilerlugu aalisarsinnaa-

nermut akuersissut, tassunga pisassat an-

nertunerpaaffilerneqarsimatillugit, 

taamatuttaaq nunat tamalaat imartaanni 

malittarisassaqartitsiviunngitsuni inuussu-

tissarsiutigalugu aalisarnissamut pi-

umasaqaataavoq. 

 

Imm. 3.  Akuersissummik tunniussinermi 

aalisagaqatigiinnut pisassiissutinik aalajan-

gersaanermi pineqartunik naliliinermik, qin-

nuteqartut tamarmiusut amerlassusiinik 

Naalakkersuisullu agguaassinermi pi-

umasaqaataanik tunngaveqassaaq.  

 

Imm. 4.  Akuersissut ukiut ataasiakkaar-

lugit tunniunneqartassaaq. Uumassusileri-

sut siunnersuinerat ukiunut arlalinnut 

atuuppat aalisarsinnaanermut akuersissum-

mik ukiunut arlalinnut atuuttumik tunniuss-

isoqarsinnaavoq. 

suisoqarfiup atuutsitsilernerani erseqqissarneqartartut. Taakkununnga 
tunngasut tassaapput kikkut akuersissutinik qinnuteqarsinnaanerannut killi-
liussat, aamma qinnuteqartut piginnaassutsimut killiussanik naammassin-
nittut akornanni, qanoq pisassiissutinik agguaassisoqartarneranut tunnga-
sut.  
 
Sullissinermik periaatsit naammattumik uppernarsaateqanngitsut 
Avataasiorluni aalisarnermi pisassiissutinik tunniussineq aamma akuer-sis-
sutinut qinnuteqaatinik sullissineq pillugit ilitsersuummik suliaqartoqarsi-
mavoq. Ilitsersuut kingullermik decemberimi 2019 nutarsarneqarpoq. Ava-
leraasartuunik aamma ammassassuarnik pisassiissutinik tunniussisarneq 
pillugu ilitsersuummik suliaqartoqarnikuunngilaq.  
 
Avataasiorluni aalisarnermi pisassiissutinik tunniussinermi ilitsersuummi 
akuersissutit pillugit nalunaarummi § 3-mi malittarisassat atuuttut tamak-
kiisumik allaaserineqarput, aamma pisassiissutinik tunniussinermi aallaavi-
usut killiliussanik pingasunik imalik allaaserineqarput.  
 
Taakkua saniatigut ilitsersuummi suliat assigiinngitsut pingaarnerit allaase-
rineqarput, qinnuteqaatinik suliaqarnermut atasumik sullissisumit suliari-
neqartartut, soorlu akuersissutinik agguaassinissami siunnersuutitut suliat 
aamma tunniussinernik suliat.  
 
Taamaattoq ilitsersuummi tamakkiisumik ilitsersuutigineqanngilaq, avataa-
siorluni aalisarnermi akuersissutinik pissarsinissamut piumasaqaatit suut in-
gerlatseqatigiiffinnit naammassineqartussatut tunngasut (tassa Piginnaas-
sutsinut killiliuussat). Soorlu ilitsersuummi takuneqarsinnaanngitsoq; aali-
sarnermi inatsimmi § 6 naapertorlugu, ingerlatseqatigiiffinnut piginnittuu-
nermut kiisalu akileraartartussaatitaanermut- aamma najugaqartussaatitaa-
nermut piumasaqaatit naammassineqarsimanerisa sullissisumit nakkutilliiffi-
gineqartussaanerat. Naalakkersuisoqarfik ilisimatitsivoq, avataasiortunut 
akuersissutinik tunniussinermi piumasaqaatit taakkua nakkutilliiffigine-
qarneq ajortut, ingerlatseqatigiiffik ukiup siuliani akuersissummik peqar-
simagaangat. Piumasaqaatit taamaallaat nakkutilliiffigineqartarput inger-
latseqatigiiffinnut nutaanut akuersissutinik tunniussisoqassatillugu. 
Taamaaliornikkut arlerinartoqarpoq ingerlatseqatigiiffinni piginnittuni al-
lannguuteqartoqartillugu taakkua paasineqanngitsoortarnerat. 
 
Taamatuttaaq ilitsersuummi takuneqarsinnaanngilaq, sullissisup suliamik in-
gerlatsinerpiaani pisassiissutinik tunniussinissamut killiliussat atorlugit 
qanoq agguaassinermik ingerlatsissanersoq. Ilitsersuummi assersuutigalugu 
najoqqutassaqanngilaq, sullissisoq qanoq ililluni naliliissanersoq, ingerlat-
seqatigiiffiit sorliit pisassiissutinik amerlanernik pisariaqartitsinerannut, 
imaluunniit qanoq ililluni qulakkeerneqassanersoq pisassiissutinit nalillit in-
gerlatseqatigiiffiit akornanni agguataarneqassanersut. Assingusumik ilit-
sersuummi najoqqutassaqanngilaq, qanoq ililluni sullissisoq naliliissanersoq, 
ingerlatseqatigiiffiit nutaat ukiumi ilivitsumi aalisarnermik aningaasatigut 
akilersinnaasumik ingerlatsisinnaanerannut tunngasut. Pissutsit taakkua 
sullissinermut atasumik missiliuussinermik annertuumik maluginiartariaqak-
kamik ingerlatsiffiusarput. 
 
Aamma naalakkersuisoqarfiup pisassiissutinik agguaasseqqinnermi ingerlat-
seriaasia ilitsersuummi ilaanngilaq. Ukiup ingerlanerani naalakkersuisoqar-
fimmit pisassiissutinik agguaasseqqinneq ingerlanneqarsinnaavoq pisassiis-
sutit tamaasa atorluarneqarsinnaanerat qulakkeerniarlugu. Pisassiissutinik 
agguaasseqqinneq ingerlanneqartarpoq naliliisoqarpat, ingerlatseqatigiiffiup 
aalisarsinnaanermi piffissaata iluani pisassiissutit tamaasa aalisarsinnaan-

ngikkai naliliisoqarpat. Najoqqutassamut iluaqqutaasumik ilanngunneqarsin-
naapput pisassiissutinik agguaasseqqinnermi periutsit, tassunga ilanngul-
lugit naalakkersuisoqarfimmit najoqqutarineqartussat qaqugukkut agguaas-
seqqinnermik ingerlatsisoqartarneranut tunngasut aamma pisassiissutit in-
gerlatseqatigiiffinnut allat akornanni qanoq tunniussuunneqartarnissaannut 
tunngasut.  
 
Qulaani pissutsit eqqartorneqartut ataatsimut isigalugit, sullissinermut tun-
ngatillugu missiliussinermik annertuumik ingerlatsisoqartarpoq aamma sul-
lissinermi amigaataasinnaasunik malunnaatilinnik peqarpoq. Avataasiorluni 
aalisarnermik sullissinermut ilitsersuummi naalakkersuisoqarfimmi piginna-
assutsinut- aamma agguaassinermi killiliuussanik paasinnittaaseq erseqqis-
sarneqartariaqarpoq, sullissinermi misissiliuussineq millisikkumallugu. 
  
Taakkua saniatigut immap ikerani aalisagartassanik agguaassisarneq pillugu 
ilitsersuummik suliaqartoqartariaqarpoq, avaleraasartuunik aamma ammas-
sassuarnik pisassiissutinik agguaassinermi sullissinermi atorneqarsinnaasu-
mik.  
 
Sullissinermik ingerlatsineq aaqqissuussamit ikiorserneqartoq  
Naalakkersuisoqarfik ilisimatitsivoq qinnuteqaatit F2-mi journalimut toqqor-
terneqartarnerat aalajangersimasuusoq. Aamma akuersissutinik nutaanik 
tunniussinermi LULImi toqqorterisarneq aalajangersimasumik suliaavoq. 
 
Avataasiorluni aalisarsinnaanermut akuersissutinik aamma avaleraasartuu-
nik aamma ammassassuarnik aalisarsinnaanermut akuersissutinik suliaqar-
nermut atasumik qinnuteqartoqartillugu, suliissisoq paasissutissanik killilin-
nik LULImit aallertarpoq. Pissutaavoq, paasissutissat, inuiaassusermut 
aamma uuttuinermut uppernarsaatit qinnuteqaatitut immersugassami ersit-
tarnerat. 
 
Periutsinut marlunnut atasumik naliliisoqarpoq, sullissisumit nakkutilliiffigi-
neqartariaqartoq, qinnuteqartup aalisarnermut inatsimmi Kalaallit Nunaanni 
akileraartussaanermut aamma najugaqartussaanermut aalajangersakkat 
naammassisinnaanerai. Avataasiorluni aalisarsinnaanermut akuersissutinik 
tunniussinermi akileraartussaanermut- aamma najugaqartussaanermut 
tunngasut nakkutilliiffigineqarneq ajorput. Naliliisoqarmat paasissutissat 
taakkua inuit nalunaarsorsimaffiat aamma Akileraartarnermut Aqutsisoqar-
fimmit ajornanngitsumik pissarsiarineqarsinnaasut.  
 
Tamanna tunuliaqutaralugu naliliisoqarpoq, sullissineq aaqqissuussakkut iki-
orserneqartoq, taamaaliornikkut inatsisit naapertorlugit aamma pitsaasumik 
sullissinermik ingerlatsisoqarsinnaasoq.  
  
Qinnuteqarnermik ingerlatsineq naammattumik ikiorserneqanngilaq 
Avaleraasartuunik- aamma ammassassuarnik aalisarsinnaanermut qinnu-
teqarnermi immersugassaq naalakkersuisoqarfiup nittartagaani tamanut 
saqqummiunneqartarpoq, Naalakkersuisunit tunniussinissamut killiliussat 
aalajangersarneqarsimagaangata. Qinnuteqarnermi immersugassaq arlalin-
nik allattuiffissartaqarpoq, qinnuteqartumit immersorneqartussat, kiisalu 
uppernarsaatinut nalunaarsuiffik taanna qinnuteqaammut ilanngunneqar-
tussaq. Qinnuteqaammik immersuinissamut ilitsersuummik suliaqarto-
qarsimavoq, taanna qinnuteqaammi immersuiffissap naggataani inissin-
neqarsimavoq. 

Taakkua saniatigut piginnaassutsinut- aamma agguaassinermi killiliuussat 
naalakkersuisoqarfiup nittartagaat aqqutigalugu takuneqarsinnaapput, tas-
sani qinnuteqaammik tunniussivissap ullua kingullerneq aamma erserpoq.  
 
Avataasiorluni aalisarsinnaanermut qinnuteqarfissaq naalakkersuisoqarfiup 
nittartagaani inuussutissarsiortunut isaavik aqqutigalugu ukioq tamaat pis-
sarsiarineqarsinnaavoq. Qinnuteqarnermi immersugassaq arlalinnik allat-
tuiffissartaqarpoq, qinnuteqartumit immersorneqartussat, kiisalu upper-
narsaatinut nalunaarsuiffik taanna qinnuteqaammut ilanngunneqartussaq. 
Qinnuteqaammik immersuinissamut ilitsersuummik suliaqartoqarsimavoq, 
taanna qinnuteqaammi immersuiffissap naggataani inissinneqarsimavoq. 
  
Qinnuteqarnermi immersugassami takuneqarsinnaanngilaq qinnuteqartup 
piginnittuunermut atuagaq uppernarsaatitut nassiutissagaat ingerlatseqati-
giiffimmut piginnittuunermut tunngasumik. Ingerlatseqatigiiffiup piginnit-
tuinut uppernarsaasinnaaneq pingaaruteqarpoq, aalisarnermut inatsimmi § 
6 naapertorlugu, ingerlatseqatigiiffiup piginnittuunermut piumasaqaatinik 
naammassinninnerata naalakkersuisoqarfimmit nakkutilliiffigineqarsinnaa-
neranut.  
 
Taassuma saniatigut avataasiorluni aalisarnermi piginnaassutsinut- aamma 
agguaassinermi killiliuussanut tunngasut nittartakkami imaluunniit qinnute-
qarnermi immersugassami takuneqarsinnaanngillat. Taamaattumik inger-
latseqatigiiffinnut erseqqittuaannanngilaq, pisassiissutinik tunineqarnissa-
mut piumasaqaatit suut naammassineqartariaqarnersut, aamma pisassiis-
sutit qanoq ilillutik ingerlatseqatigiiffinnut piukkunnartunut agguaanneqar-
tarnersut.  
 
Naalakkersuisoqarfik ilisimatitsivoq tunniussinermi killiliussat siullermik aali-
sarnermik soqutigisaqaqatigiinnut aamma aalisarnermik inuussutissarsi-
uteqartunut naapertuuttunut ilisimatitsissutigineqaqqaartartut, Naalak-
kersuisut agguaassinissami killiliussanik aamma pisassiissutit agguataar-
neqarnerannik akuersereeraangata.  
 
Ataatsimut katinneranni naliliisoqarpoq, avaleraasartuunik- aamma ammas-
sassuarnik aalisarsinnaanermut qinnuteqarnermi periuseq qinnuteqarnermi 
immersugassanit ikiorserneqartut kiisalu piginnaassutsinut- aamma aggua-
assinermi killiliuussat pillugit paasissutissiinernit.   
 
Taamaattoq avataasiorluni aalisarsinnaanermut qinnuteqarnermik ingerlat-
sineq sinneruttoq piginnaassutsinut- aamma agguaassinermi killiliuussat pil-
lugit paasissutissiinermik naammattumik ikiorserneqanngitsoq. Piginnaas-
sutsinut- aamma agguaassinermi killiliuussat naalakkersuisoqarfiup nittar-
tagaani takuneqarsinnaasariaqarput qinnuteqaammik tunniussivissamut ul-
lussarititaasoq sioqqullugu. 
 
Taakkua avataatigut piumasaqaatigineqartariaqarpoq, ingerlatseqatigiiffiit 
piginnittuunermut atuakkanik nassiussinissaat, taamaaliornikkut nakkutil-
liisoqarsinnaaqqullugu, aalisarneq inatsimmi § 6 naapertorlugu ingerlat-
seqatigiiffiit piginnittuunermut piumasaqaatinik naammassinninnerat.  
 
 
5.2 Sinerissap qanittuani aalisarsinnaanermut akuersissutinik 

tunniussineq  
Sinerissap qanittuani aalisarneq pisassiissutit aamma akuersissutit atorlugit 
aaqqissuussaavoq, taakkua ukiut tamaasa Naalakkersuisunit inissinneqart-
arput. Sinerissap qanittuani aalisagaqatigiinnut pisassiissutitaqartunut TAC-

imik inissiineq avataasiorluni aalisarnermi pisassiissutinik inissiineq ataat-
sikkut ingerlanneqartarput. Ingerlatseriaaseq immikkoortumi 4.2 allaaseri-
neqarpoq.  
 
Sinerissap qanittuani aalisarnerit akuersissutit tamarmik aallaaviatigut pif-
fisaq atuuffigisaat killiligaapput pisassat amerlassusiat qummut killiliussaq 
ataatsimoorussalluni. Tamanna isumaqarpoq akuersissutit aallaavittut ukiut 
ataasiakkaarlugit atuuttartut, aamma angallatit umiatsiaaqqallu pisassatut 
amerlassusiligaq ataatsimoorullugu aalisartaraat. Aalisariaaseq taanna 
aamma paggatassiilluni aalisarneq. 
 
Paggatassiilluni aalisarneq sinerissap qanittuani aalisagaqatigiinnut pisas-
siissutitaqartunut tamanut atuuppoq, raajarniarneq aamma sinerissap qa-
nittuani qaleralinniarneq minillugit, taakkua ilaatigoortumik ataasiakkaanut 
pisassiissutit niuerutigineqarsinnaasut atorlugit Qeqertarsuup Tunuani, 
Uummannami aamma Upernavimmi (aqutsiveqarfik 47) aaqqissuussaavoq. 
Immikkoortuni taakkunani inuit ataasiakkaat aamma ingerlatseqatigiiffiit pi-
sassiissutit ilaannik piginnittuussapput angallatinit miiterit arfinillit taak-
kualuunniit sinnerlugit qaleralinniarsinnaajumallutik. Taamaattoq sumiiffin-
nik pisassiissutitaqanngitsunik aamma paggatassiilluni aalisarneq inger-
lanneqarsinnaavoq umiatsiaaqqanit Qeqertarsuup Tunuani, Uummannami 
aamma Upernavimmi. Kalaallit Nunaata sinnerani (aqutsiveqarfik 46) sine-
rissap qanittuani angallatinit aamma umiatsiaaqqanit qaleralinniarneq pag-
gatassiinikkut ingerlanneqarpoq. 
 
Pisassiissutit pillugit nalunaarummi § 13-imi (Aalisarsinnaanermut akuer-
sissutit pisassiissutillu pillugit Namminersorlutik Oqartussat nalunaarutaat 
nr. 8, 8. april 2016-imeersoq) naapertorlugu inuit ataasiakkaat ingerlat-
seqatigiiffiillu tamarmik, sinerissap qanittuani aalisarsinnaanermut akuer-
sissummik nutaamik kingusinnerpaamik novemberip 30-anni qinnuteqa-
reersimassapput. Kisianni naalakkersuisoqarfik ilisimatitsivoq qinnuteqaam-
mik ulloq tunniussinissamut killiliussaq atuutsinneqanngitsoq, aamma ukioq 
naallugu qinnuteqaatit suliarineqartartut.8  
 
Sinerissap qanittuani angallatit umiatsiaaqqallu akuersissutinik nutaanik 
qinnuteqaataat naalakkersuisoqarfimmit suliarineqartarput. Akuersissut nu-
taaq ima paasineqassaaq akuersissutit qinnuteqartumut ukiup siuliani tunni-
unneqarsimanngitsut. Naalakkersuisoqarfimmi aamma suliarineqartarput 
angallatit akuersissutaasa nutarterneqarnissaannut qinnuteqaatit, kommu-
nini umiatsiaaqqat akuersissutaasa nutarterneqarnissaannik qinnuteqaatit 
tamarmik suliarineqartartut.  
 
Naalakkersuisoqarfimmit ilisimatitsissutigineqarsinnaanngilaq akuersissuti-
nik nutaanik qinnuteqaatit aamma nutarterinissamik qinnuteqaatit 2019-imi 
suliarineqarnersut. Naalakkersuisoqarfimmit ilisimatitsissutigineqarpoq sine-
rissap qanittuani aalisarnermi angallatinut aamma umiatsiaaqqanut 2019-
imi akuersissutit 6.528 tunniunneqartut. Inuit ataasiakkaat aamma inger-
latseqatigiiffiit nalinginnaasumik akuersissummik ataatsimit amerlanernik 
peqartarput.  
 
____________________  
8 Qinnuteqaammik ulloq tunniussinissamut killiliussaq angallatinut miiterinit arfinilinnit taakku-
ninngaluunniit takinerusunut aqutsiveqarfimmi 47-mi Qeqertarsuup Tunuani, Uummannaq 
aamma Upernavimmi, pisassiissutit taakkua ataasiakkaanit niuerutigineqarsinnaagamik (IOK). 
TAC-i inissinneqaraangat naalakkersuisoqarfik piginnittunut akuersissutinik nutaanik nammineq 
isumagisumik agguaassisarpoq. 

Immikkoortuni tulliuttuni allaaserineqassaaq angallatinut umiatsiaaqqanullu 
akuersissutinik nutaanik taamatullu angallatit akuersissutaanik nutater-
neqarnissaannik qinnuteqaatit suliarineqarnerannik ingerlatsineq allaaseri-
neqarput.  
 
 
5.2.1 Aallartinnermit naammassinermut suliap ingerlanera  
Angallatinik aamma umiatsiaaqqanik aalisarsinnaanermut akuersissutinik 
nutaanik qinnuteqarneranni kiisalu angallatit akuersissutaasa nutarterne-
qarnissaannut qinnuteqarnermi sulianik ingerlatsinermik periutsit ataani as-
siliartaliussamiipput. Akuersissutinik nutaanik tunniussinermi aamma akuer-
sissutinik nutarterinermik sullissinermi malittarisassat assigiinngitsut ator-
neqartarput. Periutsimi nikeriarnerit ataasiakkaat immikkoortumi tulliuttumi 
allaaserineqarput.  

Figur 3 Sinerissamut qanittumi aalisarsinnaanermut akuersissummik tunniussi-
neq 

 
 
Kommunimi aallartisarluni sullissineq 
Qinnuteqaammik periuseq aallartittarpoq inuit ataasiakkaat imaluunniit in-
gerlatseqatigiiffiit sinerissap qanittuani aalisarsinnaanermut akuersissum-
mik qinnuteqarnerisigut9. Akuersissutinik nutaanik qinnuteqarnerit aamma 
akuersissutit nutarterneqarnissaannik qinnuteqaatit ukiut tamaasa novem-
berip 30-anni tunniunneqareersimassapput, kisianni tunngaviatigut qinnu-
teqaatit ukioq kaajallallugu tiguneqartarput suliarineqarlutillu. Qinnuteqaatit 
tamarmik qinnuteqartup kommuni najugaqarfigisaanut nassiunneqassapput. 
Qinnuteqaaterpiaq tassaavoq skema immersugassaq, taanna kommunimi 
pissarsiarineqartoq imaluunniit qarasaasiakkut naalakkersuisoqarfiup nittar-
tagaatigut inuussutissarsiortunut isaavik aqqutigalugu pissarsiarineqarsin-
naasoq. Saarullinnut, qaleralinnut aamma nipisanut aalisarsinnaanermut 
akuersissummik qinnuteqaat ataatsimoortoq piuvoq. Taassuma saniatigut 
kapisilinniarsinnaanermut aamma assagiarsunniarsinnaanermut qinnu-
teqaatitut immersuiffissat immikkoortut piupput.  
 
Kommunimit nakkutilliiffigineqassaaq, qinnuteqaat eqqortumik immersorne-
qarsimasoq aamma uppernarsaatit sullissinermi atorneqartussat pisariaqar-
tut ilanngunneqarsimanerat. Angallammut miiterinik arfinilinnit angineru-
sumut akuersissut qinnuteqaatigineqarpat, inuiaassusermut uppernarsaat 
aamma angallatip angissusianut uppernarsaat ilanngunneqassapput. Inuia-
assusermut uppernarsaat atorneqassaaq nakkutilliiffigiumallugu, angallat 
Kalaallit Nunaanni angerlarsimaffeqarnera aamma qinnuteqartup angallam-
mik piginnittuunera. Angallatip angissusianut uppernarsaat atorneqassaaq 
____________________ 
9 Naalakkersuisoqarfik ilisimatitsivoq, ingerlatseqatigiiffiit mikinerit nalinginnaasumik kommuni 
aqqutigalugu akuersissutinik qinnuteqartartut, ingerlatseqatigiiffiit anginerit naalakkersuisoqar-
fimmut toqqaannartumik attaveqartartut. 
 



Inuussutissarsiutigalugu aalisarnermi aalisakkanik pisassiissutinik aamma akuersissutinik inger-
latsinermik itisiliilluni kukkunersiuineq 
 

29   

angallatip takissusia, silissusia aamma tonnagia nakkutilliiffigiumallugit. 
10Umiatsiaaqqanut (tassa angallatinut miiterit arfinillit ataallugit angissusi-
linnut) tunngatillugu inuiaassusermut uppernarsaammik aamma angallatip 
angissusianut uppernarsaatinik nassiussisoqassanngilaq.  
 
Qinnuteqartoq siornatigut akuersissummik assingusumik peqarsimanngip-
pat, qinnuteqartup Aalisarnermut Piniarnermullu ilinniarfimmit imarsiorner-
mik ilinniagaqarsimaneranut uppernarsaatit imaluunniit ukiuni marlunni ata-
annartumik sinerissamut qanittumi aalisarnermi inuttatut sulisimanermut 
uppernarsaatit qinnuteqaammut ilanngutissavai. Inuttatut atorfeqarsima-
nermut uppernarsaatit nalinginnaasumik ukiumoortumik nalunaarsukkat 
aamma sulisitsisup oqaaseqaataatigut uppernarsarneqartarput. Qinnute-
qartoq imarsiornermik ilinniagaqarsimanngippat imaluunnit angallammi 
atorfeqarsimanngippat, qinnuteqartup uppernarsassavaa taanna nammine-
erluni piginnaassutsinik assingusunik allatut iliorluni peqalersimanini. 
Tamanna nalinginnaasumik najukkami aalisartut peqatigiiffianit allakkatigut 
oqaaseqaat aqqutigalugu uppernarsarneqassaaq, imaluunniit kommunimi 
inuussutissarsiornermut siunnersortip oqaaseqaataatigut. 
 
Kommunimit inuit nalunaarsorsimaffiat aqqutigalugu nakkutilliiffigineqas-
saaq, qinnuteqartoq ukiut marluk siulii Kalaallit Nunaanni inuit nalunaarsor-
simaffianni allattugaataasimasoq. Taassuma saniatigut kommunimit nak-
kutilliffigineqassaaq, qinnuteqartoq qaammatisiutit naapertorlugit ukiut 
marluk kingulliit Kalaallit Nunaanni tamakkiisumik akileraartartussaatitaasi-
masoq. Qinnuteqartup akileraartarnermut- aamma najugaqarnermut pi-
umasaqaatit naammassippagit, kommunip qinnuteqaat atsiussavaa naqis-
susserlugulu, maililu aqqutigalugu Akuersissutinut immikkoortortaqarfim-
mut nassiullugu. Qinnuteqartup akileraartarnermut- aamma najugaqarner-
mut piumasaqaatit naammassinngippagit, qinnuteqaat kommunimit akuer-
sissutinut immikkoortortaqarfimmut tassannga immikkut akuersissutigi-
neqassanersoq naliliisoqartussanngorlugu nassiunneqassaaq. 
 
Naalakkersuisoqarfimmi qinnuteqaammik naammassinninneq  
Naalakkersuisoqarfimmi suliaq Akuersissutinut immikkoortortaqarfimmi sul-
lissisumut naapertuuttumut tunniunneqassaaq. Sullissisup misissussavaa, 
qinnuteqaat eqqortumik immersorneqarsimanersoq, aamma qinnu-teqartup 
akileraartussaatitaanermut najugaqarsimasussaatitaanermullu pi-
umasaqaatinik naammassinninnera kommunimit nakkutilliiffigineqarsima-
nera.  
 
Kingorna qinnuteqaat F2-mi journalimut ilanngunneqassaaq. Sullissineq 
aallartinneqassaaq qinnuteqartup LULI pilersinneqareersimaneranik misis-
sorneratigut, aamma qinnuteqartoq ukiup siuliani aalisakkamik pineqar-
tumik aalisarsinnaanermut akuersissummik qinnuteqareersimanersoq. Qin-
nuteqartoq ukiup siuliani akuersissummik assingusumik peqarsimappat aku-
ersissutip nutarterneqarnissaa qinnuteqaatigineqarpoq. Qinnuteqartoq ukiup 
siuliani assingusumik akuersissutaateqarsimanngippat akuersissummik nu-
taamik qinnuteqarneq pineqarpoq. 
 
_____________________   
10 Angallatip angissusianut uppernarsaat atorneqartarpoq angallat pillugu paasissutissanik arlalin-
nik nakkutilliisinnaajumalluni, taakkununnga ilanngullugit takissutsit, silissutsit, tonnage il.il. an-
gallatit miiterinik arfinilinnik taakkualuunniit sinnerlugit takissusillit sinerissap qanittuani aalisar-
nermut atorneqartut tunngavittut 75 BRT/120 BT ataallugit angissuseqassapput, kisianni aali-
sariaatsini ataasiakkaani immikkut malittarisassanik atuuttoqarsinnaavoq. Assersuutigalugu aqut-
sisoqarfik 47-mi qaleralinniarneq angallatinit annerpaamik 19,99 BRT/31,99 BT angissusilinnit 
kisimi ingerlanneqassaaq. 

Akuersissummik nutarterinermut atasumik sullissisup nakkutilliiffigissavaa, 
angallatip suminngaanneerneranut uppernarsaatit LULImi angallat pillugu 
uppernarsaatinut assingunersut. Angallat nutaaq pineqarpat sullissisoq 
KANUAANAmut qinnuteqassaaq angallat LULImi pilersinneqaqqullugu. Taava 
sullissisup nakkutilliiffigissavaa akuersissummik nutarterineq ima kingune-
qassanngitsoq, qinnuteqartoq ataatsikkut angallammut akuersissummik 
aamma umiatsiaaqqamut akuersissummik peqarnissaa. Qinnuteqartoq 
toqqaannartumik toqqaannanngitsumilluunniit (umiarsuaatileqatigiiffimmik 
imaluunniit ingerlatseqatigiiffimmik piginneqataanerit aqqutigalugit) an-
gallatinik angallatitut akuersissutitalinnik aamma umiatsiaaqqanik akuersis-
sutitalinnik ataatsikkut pigisaqarsinnaanngilaq.  
 
Akuersissut nutaaq qinnutigineqarpat, tunniussinermi aalisakkat aalisarsin-
naasatut qinnutigineqartut pisarineqarsinnaassut amerlassusiat tunngaviga-
lugit naliliisoqassaaq. Naalakkersuisoqarfik ilisimatitsivoq, aallaavittut as-
sagiarsunnik aalisarnermi akuersissutinik nutaanik tunniussisoqartanngit-
soq, taakkuninnga aalisarnermik ingerlatsisut naammattumik amerlas-
suseqarnertut nalilerneqarmat.  
 
Taassuma saniatigut Naalakkersuisunit aalajangerneqarpoq aqutsiveqar-
fimmi Qeqertarsuup Tunuani aamma Uummannami umiatsiaaqqanit qal-
eralinniarsinnaanermut akuersissutinik nutaanik tunniussisoqartanngitsoq, 
qalerallit amerlassusiisa ersersimmagu pisarineqartartut suli inerisimavin-
ngitsut amerlavallaartut11. Sinerissap qanittuani aalisarnerni allani, taak-
kununnga ilanngullugu Upernavimmi umiatsiaararsorluni qaleralinniarnermi, 
aallaavittut akuersissutinik nutaanik tunniussisoqartarpoq. 
 
Akuersissutinik nutaanik tunniussinermi nalilerneqartarpoq qinnuteqartoq 
Aalisarnermut Piniarnermullu ilinniarfimmit imarsiornermik ilinniagaqarsi-
manersoq, imaluunniit ukiuni marlunni ataannartumik sinerissamut qanit-
tumi aalisarnermi inuttatut sulisimanersoq allatuulluunniit iliorluni pig-
innaassutsinik peqalersimanersoq. Naalakkersuisoqarfimmit ilisimatitsis-
sutigineqarpoq, piumasaqaatit tunngaviginagit immikkut akuersissummik 
tunniussisoqarsinnaasoq, qinnuteqartoq sinerissap qanittuani aali-
sarsinnaanermut akuersississutinik allanik peqarsimappat. 
 
Aalajangiineq 
Qinnuteqartup akuersissutaatimi nutarternissaannut imaluunniit akuersis-
summik nutaamik tunineqarnissamut piumasaqaatinik naammassinnissin-
naappat, sullissisoq akuersissummik nutaamik LULUmi qinnuteqartumut tu-
nisissaaq. Ukiup nikinnerani qinnuteqaammik nutarterineq pineqarpat, aku-
ersissut aatsaat tunniunneqarsinnaavoq, Naalakkersuisut sinerissamut 
qanittumi pisassiissutinik aalajangiippata, aamma KANUAANA LULImi pisas-
sat nalunaarsorneqarnerannik pilersitsisimappat. Akuersissummi takune-
qarsinnaassaaq aqutsiveqarfimmi sorlermi umiatsiaaraq angallalluunniit 
aalisakkamik pineqartumik aalisarsinnaanersoq. Akuersissut qinnute-
qartumut toqqaannartumik imaluunniit kommunimut maili aqqutigalugu 
nassiunneqassaaq akuersissut qinnuteqartup tassunga aassavaa. Naggataa-
tigut akuersissut nutaaq F2-mi suliami qinnuteqartumut tunngasumi 
toqqorneqassaaq, suliarlu matuneqarluni. 
 
5.2.2 Periaatsip ingerlatsinermik kukkunersiorneqarnera  
Tulliuttuni Deloitte sinerissap qanittuani aalisarsinnaanermut akuersissutinik 
tunniussinermik periaatsio ingerlatsinermik kukkunersiorneqarneranik suli-
aqarpoq. Ingerlatsinermik kukkunersiuinermi kukkunersiuisunit killiliussat 
immikkoortoq 3.3-mi allaaserineqartut aallaavigineqarput. 
 
____________________   
11 Pisarineqartartut suli inerisimavinngitsut amerlavallaartut 

Inatsisitigut tunngavissaq tamatigut erseqqissuunngilaq tamakki-
isuuganilu 
Sinerissap qanittuani angallatinut aamma umiatsiaaqqanut aalisarsinnaa-
nermut akuersissutinik tunniussisarnermi malittarisassat akuersissutit pil-
lugit nalunaarummi § 8 (Aalisarsinnaanermut akuersissutit pisassiissutillu 
pillugit Namminersorlutik Oqartussat nalunaarutaat nr. 8, 8. april 2016) 
allassimapput. Malittarisassat talerpimmi takuneqarsinnaapput. 
  
Taakkua saniatigut assagiarsunnik, kapisilinnik imaluunniit nipisanik aali-
sarsinnaanermut akuersissutinik tunniussinermut atasumik piumasaatit 
arlallit allat atuupput. Piumasaqaatit ilaatigut piffissamut aalisarfiusin-
naasumut tunngassuteqarput aamma angallatinut sakkussanullu piu-
masaqaatit. Piumasaqaatit aalisakkamut pineqartumut nalunaarutini al-
lassimapput aamma misissuinermi matumani sammineqanngillat. 
Taamatuttaaq akuersissummik tunniussinermi pinngitsoorani qinnu-
teqartup inuussutissarsiutigalugu aalisarnermik ingerlatsisinnaanermi pi-
umasaqaatinik arlallinnik naammassineqaassaaq. Piumasaqaatit taakku 
aalisarneq pillugu inatsimmi § 6-imi aamma immikkoortoq 4.3-mi allaase-
rineqarput.  
 
Angallatit aamma umiatsiaaqqat akuersissutaasa nutarterneqarsinnaa-
nerannut akuersissutinik tunniussisoqarsinnaavoq, qinnuteqartoq ukiup 
siuliani assingusumik akuersissutaateqarsimappat. Nutarterinermi aalisa-
gaqatigiinnut pineqartunut aalisagartassiissutit aamma aalisarsinnaasut 
pioreersut aallaavigalugit aalajangersimasumik naliliisoqassaaq. § 8, imm. 
1-imi piumasaqaatit ersareqqissaartut allaanneqanngillat aalisagartassiis-
sutit qanoq amerlatigisut pisarineqarsinnaanerannut aamma aalisarsin-
naasut pioreersut qanoq amerlatigisariaqarnerannut tunngasut. Tamas-
suma kinguneranik naalakkersuisoqarfimmi naliliisoqassaaq, aalisagartas-
siissutinik aamma aalisarsinnaasut pioreersut naammannersut.  
 
Naalakkersuisoqarfik ilisimatitsivoq, qinnuteqartut tamarmik ukiup siuliani 
assingusumik akuersissuteqartut aallaaviatigut akuersissummik nutaamik 
tunineqartartut. Akuersissummik tunniussinerpiami aalisagaqatigiit aalisa-
gartassiissutigineqartut aamma aalisarsinnaasut pioreersut aalajangersi-
masumik nalilerneqarnerannik ingeratsisoqartanngitsoq.  
 
Angallatinut aamma umiatsiaaqqanut akuersissutinik nutaanik tunniussi-
nermi aalisagaqatigiinnut aalisagartassiissutigineqartut aamma aalisarsin-
naasut pioreersut aalajangersimasumik nalilerneqarnerannik ingerlatsiso-
qassaaq § 8, imm. 2-mi piumasaqaatit eqqoqqissaartut allassimanngillat, 
aalisagaqatigiinnut aalisagartassiissutigineqartut aamma aalisarsinnaasut 
pioreersut qanoq amerlatigisariaqarnerat. Tamatuma kinguneranik naa-
laakkersuisoqarfik naliliissaaq aalisagaqatigiinnut aalisagartassiissutigi-
neqartut aamma aalisarsinnaasut pioreersut naammannersut akuersis-
sutinik nutaanik tunniussinissamut. 
 
Naalakkersuisoqarfik ilisimatitsivoq assagiarsunniarnermut imaluunniit 
Qeqertarsuup Tunuani aamma Uummannami umiatsiaararsorluni sineris-
samut qanittumi qaleralinniarsinnaanermut akuersissutinik nutaanik tun-
niussoqarneq ajortoq. Taamannak ingerlatsinermut pissutaavoq, aalisa-
gaqatigiit aalisapilunneqanerat aamma suli inerivissimanngitsunik amerla-
vallaanik pisaqartarneq. Sinerissap qanittuani aalisarnernut allanut pisas-
siissutinik nutaanik tunniussisoqartarpoq, aalisagaqatigiinnit aalisagartas-
siissutit aamma aalisarsinnaasunik pioreersunik aalajangersimasumik nalili-
inermik ingerlatseqqaarani.  
 

Akuersissutit pillugit nalunaarut § 8 

Akuersissutit aalajangersarneqartut § 4, 

imm. 1, nr. 1, § 4, imm. 1, nr. 2 aamma 

§ 5, naapertorlugit qinnuteqartumut tun-

niussisoqarsinnaavoq, ukiup siuliani as-

singusumik akuersissutaateqartumut. 

Akuersissummik tunniussinermi naliliineq 

aalajangersimasoq aallaavigineqarpoq, 

aalajangiinermi killiliussat tulliuttut ator-

neqartarput:  

1) Pisarineqarsinnaasut amerlassusiat. 

2) Aalisarsinnaasut pioreersut. 

Imm. 2. Akuersissut § 4, imm. 1, nr. 1, 

§ 4, imm. 1, nr. 2 aamma § 5 naapertor-

lugit qinnuteqartunut tunniunneqarsin-

naapput, uliup siuliani assingusumik aku-

ersissutaateqarsimannfitsunut. Tunnius-

sineq naliliinermik aalajangersimasumik 

tunngaveqarpoq, killiliussat tulliuttut oqi-

maalutaasarlutik:  

2) Aalisarsinnaasut pioreersut. 

3) Qinnuteqartoq Aalisarnermut Piniar-

nermullu Ilinniarfimmit imarsiornermut 

ilinniakkamik imaluunniit allatut ililluni 

piginnaasanik assingusunik peqalersima-

nersoq. 

4) Qinnuteqartoq ukiuni marlunni inger-

laannartumik sinerissap qanittuani aali-

sarnermi inuttaasimanersoq.  

5) Qinnuteqartoq aalisarnermik akilersin-

naasumik ingerlatsisinnaanersoq. 

Imm. 3. Qinnuteqartoq imm. 1-ip iluani-

innersoq, qinnuteqaatit sioqqullugit 

imm.2-mi ilaanersoq nalilerneqassaaq.  

 

Imm. 4. Aalisarnermut, Piniarnermut 

Nunalerinermullu Naalakkersuisoqarfiup 

§ 8, imm. 1 imaluunniit § 8, imm. 2 

naliliinermut atugassaminik, 

qinnuteqartumik akuersisitsilluni, 

qinnuteqartup kommuni 

angerlarsimaffigisaanut paasissutissanik 

pisariaqartunik aamma najukkami 

aalisartut pinartullu peqatigiiffiannit 

pissarsiniarsinnaavoq. 

 



Inuussutissarsiutigalugu aalisarnermi aalisakkanik pisassiissutinik aamma akuersissutinik inger-
latsinermik itisiliilluni kukkunersiuineq 
 

32   

Taakkua saniatigut akuersissutinik nutaanik tunniussinermi nalilerneqartar-
poq, qinnuteqartoq sivikinnerpaamik ukiuni marlunni inuttatut sulisimaner-
soq imaluunniit piginnaasanik assingusunik allatut pissarsisimanersoq, ki-
isalu qinnuteqartoq akilersinnaasumik aalisarnermik ingerlatsisinnaanersoq. 
§ 8, imm. 2, piumasaqaatit ersareqqissaartut allanneqanngillat, piginnaasa-
nik assingusunik pissarsisimaneq qanoq paasineqartariaqarnersoq pillugu, 
imaluunniit qaqugukkut aalisarneq imminut akilersinnaanersoq pillugu. 
Aammattaaq erseqqinnerusumik nassuiarneqanngilaq, qinnuteqartup inut-
tatut sulinermini qanoq atuuffeqarsimaneranut tunngasut. 
 
Naalakkersuisoqarfimmit ilisimatitsissutigineqarpoq, qulaani taaneqartut 
qanoq nassuiarneqassanersut pillugit aalajangersimasumik ingerlatseri-
aammik pilersitsisoqarsimanngitsoq. Qinnuteqartup najugaani aalisarnermut 
piniarnermullu peqatigiiffimmit oqaaseqaat qinnuteqartup aalisarnermik 
ilisimasaanut uppernarsaatitut atorneqarsinnaanera akuerineqartarpoq.  
 
Taakkua saniatigut aalajangersimasumik najoqqutaqarluni qinnuteqartup 
aalisarnermik akilersinnaasumik ingerlatsisinnaanera nalilerneqarneq ajor-
poq. Naalakkersuisoqarfik ilisimatitsivoq ingerlatseriaaseq taanna aalisartu-
nik nutaanik sinerissap qanittuani aalisarnermik ingerlatsilersinnaanerannut 
periarfissiissasoq. 
 
Ataatsimut katinneranni naliliisoqarpoq, sinerissap qanittuani aalisarsinnaa-
nermut akuersissutinik tunniussisarnermi inatsisitigut tunngavissat eqqar-
saatigalugit, naatsorsuutigineqartariaqartoq, naalakkersuisoqarfimmit pivi-
usunngortinneqartartut pillugit piumasaqaatinik erseqqissaasoqarnissaa.  
 
Sullissineq missiliuussinernik malunnaatilinnik aamma amigaataa-
sinnaasunik imaqarpoq 
Sinerissap qanittuani aalisarsinnaanermut akuersissutinik nutarterinermik 
aamma akuersissutinik nutaanik tunniussinermi qinnuteqaatinik suliaqar-
nermik periusseq ilitsersuummi ataatsimi allaaserineqarpoq. Ilitsersuut kin-
gullermik oktoberimi 2018 nutarterneqarpoq. Naalakkersuisoqarfik ilisima-
titsivoq ilitsersuummik nutarsaaneq ingerlaleruttortoq.  
 
Ilitsersuummi malittarisassat atuuttut tamarmik katersorneqarnerat ami-
gaataavoq, sullissinermut atasumik malittarisassanik eqquutsitsineq nak-
kutilliiffigineqassagaluarpat atorneqartussat.  
Ilitsersuummi aamma najoqqutassaq tamakkiisoq amigaataavoq, sullissisup 
suliamik ingerlatsinermini qanoq tunngaviusumik naliliinermik ingerlatsinis-
saanut tunngasut, tassa akuersissutinut nalunaarummi § 8, imm. 1-2 naa-
pertorlugit (piginnaassutsimut killiliussat) piumasaqaatit qanoq ililluni qin-
nuteqartup naammassinissaanik naliliineq. 
 
Assersuutigalugu ilitsersuutikkut ersinngilaq, qanoq ililluni sullissisoq nali-
liissanersoq, qinnuteqartoq imarsiornermik ilinniakkamut assingusumik 
peqarnersoq. Ilitsersuummi ilanngunneqarluarsinnaapput uppernarsaaner-
mut assersuutit, sullissinermut atasumik akuersinermut tunngaviusartut. 
Naalakkersuisoqarfik ilisimatitsivoq, qinnuteqartoq nalinginnaasumik aali-
sartut piniartullu peqatigiiffiannit imaluunniit kommunimi inuussutissarsior-
nermut siunnersortip oqaaseqaataanik nassiussisartoq. 
 
Taakkua saniatigut pisarineqarsinnaasut aallaavigalugit naalakkersuisoqar-
fiup naliliinermik qanoq ingerlatsisarnera ilitsersuummi takuneqarsin-
naanngilaq. Assagiarsunnut aalisarsinnaanermut imaluunniit Qeqertarsuup 

Tunuani aamma Uummannami sinerissap qanittuani qaleralinniarsinnaaner-
mut akuersissutinik nutaanik tunniussisoqassannginneranik aalajangiussi-
neq ilitsersuummi aamma ilaanngilaq. 
 
Qulaani pineqartut ataatsimut katinneranni naliliisoqarpoq, sullissinermut 
atasumik missiliuussinermik malunnaatilimmik aamma amigaatitaqarsin-
naasumik ingerlatsisoqartartoq. Sinerissap qanittuani aalisarnermut ilit-
sersuummi erseqqissarneqartariaqarpoq naalakkersuisoqarfiup Piginnaas-
sutsinut- aamma agguaassinermi killiliuussani taaguutinik pingaarutilinnik 
paasinnittaasia, sullissinermut atasumik sullissisup missiliuussineri ikili-
sarsinnaajumallugit. Taakkua saniatigut naalakkersuisoqarfiup aalisagartas-
siissutinit pisarineqarsinnaasut sinnerinik naliliisarnerani ingerlatseriaaseq 
atorneqartoq ilitsersuummi ilanngunneqartariaqarpoq. 
 
Sullissinermik ingerlatsineq aaqqissuussamit ikiorserneqartoq  
Naalakkersuisoqarfimmit ilisimatitsissutigineqarpoq, qinnuteqaatinik jour-
nalimut toqqorterineq F2 aqqutigalugu pisartoq. Aammattaaq akuersissuti-
nik nutaanik tunniussinermi LULImi ingerlatsineq aalajangersimasumik peri-
userineqarpoq. 
 
Paasissutissat qinnuteqartup najugaqarneranut- aamma akileraartarneranut 
tunngasut kommunimit pissarsiariniarneqartarput suliamik ingerlatsinerup 
aallartisarnerani. Paasissutissat taakkua kommunimi sullissisumit ajornann-
gitsumik pissarsiarineqarsinnaapput inuit nalunaarsorsimaffiat aamma Aki-
leraartarnermut Aqutsisoqarfik aqqutigalugit. 
 
Taamatuttaaq naliliisoqarpoq naalakkersuisoqarfimmi sullissisumit qinnu-
teqartup siornatigut akuersissutaataanik aamma angallataanik LULI aqquti-
galugu paasissussutissanik pissarsiniarneq ajornanngitsuusoq.  
 
Tamanna tunuliaqutaralugu naliliisoqarpoq sullissineq aaqqissuussamit iki-
orserneqartoq, taamaattumik sullissinermik inatsisinik tunngavissaqarluni 
aamma pitsaasumik ingerlatsisoqarsinnaasoq. 
 
Qinnuteqarnermik periuseq ilaannakortumik ikiorserneqartoq  
Inuit ataasiakkaat aamma ingerlatseqatigiiffiit sinerissap qanittuani aali-
sarsinnaanermut akuersissummik qinnuteqarnissamik kissaateqartut, naa-
lakkersuisoqarfiup nittartagaatigut inuussutissarsiortunut isaavik aqquti-
galugu qinnuteqarnermi immersuiffissamik aallersinnaapput. Saarullinnia-
rsinnaanermut, qaleralinniarnermut aamma nipisanniarnermut qinnute-
qaatissaq katersaq atuuppoq. Taakkua avataatigut kapisilinnik assagiar-
sunillu aalisarsinnaanermut immikkut qinnuteqarfissaqarpoq. Qinnuteqarluni 
immersuiffissat immersugassartaat arlaliupput qinnuteqartumit immersor-
neqartussat kiisalu uppernarsaatinut nalunaarsuiffik, immersugassamut 
ilanngunneqartussaq. Qinnuteqarluni immersuiffissamut ilitsersuummik suli-
aqartoqarsimanngilaq, soorlu avataasiorluni aalisarsinnaanermut qinnu-
teqaammik immersuiffissamut ilitsersuummik suliaqartoqarsimaneratut.  
 
Qinnuteqaammik immersuiffissani tamani ersippoq, qinnuteqartup qinnu-
teqaatini kommunimi angerlarsimaffigisamini tunniutissagaa. Taamaattoq 
naalakkersuisoqarfiup nittartagaani ersinngilaq, qinnuteqaat kommunimut 
tunniunneqassasoq. Paasissutissaq taanna nittartakkamut ilanngunne-
qarsinnaalluarpoq, qularutigineqaqqunagu qinnuteqaat kimut nassiunneqas-
sanersoq.  
 
Nittartakkami imaluunniit qinnuteqarluni immersugassammi allassimanngi-
laq, qinnuteqaammik immersuinermut atasumik apeqqutit qinnuteqartup 

kommuni angerlarsimaffigisaanut saaffiginnissutigineqassasut. Naalakker-
suisoqarfik ilisimatitsivoq, qinnuteqaammik immersuiffissamik immersuiner-
mut atasumik qaqutikkut apeqquteqartoqartartoq, qinnuteqartoq apeqqu-
tissaqarsimassaguni nalinginnaasumik kommunimut saaffiginnittarpoq. 
Tunngaviatigut kommunimit qulakkeerneqartarpoq qinnuteqaat eqqortumik 
immersorneqartoq aamma sullissinermut atasumik uppernarsaatinik pisari-
aqartunik imaqartoq.  
 
Taassuma saniatigut nittartakkami imaluunniit qinnuteqaammik immersuif-
fissami takuneqarsinnaanngilaq ukiup tullissaanut akuersissummik qinnu-
teqaammik tunniussivissamut killiliussaq novemberip 30-anni pisartoq. 
Naalakkersuisoqarfik ilisimatitsivoq qinnuteqaammik tunniussivissamut killi-
liussaq nittartakkami takuneqarsinnaanngitsoq, ingerlatsinermi periusiukkut 
qulakkeerneqassammat sinerissap qanittuani aalisarsinnaanermut nutaamik 
qinnuteqartut ukioq naallugu qinnuteqarnermut periarfissaqarnissaat. 
Taamaattumik qinnuteqaatit ukioq kaajalallugu suliarineqartarput. 
 
Taamatuttaaq nittartakkakkut imaluunniit qinnuteqaammik immersuivimmi 
ersinngilaq, ingerlatseqatigiiffiit piginnittuunermut atuakkamik ingerlatse-
qatigiiffimmik piginnittunut tunngassuteqartut pillugit uppernarsaammik 
nassiussisussaanerat. Naalakkersuisoqarfik ilisimatitsivoq aalisarnermut 
inatsimmi § 6 piginnittuunermut piumasaqaatit kiisalu akileraartussaaner-
mut najugaqartussaanermullu ingerlatseqatigiiffinnut piumasaqaatit sullissi-
nermut atasumik nakkutilliiffigineqarneq ajortut. 
 
Suut tamarmik katinneranni naliliisoqarpoq, qinnuteqarnermik periuseq 
paasissutissanik pitsaanerusunik ikiorserneqartariaqartoq. Qinnuteqaammik 
immersuiffissamut aamma uppernarsaatinut piumasaqaatit ilitsersuutaannik 
iluaqqutaasumik suliaqartoqarsinnaavoq. Taakkua saniatigut piumasaqaa-
tigineqartariaqarpoq ingerlatseqatigiiffiit piginnittuunermik atuakkanik nas-
siussisaqqullugit nakkutilliiffigineqarsinnaaqqullugu, aalisarnermut inatsim-
mi § 6 naapertorlugu ingerlatseqatigiiffiit piginnittuunermut piumasaqaati-
nik naammassinnissinnaasoq.  
 
 
5.3 Ukiumut pisassiissutinik niuerneq 
Raajarniarnerup iluani aamma sinerissap qanittuani qaleralinniarnerup ilaani 
akuersissutinik pigisaqartup ukiumut pisassiissutaatini tamakkerlugu ilaan-
nakortorluunniit tuniniarsinnaavaa. Ukiumut pisassiissut ima paasineqas-
saaq aalisarsinnaasat tonsinngorlugit amerlanerpaaffiat, inuup ataatsip 
imaluunniit ingerlatseqatigiiffiup ukiumi pineqartumi aalisarsinnaasaatut 
akuersissutaateqarfigisaa. 
 
Ukiumut pisassiissummik niuernermi tunisisup ukiumi pineqartumi pisassiis-
sutini pisisumut tunniutissavaa. Ukiup tulliani pisassiissummik niuertoq uki-
umut pisassiissummik assingusumik tunineqaqqissaaq.  
 
Ukiumut pisassiissumik niuertoqarsinnaavoq raajarniarnerup aamma sine-
rissamut qanittumi qaleralinniarnermi, taanna angallatinit miiterit arfinilinnit 
anginernilluunniit aqutsiveqarfik 47-mi Qeqertarsuup Tunuani, Uumman-
nami aamma Upernavimmi ingerlanneqartarpoq, pisassiissutit taakkua kisi-
mik ataasiakkaanit niuerutigineqarsinnaagamik (IOK). 
 
Ukiumut pisassiissutinik niuernerit tamarmik Aalisarnermut, Piniarnermut 
Nunalerinermullu Naalakkersuisoqarfimmit akuersissutigineqassapput 
tuniniaasup aamma pisisup qinnuteqarnerisa kingorna. 2019-imi 
naalakkersuisoqarfimmit sinerissap qanittuani qaleralinniarluni aalisarnermit 

ukiumut pisassiissutinik niuernissamut qinnuteqaatinik 22-nik tigusaqarpoq, 
taamatullu raajarniarnermi ukiumut pisassiissutinik 29-nik niuerutiginnin-
nissamut qinnuteqaatinik. Taamaattumik periutsit killilimmik amerlas-
susilinnik tunisinernik imaqartut pineqarput.  
 
Immikkoortumi tulliuttumi ukiumut pisassiissutinik niuernermik qinnute-
qaammik ingerlatsinermi periutsimi nikeriarnerit tamarmik allaaserineqar-
put. Taassuma tallissutaatut sullissinermik periuseq kukkunersiuisut killilius-
sinerannut sanilliullugu nalilerneqarpoq.  
 
  
5.3.1 Aallartinnermit naammassinermut suliap ingerlanera 
Raajarniarnermi aamma sinerissap qanittuani qaleralinniranermi ukiumut 
akuersissutinik niuernissamut qinnuteqarnermi sulianik ingerlatsinermik pe-
riutsit ataani assiliartaliussamiipput. Aalisagaqatigiit assigiinngitsut pillugit 
sullissinermi malittarisassat assigiit atorneqartarput.  
 
Sullissinermik periutsimi nikeriarnernit ataasiakkaat immikkoortumi tulliut-
tumi allaaserineqarput. 

Figur 4 Ukiumut pisassiissummik niuersinnaanermut qinnuteqaammik ingerlatsi-
nermik periuseq 

 
 
Qinnuteqaat 
Sullissinermik periuseq aallartinneqartarpoq Aalisarnermut, Piniarnermut 
Nunalerinermullu Naalakkersuisoqarfik ukiumut akuersissummik niuer-
nissamik qinnuteqaammik tigusaqaraangat, tiguneqartoq tassaasinnaavoq 
raajarniarnermi imaluunniit sinerissap qanittuani qaleralinniarnermut 
tunngasoq. 
 
Raajarniarnermi ukiumut akuersissummik niuernissamut qinnuteqaat maili 
aqqutigalugu Aalisarnermut immikkoortortaqarfimmut nassiunneqassaaq, 
sinerissap qanittuani qaleralinniarsinnaanermut akuersissummut tunngasoq 
maili aqqutigalugu Akuersissutinut immikkoortortaqarfimmut nassiunne-
qartoq. Qinnuteqaat tassaavoq pisisup aamma tuniniaasup akornanni ni-
ueqatigiinnermmik isumaqatigiissut atsiugaq. 
 
Sinerissap qanittuani qaleralinniarnermi ukiumut akuersissummik niuer-
nermi pisisoq aamma tuniniaasoq niueqatigiinnermi isumaqatigiissummut 
skabelonimik atussapput, taanna naalakkersuisoqarfiup nittartagaani inuus-
sutissarsiortunut isaavik aqqutigalugu pissarsiarineqarsinnaavoq. Niueqa-
tigiinnermik isumaqatigiissummi paasissutissiissutigineqassapput niueqatigi-
innerup ullua, pisisup aamma tuniniaasup akuersissutaasa normui aamma 
ukiumut pisassiissutit niuerutigineqartut tonsinngorlugit akialu.  
 
Raajarniarnermut tunngatillugu niueqatigiinnermi isumaqatigiissummut ska-
belonimik suliaqartoqarsimanngilaq. Pisisoq aamma tuniniaasoq namminneq 
niueqatigiinnermik isumaqatigiissusiussapput tassunga pisisup aamma tuni-
niaasup akuersissutaasa normui aamma ukiumut pisassiissutit niuerutigi-
neqartut tonsinngorlugit akialu allanneqassapput.  

Sullissineq 
Qinnuteqaat naaleqquttumik sullissisulerneqassaaq, taassuma suliaq F2-mi 
journalimut toqqussavaa. Sullissisup nakkutilliiffigissavaa niueqatigiinnermi 
isumaqatigiissut sullissinermi pisariaqartunik paasissutissanik imaqartoq.  
 
Sinerissap qanittuani qaleralinniarsinnaanermut ukiumut pisassiissummik 
niuerneq pineqarpat, sullissisup aallartissutitut Inuussutissarsiornermi ta-
persiisartunut immikkoortortaqarfik (ESU) niuerneq pillugu ilisimatissavaa. 
Ilisimatitsissut pissaq qulakkeerniarlugu tuniniaasup pisortanut akiligas-
saqarsinnaanera paasiumallugu. ESU-mit akisussaaffigineqarpoq akiligas-
saqartoqassagaluarpat akiliisitsiniaanissaq, taava sullissineq nanginneqart-
arpoq, tuniniaasoq pisortanut akiligassaqarpat akiligassaqanngippalluunniit. 
ESU attavigineqassanngilaq raajarniarnerup iluani ukiumut pisassiissutinik 
niuertoqassappat.  
 
Kingorna sullissisumit nakkutilliiffigineqassaaq, tuniniaasup ukiumut pisas-
siissutit ilaannit oqartussaaffigisaata annertussusia niuerutigineqartussaq. 
Tuniniaasup ukiumut pisassiissutit aalisareersimappagit imaluunniit ukiumut 
pisassiissutit ilaat niuerutigereersimappagit, pisisumut niuerutigineqarsima-
soq, niuerneq akuersissutigineqarsinnaanngilaq. Taava sullissisoq pisisumut 
niuerniartumullu itigartitsissummik nassuississaaq. 
 
Tuniniaasoq ukiumut pisassiissutit ilaannik suli naammattumik peqarpat, 
sullissisup nakkutilliiffigissavaa, pisiniaq aamma akuersissutaateqarnersoq. 
Taanna nakkutilliiffigineqartarpoq sullissisumit pisiniap cpr-normua imaluun-
niit akuersissutaataata normua atorlugu LULImi ujaasineratigut. 
 
Akuersissummik tunniussineq 
Niueruteqarneq akuerineqarpat sullissisup ukiumut pisassiissut LULImi nalu-
naarsussavaa, tassani ukiumut pisassiissut niuerutigineqartoq tonsinngor-
lugu tuniniaasumit pisisumut nuunneqarluni. 
 
Tulliatut sullissisoq pisisumut aamma tunisisumut akuersissutinik nutaanik 
tuniussissaaq. Akuersissutinit erserpoq niueqatigiinnerup ulluata nalunaars-
orneqarnera, aamma ukiumut pisassiissutit niuerutigineqartoq tonsinngor-
lugit.  
 
Akuersissutit pisisumut aamma tuniniaasumut maili aqqutigalugu imaluun-
niit kommunimut allakkatigut nassiunneqassapput, tassunga pisisup aamma 
tuniniaasup akuersissutaatissatik nutaat aasinnaassavaat. Naggataatigut 
akuersissutit nutaat pisisumut aamma tuniniaasumut F2-mi suliani journali-
mut toqqorneqassapput, kingorna suliat matuneqarlutik.  
 
 
5.3.2 Periaatsip ingerlatsinermik kukkunersiorneqarnera 
Tulliuttuni Deloitte raajarniarnermi aamma sinerissap qanittuani qaleralinni-
arnermi ukiumut pisassiissutinik niueqatiginninnermik periaatsip ingerlatsi-
nermik kukkunersiorneqarneranik suliaqarpoq. Ingerlatsinermik kukkunersi-
uinermi kukkunersiuisunit killiliussat immikkoortoq 3.3-mi allaaserineqartut 
aallaavigineqarput. 

Inatsisitigut tunngavissaq tamatigut erseqqissuunngilaq tamakki-
isuuganilu 
 
Ukiumut pisassiissumik pisineq aamma tuniniaaneq pillugu malittarisassat 
aalisarnermik inatsimmi § 19, imm. 1-7 allassimapput (Aalisarneq pillugu 
inatsisartut inatsisaat nr. 18, 31. december 1996). Malittarisassat taler-
pimmi takuneqarsinnaapput.  
 
Ukiumut pisassiissummik tuniniaaneq akuersissutigineqarsinnaavoq, tuni-
niaasup ukiumut pisassiissutaatini aalisarsinnaanngippagit umiuneq, si-
visuumik amutsivimmiittariaqarneq, napparsimaneq, pinngortitap soorlu 
sikup assingusulluunniit akornusiinerat pissutigalugit. Pissutsinik immikkut 
pisoqartillugu tunniussineq aamma pisinnaavoq aningaasaqarniarnikkut 
aqutsinikkulluunniit pissutsit pisariaqartippassuk.  
 
Aalisarneq pillugu inatsimmi § 19 imm. 1-3 piumasaqaatinik erseqqivissunik 
taasaqanngilaq. Assersuutigalugu allassimanngilaq qanoq sivisuumik umiar-
sualivimmiinneq nalilerneqassanersoq. Assingusumik allassimanngilaq 
pinngortitap aalisarsinnaanermut akornusiinerisut suut naatsorsuutigineqas-
sanersut. Tamatuma nassataanik naalakkersuisoqarfik naliliissaaq ni-
ueqatigiinnermut pissutaasoq § 19, imm. 1-3 naapertorlugu ingerlanersoq.  
 
Naalakkersuisoqarfik ilisimatitsivoq § 19, imm. 1-imi piumasaqaatit sullissi-
nermut atasumik nakkutilliivineqarneq ajortut. Tassunga pissutaavoq inuit 
ataasiakkaat aamma ingerlatseqatigiiffiit piumasaqaatinik sukannerneru-
sunik piumasaqarfigineqarusunnginnerat Namminersorlutik Oqartussanit 
ingerlatseqatigiiffiutaanut atuuttunit. Namminersorlutik Oqartussat ingerlat-
seqatigiiffiutaat § 19, imm. 4 naapertorlugu imm. 1-3-mi piumasaqaatinut 
ilaatinneqanngillat. Taamaattumik naalakkersuisoqarfimmit piumasaqaa-
taanngilaq, tuniniaasup tunngavilersuinissaa aamma uppernarsaanissaa 
sooq ukiumut pisassiissut ilivitsoq imaluunniit ilaannakortoq tuniniarneqas-
sanersoq. Taamaattoq naliliisoqarpoq ukiumut pisassiissumik tuniniaa-
nermut pissutaasoq nakkutilliiffigineqartariaqartoq, § 19, imm. 1 suli 
atuutsillugu.  
 
§19-imi piumasaqaatit sinneri, tassa imm. 4, 5 aamma 6 erseqqissuupput 
tamakkiisuullutillu, taakkualu atorlugit sullissinermi sullissisoq missiliuus-
sisariaqanngilaq. Naalakkersuisoqarfik ilisimatitsivoq § 19, imm. 5 naaper-
torlugu immikkut akuersissuteqartoqartartoq, avataasiornermit sinerissap 
qanittuani angallammut nuussisoqaraangat, aamma pisat tamakkiisumik 
ilaannakortumilluunniit Kalaallit Nunaanni tulaanneqaraangata.  
 
Ataatsimut katinneranni naliliisoqarpoq raajarniarnermi aamma sinerissap 
qanittuani qaleralinniarnermi ukiumut pisassiissutinik niuerutiginninnermi 
inatsisitigut tunngavissat eqqarsaatigalugit, ukiumut pisassiissummik tuni-
niaanermi pissutaasoq pillugu piumasaqaatit naalakkersuisoqarfiup inger-
latsinissaani erseqqissarneqartariaqartut.  
 
 
Sullissineq missiliuussinernik malunnaatilinnik aamma amigaataa-
sinnaasunik imaqarpoq 
Sullissinermi assigiissaakkamik ingerlatsineq ikiorsersinnaajumallugu Naala-
kikersuisoqarfimmi sinerissap qanittuani qaleralinniarnermi ukiumut pisas-
siissutinik niuerutiginninnermut ilitsersuummik suliaqartoqarpoq. Piffissami 
matumani ilitsersuummik akuersinissaq utaqqineqarpoq. 
 

Aalisarneq pillugu inatsit § 19 

Umiarsuaatileqatigiiffiup akuersis-

summut pisassiissutinullu pigisanut 

sunniuteqanngitsumik ukiumut pi-

sassani taakkualuunniit ilaat tunisin-

naavai, 

1) ajutoornerup sivisuumilluunniit 

amutsivimmiinnerup, 

2) pinngortitap, soorlu sikup, 

akornusiinerata imaluunniit 

3) assigisaannik pisoqarnerata kili-

saataatileqatigiiffmp ukiumut pisas-

saminik tamarmiusunik pisaqarsin-

naanera ajornarsisissappagu. 

 

Imm. 2. Ukiumut pisassanik tunni-

ussineq pisinnaavortaaq immikkut 

pisoqartillugu aningaasaqarniarnik-

kut aqutsinikkullu pissutsit pisari-

aqartippassuk. 

 

Imm. 3. Ukiumut pisassanik tunni-

ussineq pisassiissutinit pigisanik 

atukkiussinertut isikkoqanngisaan-

nassaaq. 

 

Imm. 4. Ingerlatseqatigiiffiit Nam-

minersornerullutik Oqartussanit 

pigineqartut imm. 1-3-mi aalajan-

gersakkat apeqqutaatinnagit uki-

umut pisassanik tunisisinnaallutillu 

pisisinnaapput. 

 

Imm. 5. Ukiumut pisassat, aalisari-

utit ilaannut immikkoortunut ata-

atsinut tunngatinneqartut, aalisari-

utit ilaannit immikkoortunit allanit 

aalisarneqarsinnaanngillat. 

 

Imm. 6. Imm. 1 -5 malillugit tunni-

ussinerit naalakkersuisunit akueri-

neqassapput. 

Ukiumut raajartassanik tunisinermi ilitsersuummik suli suliaqartoqanngilaq. 
Naalakkersuisoqarfimmit ilisimatitsissutigineqarpoq ilitsersuummik suliaqar-
nissaq pilersaarutigineqartoq. 
 
Sinerissap qanittuani qaleralinniarnermi akuersissutinik niuerutiginninnermi 
ilitsersuummi qanoq ililluni ukiumut pisassiissutit LULImi nalunaarsorneqart-
arnerat ilitsersuutigineqarpoq, aamma qanoq ililluni sullissisup tuniniaasu-
mut aamma pisisumut akuersissutinik nutaanik suliaqartarnera  
 
Ilitsersuummi malittarisassat atuuttut tamarmik katersorneqarnerat ami-
gaataavoq, sullissinermut atasumik malittarisassanik eqquutsitsineq nak-
kutilliiffigineqarsinnaassappat. Taakkua saniatigut ilitsersuummi ilanngun-
neqanngillat naalakkersuisoqarfiup aalisarneq pillugu inatsimmi § 19, imm. 
1 naapertorlugu sullissinermut atasumik paasinnittaasia. Taamaattumik ilit-
sersuutikkut takuneqarsinnaanngilaq qanoq iliorluni sullissisup nakkutilliiffi-
gissaneraa pisiniartup aamma tuniniaasup piumasaqaatit naammassisinnaa-
neraat (tassa piginnaassutsimut killiliussat). 
 
Naalakkersuisoqarfik ilisimatitsivoq § 19 pillugu suliamut ingerlatsinermi 
paasinnittaatsimik aalajangersimasumik malitamik pilersitsisoqarsimanngit-
soq, tassunga ilanngullugu qaqugukkut amutsivimmiititsineq sivisuutut isigi-
neqassanersoq. Isumaqarpoq pisiniartup aamma tuniniaasup ukiumut pi-
sassiissutinik tunisinermi piumasaqaatit pillugit sullissisup qanoq naliliinis-
saanut sinaakkutissanik erseqqissunik peqanngitsoq. Tassunga naliliisoqar-
poq sullissinermut atasumik missiliuussinermik malunnaatilimmik ingerlats-
isoqartartoq. 
 
Sullissinermut atasumik niueqatigiinnermut tunngaviusumik nakkutillii-
soqartannginneranut nalileruminaappoq, ukiumut pisassiissutinik tunnius-
seqqinneq atortitsinertut nalilerneqarsinnaanersoq. Atortitsineq tunngaviu-
sumik tassaasinnaammat pisassiissutit tamarmiulersitsisoqannginnissaanut 
malittarisassanik, aalisarneq pillugu inatsimmi § 25, sanioqqutaarneqarsin-
naanerat. Pisassiissutinik tamarmiulersitsisoqannginnissaanut malittarisas-
sat siunertaraat qulakkiissallugu, avataasiortut raajarniarnermi inuit ataa-
siakkaat ingerlatseqatigiiffiilluunniit pisassiissutinit tamarmiusunit 33,3 % 
qaangerlugit pigisaqalersinnaannginnissaat, sinerissap qanittuani raajarniar-
nermi pisassiissutinit pigisanit 15 %-it aamma sinerissap qanittuani qale-
ralinniarnermi pisassiissutinit 5 procentit.  
 
Aammattaaq naalakkersuisoqarfimmit nakkutilliffigineqarneq ajorpoq, uki-
umut pisassiissutinik pisinermut atasumik, pisiniartup inuussutissarsiuti-
galugu aalisarnermik ingerlatsinissamut piumasaqaatinik naammassinnin-
nera. Nakkutilliineq taanna immikkut naapertuuppoq, pissutigalugu naalak-
kersuisoqarfik aalisarneq pillugu inatsimmi § 6 naapertorlugu nakkutilliineq 
ajormat, akuersissutinik piginnittunut ukiumut akuersissutinik nutaanut tun-
niussinermut tunngatillugu. 
 
Taamaattumik ataatsimut katinnerani naliliisoqarpoq, sullissineq malun-
naatilinnik amigaateqartungasoq, naalakkersuisoqarfimmi tuniniaanermut 
tunngaviusut nakkutilliiffigineqarneq ajormata, aamma § 19, imm. 1-3 
qanoq paasineqartarnerannut aalajangersimasumik suleriaaseqannginneq 
pissutigalugu.  

Sullissinermik ingerlatsineq aaqqissuussamit ikiorserneqartoq 
Naalakkersuisoqarfimmit ilisimatitsissutigineqarpoq, qinnuteqaatinik jour-
nalimut toqqorterineq F2 aqqutigalugu pisartoq. Aammattaaq akuersissuti-
nik nutaanik tunniussinermi LULImi ingerlatsineq aalajangersimasumik peri-
userineqarpoq. 
 
Naliliisoqarpoq, pisiniartup aamma tuniniaasup akuersissutaataat pillugit 
paasissutissanik naapertuuttunik LULI aqqutigalugu sullissisoq ajornanngit-
sumik pissarsisinnaasoq. Taakkua saniatigut naliliisoqarpoq sullissisumit 
LULI aqqutigaligu tuniniaasup ukiumut pisassiissutaata sinnera ajornanngit-
sumik nakkutilliiffigineqarsinnaasoq.  
 
Tamanna tunuliaqutaralugu naliliisoqarpoq, sullissineq aaqqissuussamit iki-
orserneqartoq, taamaaliornikkut inatsisinik tunngavissaqarluni pitsaasumillu 
sullissinermik ingerlatsisoqarsinnaasoq.  
 
Qinnuteqarnermik ingerlatsineq ilaannakortumik ikiorserneqartoq  
Sinerissap qanittuani qaleralinnik ukiumut pisassiissutinik tuniniaanermut 
atasumik, pisiniartoq aamma tuniniaasoq naalakkersuisoqarfiup nittarta-
gaagut inuussutissarsiortunut isaavik aqqutigalugu niueqatigiinnermut isu-
maqatigiissummik aallersinnaapput.  
 
Niueqatigiinnermut isumaqatigiissut immersugassanik qulingiluanik imaqar-
poq tuniniaasumit pisiniartumillu immersorneqartussat. Naalakkersuisoqar-
fik ilisimatitsivoq, niueqatigiinnermut isumaqatigiissummik immersuinermut 
tunngasumik qaqutiguinnaq apeqqutinik saqqummertoqartartoq. Naalak-
kersuisoqarfik naliliivoq, niueqatigiinnermut isumaqatigiissutit nalinginnaa-
sumik eqqortumik immersorneqartartut aamma sullissinermi atugassanik 
paasissutissanik pisariaqartunik imaqartartut. 
 
Raajarniarnermut tunngasumik ukiumut pisassiissutinik tunisinermut atasu-
mik niueqatigiinnermut isumaqatigiissummik immersugassamik suliaqar-
toqarsimanngilaq. Naalakkersuisoqarfiup nittartagaagut erserpoq, tunisiner-
mut atasumik niueqatigiinnermut isumaqatigiissut raajarniarnermi aamma 
sinersissap qanittuani qaleralinniarnermi ukiumut pisassissuutinik niueqa-
tigiinnermut atorneqartassasoq. Taanna niueqatigiinnermut immersugassap 
atorneqartussaaneranik qulalersitsisinnaavoq raajarniarnermi ukiumut pi-
sassiissutigineqartunut atatillugu.  
 
Taassuma saniatigut naalakkersuisoqarfiup nittartagaagut imaluunniit ni-
ueqatigiinnermi isumaqatigiissutikkut takuneqarsinnaanngilaq, qinnute-
qaammik nassiussivissap adressia imaluunniit mailiata atia. Tamanna 
qulalersitsisinnaavoq qanoq iliorluni qinnuteqaammik naalakkersuisoqarfim-
mut nassiussinissaq pillugu.  
 
Aammattaaq naalakkersuisoqarfiup nittartagaagut imaluunniit niueqatigiin-
nermi isumaqatigiissutikkut takuneqarsinnaanngilaq, ukiumut pisassiissuti-
nik niuernissap akuerineqarsinnaaneranut pissutaasut tassaanerat tuni-
niaasup ukiumut pisassiissutatiminik aalisarsinnaannginneranut umiuneq, 
sivisuumik amutsivimmiittariaqarneq, napparsimaneq, pinngortitamit pis-
suteqartumik soorlu sikumik assingusumilluunniit pissuteqarnersoq, aali-
sarneq pillugu inatsimmi § 19, imm. 1 naapertorlugu. Taamatuttaaq ni-
ueqatigiinnermi immersugassami takuneqarsinnaanngilaq tuniniaasup tu-
nisinissamut tunngavilersuumminik uppernarsaasussaanera. 

Nittartakkami aamma niueqatigiinnermi immersugassami siunissami taku-
neqarsinnaasariaqarpoq, tuniniaasup ukiumut pisassiissutinik tunisaqar-
neranut tunngaviusumut uppernarsaammik nassiussisussaatitaaneq. Taan-
na pinngitsoorneqarsinnaanngilaq tunisinermut tunngaviusumik naalak-
kersuisoqarfiup siunissami aalisarneq pillugu inatsit § 19, imm. 1 naapertor-
lugu nakkutilliisinnaaneranut. 
 
Ataatsimut katinnerani naliliisoqarpoq qinnuteqarnermik ingerlatseriaat qin-
nuteqartunut ataasiakkaanut nalunanngitsuusoq. Taamaattumik qinnute-
qarnermik ingerlatseriaaseq niueqatigiinnermut immersugassamit naam-
mattumik ikiorserneqanngitsutut nalilerneqarpoq, tassani ukiumut pisassiis-
summik tunisinermut piumasaqaatit imaluunniit uppernarsaanissamut pi-
umasaqaatit pisariaqartut paasissutissiissutigineqanngillat. 
 
Taassuma saniatigut naapertuutissagaluarpoq raajarniarnermi ukiumut pi-
sassiissutinik tunisinermi atugassamik niueqatigiinnermi immersugassamik 
suliaqartoqartuuppat.  
 
 
5.4 Kvoteflex  
 
Raajarniarnerup iluani aamma sinerissap qanittuani qaleralinniarnermi aku-
ersissummik piginnittumut ukiumi ilitsivitsumi pisassiissutaatiminik aalisar-
reersimasumut periarfissaavoq, ukiup tullissaani ukiumut pisassiissutissami-
nik siumooruteqarsinnaanera. Akuersissummik pigisaqartumut aamma peri-
arfissaavoq ukiumi pisassiissutaatiminit suli aalisarsimanngisaminik ukiup 
tullissaanut nuussisinnaanera. 
 
Aaqqissuussineq taanna ulluinnarni kvotefleximik taaguuteqarpoq. Kvotefle-
xit siunertaraat raajarniarnermi aamma sinerissap qanittuani angallatinik 
miiterinik arfinilinnik taakkunanngaluunniit anginerusunit aqutsiveqarfik 47-
imi Qeqertarsuup Tunuani, Uummannami aamma Upernavimmi qaleralinni-
arnermi, pisassiissutit niuerutigineqarsinnaasut tamaasa atorluarneqarnis-
saat.  
 
Ukiumut tulliuttumut pisassiissutinik siumoorsinnaaneq aatsaat novemberip 
15-iata kingorna atorneqarsinnaavoq, aamma Aalisarnermut, Piniarnermut 
Nunalerinermullu Naalakkersuisoqarfimmit akuersissutigineqassaaq. 2019-
imi naalakkersuisoqarfik ukiumut 2020-mut raajanik pisassiissutinik siu-
moorsinnaanermut qinnuteqaatinik marlunnik tigusaqarpoq. Sinerissap 
qanittuani qaleralinniarnermi pisassiissutinik siumoorsinnaanermut qinnu-
teqaatinik naalakkersuisoqarfik tigusaqanngilaq. Taamaattumik periuseq kil-
lilimmik suliassartalik pineqarpoq. 
 
Ukiumut pisassiissutinit aalisarneqanngitsoortunik nuussisinnaanermi qin-
nuteqaqqaarnissaq pisariaqanngilaq, aamma taamaattumik allaffissornermi 
periutsitut taaneqartariaqarluni. Naalakkersuisoqarfik ingerlatsinermik aall-
artitsisarpoq, ukiumut pisassiissutinit ilanngagassaat naatsorsorneqarsima-
leraangata aamma akuersissummik piginnittup ukiumut pisassiissutinit aku-
ersissutigineqarsimasunit ikinnernik aalisarsimagaangat, taassuma aalisa-
gartassiissutai sinneruttut ukiup tulliani pisarineqarsinnaanngorlugit nuun-
neqartarput.  
 
Raajarniarneq eqqarsaatigalugu 2018-imit 2019-imut ukiumut pisassiissutit 
pisarineqarsimanngitsut pillugit naalakkersuisoqarfik ukiup tullianut nuussi-
nernik 25-nik ingerlatsivoq, aamma 2019-imit 2020-mut nuussinernik 29-
inik ingerlatsilluni. Sinerissap qanittuani qaleralinniarnermi 2018-imit 2019-

imut ukiumut pisassiissutinit pisarineqanngitsoortunit nuussinerit 102 inger-
lanneqarput.  
 
Pisarineqanngitsoortut tamarmik qaammatisiutit malillugit ukiumut tulliuttu-
mut nuunneqartut raajarniarnermi kingusinnerpaamik apriilip 30-ani, 
aamma sinerissap qanittuani qaleralinniarnermi kingusinnerpaamik juulip 
aallaqqaataani pisarineqarsimassapput. Piffissassaliussani pisassiissutit 
pisarineqanngitsoorneqarpata, amerlassutsit naalakkersuisoqarfimmit 
tiguneqartarput ukiumullu qaangiuttumut uterteqqinneqarlutik. 
 
Raajarniarneq eqqarsaatigalugu naalakkersuisoqarfik ukiumut pisassiissuti-
nik 2019-imit 2018-imut amerlassutsinik qulinik utertitsinernik ingerlat-
sivoq. Sinerissap qanittuani qaleralinniarnermi ukiumut pisassiissutinit pisa-
rineqanngitsoortunit 2019-imit 2018-imut utertitsinerit katillugit 79 naalak-
kersuisoqarfimmit ingerlanneqarput.  
 
Immikkoortuni tulliuttuni siullermik ukiumut tulliuttumut ukiumut pisassiis-
sutinit siumoorsinnaanermut qinnuteqaatinik sullissinermi periuseq allaase-
rineqarpoq. Tulliatut ukiumut pisassiissutinit pisarineqanngitsoortut amer-
lassusiannik nuussinermi periutsit allaaserineqarput. Taassuma tallissutaa-
tut periutsit kukkunersiuisut killiussaannut nalilersorneqarput. 
 
 
 
5.4.1 Ukiumut pisassiissummit siumoorsinnaanermi sul-

lissinerup allaaserineqarnera 
Raajarniarnerup iluani aamma sinerissap qanittuani qaleralinniarnermi 
ukiup tullissaani pisassiissummit siumoorsinnaanermi sullissinermik inger-
latsineq ataani assiliartaliussami takusassiarineqarpoq. Ingerlatseriaaseq 
ulluinnarni flexit siumoorutigineqarnerannik taaguteqarpoq. 
 
Sullissinermik periutsimi nikeriarnerit ataasiakkaat immikkoortuni tulliuttuni 
allaaserineqarput.  
 

Figur 5 Ukiumut pisassiissummik siumoorsinnaanermut qinnuteqaatinik inger-
latsinermi periutsit  

 
 
Qinnuteqaat 
Sullissinermik periuseq aallartinneqartarpoq Aalisarnermut, Piniarnermut 
Nunalerinermullu Naalakkersuisoqarfik ukiumut tulliuttumut ukiumut 
pisassiissummit siumoorsinnaanermut qinnuteqaammik tigusaqaraangat. 
 
Raajarnianermi siumoorsinnaanermut qinnuteqaatit maili aqqutigalugu Aali-
sarnermut immikkoortortaqarfimmut nassiunneqartarput, sinerissap qanit-
tuani qaleralinniarnermi siumoorsinnaanermut qinnuteqaatit Akuersissutit 
immikkoortortaqarfiannut maili aqqutigalugu nassiunneqassasut. Ukiumut 
pisassanik siumoorsinnaanermut qinnuteqarnermi immersugassatut atugas-
sanik suliaqartoqarsimanngilaq. Qinnuteqartoq nalinginnaasumik naalak-
kersuisoqarfimmut mailimik nassiussisarpoq.  

Sullissineq  
Qinnuteqaat sullissisumut naapertuuttumut tunniunneqassaaq, taassuma 
qinnuteqaat F2-mi journalimut toqqussavaa. Sullissisumit nakkutilliiffigi-
neqassaaq, akuersissummik piginnittup sulissinermi paasissutissat atugas-
sat nassiussimanerai. Qinnuteqaammi ilanngunneqassapput qinnuteqartup 
akuersissutata normua aamma siumoorutissatut qinnutigisat amerlassusiat.  
 
Akuersissumik pigisaqartoq nalinginnaasumik pisassiissutinit annertujaamik 
nuussisoqarnissaanik qinnuteqartarpoq, piffissami novemberip 15-ianit de-
cemberip 31-anut pisarineqartussatut naatsorsuutigisanit. Akuersissummik 
pigisaqartup pisassiissutinit siumoorutit tamakkerlugu pisarinngikkaluarpa-
git, naalakkersuisoqarfik ukiup tulliani siumoorutaasunik pisarineqann-
gitsunik utertitsinermik ingerlatsisarpoq. 
 
Sullissisumit nakkutilliiffigineqassaaq, qinnuteqartup akuersissummik pigin-
nittuunera. Tamanna nakkutilliiffigineqassaaq qinnuteqartup LULImi akuer-
sissutaata normua atorlugu sullissisup ujaasineratigut.  
 
Taava sullissisup nakkutilliiffigissavaa, qinnuteqartup ukiumut pisassiis-
sutaasunik tamakkiisunik imaluunniit nungungajalerlugit pisaqarsimanera. 
Tamanna nakkutilliiffigineqassaaq akuersissutit nalunaarsorneqartarfianni  
kvotebørsen, taanna tassaavoq nalunaarusiaq ukiumi ingerlasumi akuersis-
summik pigisaqartumut pisassiissutit pigisaasa ilanngartarnerannik imalik. 
Nalunaarusiaq KANUAANAmit suliarineqartarpoq, taanna tassunga 
tunngasumik sapaatip-akunneri tamaasa naalakkersuisoqarfimmut nalunaa-
rusiamik nutarsakkamik nassiussisarpoq. 
 
Aalajangiineq aamma akuersissummik tunniussineq  
Qinnuteqartup ukiumut pisassani tamakkerlugit pisarisimappagit imaluunniit 
nungungajalerlugu pisarisimappagit, ukiup tulliani ukiumut pisassiissuutinit 
siumoorsinnaaneq akuersissutigineqassaaq. Siumoorutit sullissisumit 
LULImi nalunaarsorneqassapput. 
 
Sullissisoq kingorna qinnuteqartumut akuersissummik nutaamik nassiussis-
saaq. Akuersissummit ilaatigut takuneqarsinnaavoq nuussinerup ullua 
aamma ukiumut pisassiissutigineqartunit nuunneqartut tonsinngorlugit. 
Akuersissut qinnuteqartumut toqqaannartumik maili aqqutigalugu nassiun-
neqassaaq imaluunniit allakkerivikkut, taamaalilluni qinnuteqartumit nam-
minermit akuersissut kommunimut aaneqartussanngorlugu. 
 
Suliaq naammassillugu akuersissut nutaaq F2 suliami journalimi toqqor-
neqassaaq, suliarlu matuneqarluni.  
 
5.4.2 Ukiumut pisassiissutinit pisarineqanngitsunit 

nuussinermik suliap allaaserineqarnera  
Raajarniarnermi aamma sinerissap qanittuani qaleralinniarnermi ukiumut 
pisassiissutinik pisarineqanngitsunik nuussinermi sullissinermik ingerlatsi-
neq ataani assiliartaliussami takusassiarineqarpoq.  
 
Sullissinermik periutsimi nikeriarnerit ataasiakkaat immikkoortuni tulliuttuni 
allaaserineqarput.  

Figur 6 Ukiumut pisassiissutinik aalisarneqanngitsunik nuussinermik periuseq  

 
 
Sullissineq 
Sullissinermik periuseq aallartinneqartarpoq naalakkersuisoqarfik KANUAA-
NAmit ukiumut pisassiissutit ilanngaataannik naatsorsuinerup inerneranik 
tigusaqaraangat. Naatsorsukkat nalinginnaasumik ukiumi tulliuttumi febru-
aarip qeqqani tiguneqartarput, ukiup siuliani pisanit nalunaarsuinerit ta-
marmik naatsorsorneqaraangata.12  
 
Akuersissummik pigisaqartunut ataasiakkaanut (tassa inunnut ataasiakkaa-
nut aamma ingerlatseqatigiiffinnut) tunngasunik pisassiissutinit ilanngaatis-
sat naatsorsorneqarnerannik ingerlatsineq KANUAANAmut sivisunerusin-
naasarpoq. Tamanna isumaqarpoq, naalakkersuisoqarfimmut tamatigut 
amerlassutsinik pisarineqanngitsoortunik nuussinissaq periarfissaasanngit-
soq, raajarniarnermi nuussereersimanissamut ulloq killiliussaq apriilip 30-at 
aamma sinerissap qanittuani qaleralinniarnermi ulloq juulip 1.-aat sioq-
qullugit. 
 
KANUAANAmit nalunaarsukkanit aamma takuneqarsinnaavoq raajarniar-
nermi pisassiissutinik pigisaqartut aamma sinerissap qanittuani qaleralinnia-
rnermi ukiumut pisassiissutinik pigisaqartut tamarmik ukiumut pisassis-
sutaataat, pisassiissutaanit ilanngaatit aamma ukiup sinneranut pisassaan-
nit sinnerussinnaasut.  
 
Naalakkersuisoqarfimmit sullissisoq nalunaarsukkanik misissuissaaq paasis-
aqarfigiumallugu, akuersissummik pigisaqartut kikkut ukiumut pisassamin-
nik tamanik pisaqarsimannginnersut. Akuersissutinik pigisaqartut taakkua 
pisassiissutaannit pisarineqarsimanngitsut amerlassusiat ukiumut atuuttu-
mut nuunneqassapput. 
 
Assingusumik akuersissutinik pigisaqartut ukiumut pisassiissutaatitik sin-
nerlugit pisaqarsimasut aamma taamaattumik ukiup tulliani pisassiissutaati-
minnit ilanngaaffigineqartussat. Periuseq taanna ulluinnarni taaneqartarpoq 
pinngitsaalisamik flexinit siumoorneq. 

                                               
12 Pisassiissutit ilanngaataannik nalunaarsuinermi tunngaviusarput pisat pillugit paasissutissat 

logbogskemani aamma tulaassivinni allattorneqartartut. Angallatit 9,4 miiterit sinnerlugit LOA, 

logbogskema KANUAANAmut nassiutissavaat, angallatip umiarsualimmut talinneri tamaasa. 

Amerlanertigut qaammat ataaseq qaangiukkaangat KANUAANAp logbogskemat tigusarpai. Raajat 

nunatsinni tulaanneqartartut, qaqinneqarnermik kingorna kingusinnerpaamik ullut 21-t qaangiuk-

kaangata tulaanneqartartussaapput. Tamanna isumaqarpoq KANUAANAmit ukiumut pisassanit 

ilanngaanissaanut qaammatip aappaa tikillugu sivisussuseqarsinnaasartoq. Logboginit aamma tu-

laassivinnit paasissutissat nikingatillugit, piffissaq suli sivisunerusoq ingerlasinnaasarpoq, paasis-

sutissat KANUAANAp akuersissummik pigisaqartoq suleqatigalugu nalilersortarmagit. KANUAANA 

aamma naalakkersuisoqarfik suleriaatsimik nutaamik aallartitsipput, akuersissummik pigisaqartu-

mut akissutissamik sukkanerusumik qulakkeerinnissutaasussaq paasissutissat eqqortuunerannut 

atasumik.     

Pisassiissummik piginnittumit pisarineqarsimanngitsut amerlassusiannik nu-
ussisoqassappat, sullissisup nuussineq LULImi ingerlatsissavaa akuersis-
summillu pigisaqartumut akuersissummik nutaamik tunniussilluni.  
 
Akuersissummi nutaami nuussinerup ullua ersissaaq kiisalu nuussat amer-
lassusiat. Sullissisup ilanngutissavaa ulloq suna amerlassutsit nuunneqartut 
pisarineqareersimassanersut. Raajartassat nuussat ulloq apriilip 30-at kin-
gusinnerpaamik pisarineqarsimassapput, qalerallit kingusinnerpaamik juulip 
1.-aat pisarineqarsimassallutik. 
 
Akuersissummik pigisaqartup pisassiissutaasunit qaangiisimanera ilanngaa-
tigineqassatillugit (tassa pinngitsaalisaalluni flex-inik siumoorutai), sullis-
sisup qaangerneqarsimasut tonsinngorlugit ukiumut pisassiissummik akuer-
sissummik piginnittup ukiumi pisassiissutaanit ilanngaatigissavai. Taava sul-
lissisoq akuersissummik nutaamik tunniussissaaq, tassani takunearsinnaas-
saaq, ulloq suna ilanngaalluni naatsorsuisoqarnersoq kiisalu ukiumi pisassa-
nit annertussutsit ilanngaatigisat. 
 
Akuersissut piginnittumut toqqaannartumik maili aqqutigalugu nassiun-
neqassaaq imaluunniit allakkerivikkut, taamaalilluni qinnuteqartumit nam-
minermit akuersissut kommunimut aaneqartussanngorlugu. Naggataatigut 
akuersissut nutaaq akuersissummik piginnittumut F2-mi suliami toqqor-
neqassaaq, suliarlu matuneqarluni. 

 
 
Ukiumut pisassiissutinit pisarineqanngitsoortunik utertitsineq  
Amerlassutsit pisarineqanngitsoortut tamarmik qaammatisiutit ukiuannut 
tulliuttumut nuunneqartut, raajarniarnermi kingusinnerpaamik apriilip 30-
ani pisarineqarsimassapput aamma sinerissap qanittuani qaleralinniarnermi 
juulip 1.-aat. Akuersissummik piginnittup nuunneqartut tamakkerlugit 
pisarinngippagit, pisarineqanngitsut amerlassusiat naalakkersuisoqarfimmit 
ukiup siulianut uterteqqinneqassapput.  
 
Sullissinermik periuseq aallartittarpoq, naalakkersuisoqarfik KANUAANAmit 
ukiumut pisassiissutit ilanngarneqarnerisa nalunaarsorneqarnerannik nutaa-
mik tigusaqarneratigut. Nalunaarsugaq siusinnerpaamik tiguneqartarpoq 
qulaani ullut killiliussat taaneqartut qaammammik ataatsimik qaangiuk-
kaangata. Sullissisoq naalunaarsukkanik misissuissaaq akuersissummik 
pigisaqartut tamarmik ukiup siuliani ukiumut ingerlasumut pisassanik nuus-
sat tamaasa pisarisimaneraat nakkutilliiffiginiarlugu. 
 
Akuersissummik pigisaqartumut pisassiissutit nuussat tamaasa pisarisimap-
pagit sullissisoq tassunga allamik suliaqaqqissanngilaq.  
 
Akuersissummik pigisaqartumut pisassiissutit nuussat tamaasa pisarisi-
manngippagit, sullissisup pisarisimanngisat annertussusiat LULImut utertis-
savai akuersissummillu nutaamik suliaqarluni. Akuersissummi nutaami ta-
kuneqarsinnaavoq ukiumi atuuttumi ukiumut pisassiissut. Ilanngullugu sul-
lissisup ukiumut pisassiissutit annertussusianik allannguinermut tunngavik 
allassavaa.  
 
Akuersissummik piginnittumut toqqaannartumik maili aqqutigalugu nassiun-
neqassaaq imaluunniit allakkerivikkut, taamaalilluni qinnuteqartumit nam-
minermit akuersissut kommunimut aaneqartussanngorlugu. Naggataatigut 
akuersissut nutaaq akuersissummik piginnittumut F2-mi suliami toqqor-
neqassaaq, suliarlu matuneqarluni. 

5.4.3 Periaatsit ingerlatsinermik kukkunersiorneqarnerat 
Tulliuttuni Deloitte periaatsit ingerlatsinermik kukkunersiorneqarnerannik 
suliaqarpoq, ukiumut pisassiissutinik siumooruteqartarneq aamma ukiumut 
pisassiissutinit pisarineqanngitsunit nuussinerit, raajarniarnermi aamma si-
nerissap qanittuani qaleralinniarnermi. 
 
Ingerlatsinermik kukkunersiuinermi aallaavigineqarput kukkunersiuisut killi-
liussaat immikkoortumi 3.3 allaaserineqartut.  
 
Sullissinermi inatsisitigut tunngavissat sinaakkutissanik erseqqis-
sunik pilersitsisut  
Kvoteflexit pillugit malittarisassat Pisassiissutit pillugit nalunaarummi § 7 
(Aalisarsinnaanermut akuersissutit pisassiissutillu pillugit Namminersorlu-
tik Oqartussat nalunaarutaat nr. 8, 8. april 2016-imeersoq) allassimapput 
aalisarnermut inatsimmi § 21 atuutsinneqartut. Malittarisassat talerpim-
miipput.  
 
Akuersissummik pigisaqartumut ukiumut pisassat tamakkerlugit aalisarsi-
masumut siumoortoqarsinnaanera akuersissutigineqarsinnaavoq. Siumoo-
rut siusinnerpaamik novemberip 15-ianit atorneqarsinnaavoq. Piumasa-
qaatit § 7, imm. 1-imiittut erseqqissuusut nalilerneqarput erseqqissaaner-
mik annermik pisariaqartitsinngitsut. Piumasaqaatit sinneri imm. 3 aam-
ma 4-mi qinnuteqaammik tunniussivissamut kingullermut aamma qin-
nuteqaatip imarisaanut tunngasut taamatuttaaq erseqqissutut naliler-
neqarput.  
 
Pisarineqanngitsuukkanik nuussinermut tunngatillugu, naliliisoqarpoq § 7, 
imm.2-mi piumasaqaatit erseqqissuusut, pisassat nuussat raajartassani 
kingusinnerpaamik apriilip 30-ani aamma qalerallit juulip 1.-anni pisari-
neqartussaapput. Piumasaqaatit annermik erseqqissartariaqanngillat.  
 
Ataatsimut katinneranni naliliisoqarpoq, kvoteflex-it pillugit inatsisitigut 
tunngavissaq sullissinermut sinaakkutissanik erseqqissunik pilersitsisoq. 
Piumasaqaatit annermik isumasiorneqartariaqanngillat, imaluunniit sullis-
sinermut atasumik missiliussinermik ingerlatsisoqartanngilaq.  
 
Sullissinermi periutsit naammattumik uppernarsagaanngillat  
Ukiumut pisassiissutinik siumoornermik aamma pisarineqanngitsoortunik 
nuussinermik periutsit kvoteflexit pillugit ilitsersuummi allaaserineqarput. 
Ilitsersuut kingullermik novemberimi 2018 nutarsarneqarpoq. Naalak-
kersuisoqarfik ilisimatitsivoq ilitsersuut nutarsarneqaleruttortoq. 
 
Ilitsersuutip imarai akuersissutit pillugit nalunaarummi § 7 naapertorlugu 
malittarisassat atuuttut tamarmik, aamma kvoteflexinut assigiinngitsunut 
ukiup ingerlanerani suliarineqartartunut tunngasut allaaserineqarnerat. 
Ilitsersuummiipput aamma LULImi kvoteflexinik nalunaarsuisarnermi ma-
litassaq, aamma akuersissutinik nutaanik tunniussinermi sullissisup sule-
riaasia. 
 
Ukiumut pisassiissutinik pisarineqanngitsoortunik nuussineq pillugu ilit-
sersuummi erseqqissumik allaaserineqanngilaq, tunngaviatigut sullissisi-
sumit qanoq nakkutilliiffigineqassanersoq, akuersissutinik pigisaqartut 
sorliit ukiumut pisassiissutinik tamakkiisutik pisaqarsimannginnersut 
aamma taamaattumik ukiumut tulliuttumut pisassiissutinik nuussiffigi-
neqassallutik. Taamatuttaaq ilitsersuummi ersinngilaq, sullissisisumit 
qanoq nakkutilliiffigineqassanersoq, akuersissutinik pigisaqartut sorliit 

Pisassiissutit pillugit nalunaarut § 7 

Raajarniarnermi qaleralinniarnermilu aa-

lisariutaatileqatigiiffik ukiumoortumik pi-

sassiissutinik tamakkerlugit aalisarsima-

soq qinnuteqartoqarneratigut 15. no-

vembarip kingornatigut ukiumi 

pineqartumi aalisarnermik ingerlatit-

seqqinnissaminut akuerineqarsin-

naavoq.  Ukiumoortumik pisassiissutit 

saniatigut pisarineqartut annertussusii 

ukiup tulliani aalisariutaatileqatigiiffim-

mut ukiumoortumik pisassiissutigineqar-

tunit ilanngaatigineqassapput. 

 

Imm. 2.  Raajarniarnermi qaleralinniar-

nermilu aalisariutaatileqatigiiffiup uki-

umoortumik pisassiissutinik tamakker-

lugit aalisarsimanngitsup qin-

nuteqartoqarneratigut ukiup siuliani 

pisarineqanngitsut amerlaqataannik 

ukiup tulliani ukiumoortumik pisassiis-

sutit amerlineqarnissaannik akueri-

neqarsinnaavoq. Raajarniarnermi pisas-

siissutit nuunneqartut kingusinnerpaa-

mik 30. april pisarineqarsimassapput 

qaleralinniarnermilu kingusinnerpaamik 

1. juli pisarineqarsimassallutik. 

 

Imm. 3.  Imm. 1 malillugit qinnuteqaat 

Aalisarnermut, Piniarnermut Nunaleri-

nermullu Naalakkersuisoqarfimmut nas-

siunneqassaaq. Qinnuteqaat kingusin-

nerpaamik sapaatit akunneri marluk aa-

lisarnerup nangeqqikkusunneqarnera 

sioqqullugu Naalakkersuisoqarfimmit 

tiguneqareersimassaaq, takuuk imm. 1. 

 

Imm. 4.  Imm. 1 naapertorlugu qin-

nuteqaatip pisassatut kissaatigineqartut 

annertussusilerneqarnerannik imaqas-

saaq. 

ukiumut pisassiissutinik qaangiisimanersut aamma taamaattumik ukiumut 
tulliuttumi pisassiissutaat ilanngaaffigineqassasut. 
 
Ukiumut pisassissiissutinit siumoornissamut qinnuteqaatinik suliaqarnermi 
ilitsersuummi allaaserineqanngilaq, sullissinermut atasumik pissutsit suut 
nakkutilliffigineqassanersut. Assersuutigalugu ilitsersuummi takuneqarsin-
naanngilaq sullissisup tunngaviusumik nakkutilliiffigissaneraa, qinnuteqar-
tup ukiumut pisassiissutini tamakkerlugu pisarisimagaa. 
 
Naalakkersuisoqarfik ilisimatitsivoq, akuersissummik pigisaqartumut siu-
moornermik ingerlatsisoqartartoq taakkua ukiumut pisassatik tamaasa qa-
qingajaleraat takuneqarsinnaagaangat. Ingerlatsinermi periuseq taanna ilit-
sersuummi ersinngilaq. Naalakkersuisoqarfik aamma ilisimatitsivoq, aala-
jangersimasumik ingerlatseriaaseqartoqanngitsoq akuersissummik pigi-
saqartup ukiumut pisassiissutaataannit qanoq annertutigisumik pisaqarsi-
matillugu ukiumut tulliuttumut pisassiissutinit siumoornissaanut aalajan-
giisoqartarnera pillugu.  
 
Taassuma saniatigut naalakkersuisoqarfimmit nakkutilliiffigineqarneq ajor-
poq, akuersissummik pigisaqartup ukiup tullissaani pisassiissutinit siumoor-
neranut atasumik inuussutissarsiutigalugu aalisarnermik ingerlatsisinnaa-
nermut piumasaatinik naammassinninnersoq. Tamanna nakkutilliiffigissal-
lugu immikkut naapertuuttutut nalilerneqarpoq, naalakkersuisoqarfimmit 
aalisarnermut inatsimmi § 6 eqquutsitsineq nakkutilliiffigineqarneq ajormat 
akuersissutinik piginnittunut ukiumut akuersissutinik nutaanik tunniussiner-
mut atasumik. 
 
Naliliisoqarpoq, ukiumut pisassiissutinik siumoornermik sullissineq amigaa-
taasinnaasunik imaqartoq, ilitsersuummi erseqqissumik allaaserineqanngim-
mat, qinnuteqartup ukiumut pisassiissutit tamaasa pisarisimagai imaaluun-
niit qinnuteqartup ukiumut pisassiissutit tamangajaasa pisarisimalerai pil-
lugit sullissisumit qanoq nakkutilliiffigineqassanersoq allassimanngimmat. 
 
Aamma ilitsersuummi erseqqissumik allaaserineqanngilaq sullissisumit 
qanoq nakkutilliiffigineqassanersoq, akuersissummik piginnittoq inuussutis-
sarsiutigalugu aalisarnermik ingerlatsisinnaanermut piumasaatinik naam-
massinninnera. 
 
Taamatuttaaq ilitsersuut ilaartorneqarluarsinnaavoq ukiumut pisassiissutinik 
pisarineqanngitsoortunik nuussinermut tunngatillugu naalakkersuisoqarfiup 
suleriaasianik allaaserisaqarnikkut.  
 
Sullissineq aaqqissuussamit ikiorserneqartoq 
Naalakkersuisoqarfik ilisimatitsivoq, qinnuteqaatit F2-mi journalimi toqqor-
terneqartarnerani erseqqissumik periuseqartoqartoq, aamma akuersissuti-
nik pigisaqartunut akuersissutinik nutaanik tunniussisarneq. 
 
Ukiumut pisassiissutinit siumoornissamut qinnuteqarnermut atasumik nali-
liisoqarpoq sullissisumut oqitsunnguamik nakkutilliiffigineqarsinnaasoq aku-
ersissummik piginnittup ukiumut pisassiissutaatini tamaasa pisarisimanerai 
pisanik nalunaarsuiffik aqqutigalugu. Naalakkersuisoqarfik sapaatip-akun-
neri tamaasa KANUAANAmit pisat pillugit nalunaarusianik nutarsakkanik 
pisarpoq. 
 
Ukiumut pisassiissutinit pisarineqanngitsoortunik nuussisarnermut atasumik 
naliliisoqarpoq, sullissisumut oqitsunnguamik paasineqarsinnaasoq, akuer-

sissutinik pigisaqartut kikkut pisassanik pisarineqanngitsoortunik suli peqar-
nersut pisassat ilanngaanneqarnerannik nalunaarsuineq aqqutigalugu. 
Naalakkersuisoqarfik KANUAANAmit nalunaarsuinermik tigusaqartarpoq, 
ukiumut pisassanit ilanngakkat katinnerat naatsorsorneqarsimagaangat. 
Nalunaarsuineq taanna aamma atorneqartarpoq paasiniarlugu, akuersissuti-
nik pigisaqartut kikkut ukiumut pisassiissutinik qaangiisimanersut aamma 
taamaattumik ukiumi tulliuttumi pisassiissutissanit amerlavallaamik pisaat 
matussuserneqassanersut.  
 
Tamanna tunuliaqutaralugu naliliisoqarpoq, sullissineq aaqqissuussamit iki-
orserneqartoq, taamaaliornikkut sullissinermik pitsaasumik inatsisinillu 
tunngavissaqartumik ingerlatsisoqarsinnaalluni.  
 
Qinnuteqarnermik ingerlatsineq naammattumik ikiorserneqanngit-
soq  
Naalakkersuisoqarfik ilisimatitsivoq, ukiumut tulliuttumut pisassiissummik 
siumoorsinnaanermut qinnuteqarnermut atasumik immersugassamik suli-
aqartoqarsimanngitsoq.  
 
Taassuma saniatigut naalakkersuisoqarfiup nittartagaani ilitsersuummik 
peqanngilaq, akuersissummik pigisaqartut qanoq iliorlutik ukiumut pisassiis-
summik siumoorsinnaanermut qinnuteqarnissaannut. Assingusumik paasis-
sutissanik allassimasoqanngilaq ukiumut pisassiissumik siumoorsinnaaner-
mut akuerineqarnissamut piumasaqaatinik sorlernik akuersissutinik pigi-
saqartoq naammassinnissanersoq (tassa piginnaassutsimut killiliussat). 
 
Tunngaviatigut akuersissutinik pigisaqartunut ataasiakkaanut ukiumut pi-
sassiissummik siumoorsinnaanermut qinnuteqarneq ajornanngikkaluartoq, 
periutsip naammattumik ikiorserneqannginneranik naliliisoqarpoq. Taamaat-
tumik qinnuteqarnermut immersugassamik imaluunniit qinnuteqarnermik 
periutsimut aamma piumasaqaatinut ilitsersuummik suliaqartoqarsinnaallu-
arpoq, piumasaatit taakkua qinnuteqartup ukiumut pisassiissutinik siumoor-
sinnaaneranut naammassineqartariaqarput.  

6 Ingerlatsinerup 
pitsanngorsarneranut 
siunnersuutit 

Misissuinermi kapitali 5-imi periutsit toqqakkat sisamat nassuiarneqarput, 
taakkua kukkunersiuisut killiliussaannut sanilliullugit naliliiffigineqartut. 
Kukkunersiuinermut ilaasumik pitsanngorsaatitut periarfissat arlallit suussu-
sersineqarput, aalisakkanik pisassiissutinik aamma akuersissutinik ingerlat-
sinerup pitsanngorsarneranut iluaqqutaasinnaasunik. Suliamik misissuineq 
tunuliaqutaralugu pitsanngorsaatissatut periarfissanik nutaanik paasis-
aqartoqassappat, nalunaarusiap immikkoortuata aappaani taakkua ilan-
ngunneqassapput. 

Immikkoortumi tulliuttumi pitsanngorsaatissatut siunnersuutit arfineq-mar-
luk ataasiakkaarlutik saqqummiunneqarput. Pitsanngorsaatissatut siunner-
suutit ilaat periutsit nassuiarneqartut akimorlugit atuupput, allat periutsinut 
ataasiakkaanut immikkut siunnersuutaapput. Pitsanngorsaatissatut siun-
nersuutit tulliuttunut tunngassuteqarput: 

1. Ingerlatsinermi tunngavissaq eqqortuuvoq aamma nutarsagaavoq 
 

2. Qinnuteqarnermik ingerlatseriaatsit aamma piginnaassutsimut killiliussat 
erseqqissut 
 

3.  Tunniussinermi killiliussat aamma pisassiissutinik agguaassineq 
erseqqissut 

 
4.  Inatsisinik malittarisassanillu atuutsitsineq 

 
5.  Inunnik ataasiakkaanik aamma ingerlatseqatigiiffinnik aaqqissuussaasu-

mik nakkutilliineq 
 
6.  Sullissinermik uppernarsaatinillu journalimut toqqorterineq 

 
7. Pisassiissutit ilanngarneqarneranni paasissutissat digitalimik iserfigisin-

naanerat. 
 

6.1 Ingerlatsinermi tunngavissaq eqqortuuvoq aamma nutarsa-
gaavoq 

Periutsit nassiuiarneqartut akimorlugit naliliisoqarpoq, naalakkersuisoqar-
fimmi ilitsersuutit pitsanngorsarneqarsinnaasut malittarisassanik atuuttunik 
erseqqissumik allaaserinnittunik imaqartinnerisigut, aamma malittarisassat 
atorlugit sullissinermik qanoq ingerlatsisoqarneranik ersersitsinikkut.  

Ilitsersuutit piusut tamakkiisumik allaaserinninnermik imaqanngillat, sullis-
sisut suliamik ingerlatsinerminni qanoq qinnuteqaatinik suliaqassanersut 
aamma qinnuteqartut malittarisassanik piusunik naammassinninnerannut 
qanoq naliliisassanerannut tunngasunik.  

Naalakkersuisoqarfimmi sullissinermik ingerlatsinermi allattuinermik anni-
kitsumik ingerlatsineq, sullissisut ataasiakkaat malittarisassanik aamma sul-
lissinermik ingerlatsinissamut namminneq paasinnittaatsiminnik atuinis-
saannut annermik periarfissiuussivoq. Tamassuma nassataanik sullissiner-
mut atasumik assigiinngitsunik aalajangiisoqarsinnaaneranut periarfissaqar-
poq.  

Ingerlatsinermi tunngavissaq naammanngitsoq ingerlatsinerup innarlianera-
nik aamma pilersitseqataasinnaavoq sulisut misilittagartuut tunuarnerisigut 
imaluunniit sulinngiffeqarnerannut, napparsimanerannut allatulluunniit ata-
sumik sulinnginnerisa nalaanni. 

Ilitsersuutit imarisariaqarpaat malittarisassat atuuttut kiisalu naalakker-
suisoqarfimmi sullissinermi periutsit Piginnaassutsinut- aamma agguaassi-
nermi killiliuussanut tunngasut. Taamaaliornikkut erseqqissunik sinaakkusi-
isoqassaaq, assersuutigalugu sullissisoq qanoq naliliissanersoq, ukiumut pi-
sassiissutinik niuerneq atortitsinertut isikkoqarsorinarpat. 

Aammattaaq piffissami matumani raajarniarnermi ukiumut pisassiissutinik 
tuniniaaneq aamma pisineq pillugit ilitsersuummik suliaqartoqarsimanngi-
laq. Soorlu avaleraasartuunik- aamma ammassassuarnik pisassiissutinik ag-
guaassinermi ilitsersuummik suliaqartoqarsimanngitsoq. Innersuussutigi-
neqarpoq, naalakkersuisoqarfimmi periutsit taakkua pillugit ilitsuummik su-
liaqartoqaqqullugu. 

Innersuussutigineqarpoq, naalakkersuisoqarfimmit siunissami:  

 Sullissinermi atugassanik ilitsersuutinik suliaqarnissaq taakkualu nu-
tarsarneqarnerannik pingaartitseqqullugu 

 
 Ingerlatsinermi tunngavissami sullissinermik ingerlatseriaatsit ilanngutsi-

nneqarnerannik suliaqaqqullugu, sinaakkutissanik erseqqissunik pilersitsi-
nissaq siunertaralugu, malittarisassat atuuttut aamma piginnaassutsinut- 
aamma agguaassinermi killiliuussat qanoq paasineqarnissaannut. 

 
 
6.2 Qinnuteqarnermik ingerlatseriaatsit aamma piginnaassutsi-

mut killiliussat erseqqissut 
Periutsit nassuiarneqartut akimorlugit naalakkersuisoqarfiup nittartagaani 
qinnuteqarnermik ingerlatseriaatsit pillugit paasissutissat qinnuteqartunit 
pissarsiarineqarsinnaasut assigiinngissuteqartorujuussupput. 
 
Taakkunani pineqarput pingaartumik qinnuteqaatinut ullut tunniussivissat, 
qinnuteqarnermi immersugassat, uppernarsaanermi piumasaqaatit kiisalu 
paasissutissat qinnuteqartumit piginnaassutsumut killiliussanik sorlernik 
naammassinninnissaanut tunngasut. 
 
Naalakkersuisoqarfiup nittartagaani avaleraasartuunik- aamma ammassas-
suarnik aalisarsinnaanermut qinnuteqarnermi periuseq aalisariaatsinit alla-
nit pitsaanerusumik saqqummiunneqarpoq. Assersuutigalugu avataasiorluni 
aalisarsinnaanermut akuersissutinik qinnuteqarsinnaanermut killiliussaq no-
vemberip 30-at naalakkersuisoqarfiup nittartagaani imaluunniit qinnuteqar-
nermi immersugassami allassimanngilaq. Taassuma saniatigut nittartak-
kami takuneqarsinnaanngilaq killiliussat sorliit qinnuteqartup naammassisi-
massanerai avataasiorluni aalisarsinnaanermut akuersissummik pissarsis-
saguni. Taamaattoq avataasiorluni aalisarnermik ingerlatsinermi ingerlat-

seqatigiiffiit taakkua ikittunnguit assigiit pisassiissutinik qinnuteqaateqartar-
put. Taamaattumik ukiut ingerlanerini ingerlatseqatigiiffiit qinnuteqarnermi 
periutsinik aamma piginnaassutsinut killiliussanik ilisimaarinnittunngorput. 
 
Taakkua saniatigut naalakkersuisoqarfiup nittartagaani paasissutissaqanngi-
laq akuersissutinik pigisaqartut ukiup tullissaani pisassiissutinik siumoorsin-
naanissaannut imaluunniit raajarniarnerup iluani imaluunniit sinerissap 
qanittuani qaleralinniarnermi ukiumut pisassiissummik tuniniaanissamut kil-
liliussat sorliit naammassineqarsimanissaannut tunngasunik.  
 
Aammattaaq ukiup tullissaani ukiumut pisassiissummik siumoorsinnaaner-
mut qinnuteqarnermi immersuiffissamik suliaqartoqarsimanngilaq, imaluun-
niit raajarniarnerup iluani ukiumut pisassiissutinik tuniniaasinnaanermut 
tunngasumik. 
 
Piginnaassutsimut killiliussat ersarissuutikkumallugit aamma qinnuteqarner-
mik periuseq ikiorserumallugu innersuussutigineqarpoq, naalakkersuisoqar-
fimmit siunissami:  
 
 Qulakkeerneqassasoq, qinnuteqarnermi immersugassanik suliaqartoqas-

sasoq kiisalu periutsit naapertuuttut tamaasa naalakkersuisoqarfiup nit-
tartagaa aqqutigalugu pissarsiarineqarsinnaasut tamaasa pillugit upper-
narsaanermut piumasaqaatinik allaaserinninneq 
 

 Qulakkeerneqassasoq, qinnuteqarnermi immersugassani aamma naalak-
kersuisoqarfiup nittartagaani ulloq qinnuteqaammik tunniussivissamut 
killiliussaq ersissasoq  
 

 Qulakkeerneqassasoq, piumasataatit aamma piginnaassutsinut killiliussat 
naapertuuttut, qinnuteqartumit naammassineqartussat qinnuteqarnermi 
immersugassami aamma naalakkersuisoqarfiup nittartagaani ersissasut 

 
 

6.3 Tunniussinermi killiliussat aamma pisassiissutinik agguaas-
sineq erseqqissut 

Soorlu immikkoortoq 4.2 allaaserineqartutut, ukiut tamaasa avataasiorluni 
aalisarnermi aamma avaleraasartuunik- aamma ammassassuarnillu aalisar-
nermi pisassiissutit qinnuteqartunut qanoq agguaassinissaq Naalakkersuis-
unit aalajangersarneqartarpoq. 
 
Avataasiorluni aalisarnermi pisassiissutinik agguaassinissami killiliussat na-
linginnaasumik decemberimi aalajangersorneqartarput, tassa qinnuteqa-
ammik tunniussivissap novemberip 30-ata kingorna. Killiliussat naalakker-
suisoqarfiup nittartagaagut allatulluunniit tamanut saqqummiunneqarneq 
ajorput. 
 
Tamanna isumaqarpoq, qinnuteqartut piumasaqaataasunik ilisimasaqar-
tanngitsut, avataasiorluni aalisarnermi pisassiissutinik tunineqarnissaminnut 
piginnaassutsit naammassisassatik pillugit. Assingusumik piukkunnartut 
akornanni pisassiissutit qanoq agguarneqartarnerannik qinnuteqartut killili-
ussanik ilisimasaqarneq ajorput.  
 
Paarlattuanik avaleraasartuunik- aamma ammassassuarnik aalisarsinnaa-
nermut pitsaassumut aamma agguaassinermut killiliussat naalakkersui-
soqarfiup nittartagaagut tamanut saqqummiunneqartarput. Killiliussat nalin-
ginnaasumik tamanut saqqummiunneqartarput qinnuteqaammik tunniussi-
vissap ulluanut killiliussaq sapaatip-akunnerinik marlunnik sioqqullugu.  

Avataasiorluni aalisarnermut aamma avaleraasartuunik ammassassuarnillu 
aalisarnermi pisassiissutit qinnuteqartut akornanni agguaanneqarnerat naa-
lakkersuisoqarfiup imaluunniit tusagassiiviit allat aqqutigalugit tamanut saq-
qummiunneqarneq ajorput. Qinnuteqartut aamma aalisarnermik soqutigisal-
lit kisimik pisassiissutinik agguaassineq pillugu paasissutissinneqartarput. 
 
Avataasiorluni aalisarnermi pisassiissutinik agguaassisarneq ersarinneruleq-
qullugu, tassunga ilanngullugit agguaassinermut tunngavittut killiliussat 
suut atorneqarsimanersut, innersuussutigineqarpoq naalakkersuisoqarfim-
mit siunissami: 
 
 Qinnuteqaammik ulloq tunniussivissaq novemberip 30-at nallertinnagu, 

qinnuteqartut piukkunassusillit akornanni pisassiissutinik agguaassinissa-
mut killiliussat aalajangerneqarlutik tamanut saqqummiunneqartarnissaat  
 

 Qinnuteqaammik ulloq tunniussivissaq novemberip 30-at nallertinnagu, 
qinnuteqartunut piginnaassutsimut killiliussat aalajangerneqarlutik tama-
nut saqqummiunneqartarnissaat 

 
 Naalakkersuisoqarfiup nittartagaagut qinnuteqartut piukkunartut akorn-

anni pisassiissutinik agguaassinerup tamanut saqqummiunneqarnera. 
 
 
6.4 Inatsisinik malittarisassanillu atuutsitsineq 
Soorlu kapitali 5-imi periutsinik nassuiaanermut atasumik piumasaqaatit ar-
lallit suussusersineqarput, aalisarnermi pisassiissutinik aamma akuersis-
sunik ingerlatsinermi naalakkersuisoqarfimmit atuutsinneqanngitsut. 
 
Ukiumut pisassiissutinik tuniniaanermut atasumik qinnuteqaatinik suliaqar-
nermi assersuutigalugu tunisinermut tunngaviusoq nakkutilliivigineqarneq 
ajorpoq. Aalisarnermut inatsimmi § 19, imm. 1 naapertorlugu, ukiumut pi-
sassiissutinik tuniniaaneq taamaallaat akuerineqarsinnaavoq, tuniniaasup 
ukiumut pisassiissutaatiminik umiuneq, sivisuumik amutsivimmiittaria-
qarneq, napparsimaneq pinngortitalluunniit pissusaanit soorlu sikumit assin-
gusumilluunniit pissuteqarluni pisaqarsinnaasimanngippat. Immikkut piso-
qartillugu piumasaqaatit sanioqqunneqarsinnaapput, aningaasaqarnikkut in-
gerlatsinikkut pisariaqarsorinarpat. 
 
Naalakkersuisoqarfik ilisimatitsivoq, § 19, imm. 1, nakkutilliiffigineqarneq 
ajortoq, inuit ataasiakkaat aamma ingerlatseqatigiiffiit naalakkersuisoqar-
fimmit Namminersorlutik Oqartussanit ingerlatseqatigiiffiutaanut atuuttunit 
piumasaqaatinik sukannernerusunik piumasaqarfigineqarusunnginnerat.  
 
Taamatuttaaq qinnuteqaammik ulloq tunniussivissamut killiliussaq novem-
berip 30-anut tunngasoq atorneqarneq ajorpoq, sinerissap qanittuani aali-
sarsinnaanermut akuersissutinik qinnuteqaatinik suliaqarnermut atasumik. 
Akuersissutit pillugit nalunaarummi § 13 naapertorlugu (Aalisarsinnaaner-
mut akuersissutit pisassiissutillu pillugit Namminersorlutik Oqartussat nalu-
naarutaat nr. 8, 8. april 2016-imeersoq) naapertorlugu, inuit ataasiakkaat 
aamma ingerlatseqatigiiffiit tamarmik sinerissap qanittuani aalisarsinnaa-
nermut akuersissummik kissaateqartut kingusinnerpaamik novemberip 30-
ani akuersissummik nutaamik naalakkersuisoqarfimmut qinnuteqaateqas-
sapput.  
 
Naalakkersuisoqarfik ilisimatitsivoq, qinnuteqaammik ulloq tunniussinissa-
mut killiliussaq atorneqarneq ajortoq, kisaatigineqarmat aalisartut nutaat 

tamarmik ukioq naallugu sinerissap qanittuani aalisarsinnaanermut qin-
nuteqarsinnaanerat.  
 
Naalakkersuisoqarfiup ingerlatsinerata inatsisitigut tunngavissaqarnera 
qulakkeerumallugu innersuussutigineqarpoq, naalakkersuisoqarfimmit si-
unissami:  
 
 Qulakkeerneqassasoq, naalakkersuisoqarfiup sullissineranut atasumik 

aamma aalisakkanik pisassiissutinik aamma akuersissutinik ingerlatsine-
rmi inatsisit malittarisassallu atuuttut eqquutsinneqarnissaat 
 

 Pingaartinneqassasoq, inatsisitigut suliamik aallartitsisoqarnera, naliliinis-
saq siunertaralugu, inatsisit malittarisassallu atuuttut naalakkersuisoqar-
fimmit atuutsinneqannginnerat naapertuutsinngitsoq allanngortinneqarta-
riaqartullu.13  

 
6.5 Inunnik ataasiakkaanik aamma ingerlatseqatigiiffinnik 

aaqqissuussaasumik nakkutilliineq 
Soorlu immikkoortumi 4.3 allaaserineqartoq inuussutissarsiutigalugu aali-
sarsinnaanermut pisassiissutinik tunineqarnissami, inuit ataasiakkaat 
aamma ingerlatseqatigiiffiit aalisarneq pillugu inatsimmi § 6, imm. 1-7 
naammassinnissinnaanerat naatsorsuutigineqartariaqarpoq. 
 
Aalisarneq pillugu inatsimmi § 6, imm. 1-7 naapertorlugit, inuit ataasiak-
kaat aamma ingerlatseqatigiiffiit tamarmik kalaallit Nunaanni inuiaqatigiin-
nut attuumassuteqassapput najugaqarlutillu. Taakkua saniatigut aalisarne-
rup iluani ukiuni marlunni suliffeqarsimanissamut aamma ukiuni marlunni 
Kalaallit Nunaanni akileraartartuusimanissamut piumasaatit naammassi-
neqarsimassapput. Kiisalu ingerlatseqatigiiffiup aningaasaataasa minner-
paamik marlunnit pingajorarterutaat (raajarniarnermi ingerlatseqatigiiffiup 
aningaasaatai tamarmik) inunnit ataasiakkaanit toqqaannartumik toqqaan-
nanngitsumilluunniit pigineqarnissaannut aalajangersakkat naammassi-
neqarsimassapput.  
 
Sinerissap qanittuani aalisarnermut tunngasumik naalakkersuisoqarfik ilisi-
matitsivoq, qulaani piumasaqaatit naammassineqarnerat ingerlatseqatigiif-
fimmut akuersissutinik tunniussinermi nakkutilliivigineqarneq ajortoq. Inuk 
ataaseq kisimiilluni qinnuteqaraangat najugaq, suliffik aamma akileraartar-
nermut tunngasut kisimik nakkutilliiffigineqartarput.  
 
Avataasiorluni aalisarneq eqqarsaatigalugu naalakkersuisoqarfimmit ilisima-
titsissutigineqarpoq, qulaani piumasaqaatit taaneqartut taamaallaat nak-
kutilliivigineqartartut avaleraasartuunik- aamma ammassassuarsuarnik aali-
sarsinnaanermut akuersissutinik tunniussisoqartillugu. Avataasiorluni aali-
sarnerni allani piumasaqaatit taamaallaat nakkutilliiffigineqartarput inger-
latseqatigiiffinnut nutaanut akuersissutinik tunniussinermut atasumik (tassa 
ingerlatseqatigiiffiit siornatigut akuersissutinik peqarsimanngitsut).  
 
Assingusumik naalakkersuisoqarfimmit aalajangersimasumik nakkutilliiso-
qartanngilaq, raajarniarnermi aamma sinerissap qanittuani qaleralinniar-

                                               
13 Naalakkersuisoqarfik ilisimatitsivoq, inatsisinut tunngasumik suliaq uninngatinneqarallartoq 
Aalisarneq pillugu Ataatsimiititaliarsuup aalisarneq pillugu inatsisissatut siunnersuummik nutaa-
mik saqqummiussinissaata tungaanut. 

nermi akuersissutinik piginnittoq inuussutissarsiutigalugu aalisarnermik in-
gerlatsisinnaanermut piumasaqaatinik naammassinninnersoq, ukiumut aku-
ersissutinik nutaanik tunniussinermut atasumik. 
 
Kiisalu naalakkersuisoqarfimmit nakkutilliiffigineqartanngilaq, ukiumut pi-
sassiissutinik pisinermut atasumik, pisisoq aalisarnermik inuussutissarsi-
uteqarsinnaanermut piumasaqaatinik suli naammassinninissinnaanersoq. 
Nakkutilliineq taanna pingaaruteqartumik naapertuussuseqarpoq, pissuti-
galugu qulaani piumasaqaatit taaneqartut naalakkersuisoqarfimmit nak-
kutilliiffigineqarneq ajormata, ukiumut akuersissutinik nutaanik tunniussi-
nermut atatillugu.  
 
Qulakkeerumallugu, aalisarnermik inuussutissarsiuummik ingerlatsisinnaa-
nermut inunnut ataasiakkaanut aamma ingerlatseqatigiiffinnut akuersissuti-
nik nutaanik tunniussiussinermi piumasaqaatinik naammassinnittunut tunni-
ussisoqartarnera, innersuussutigineqarpoq naalakkersuisoqarfik siunissami:  
 
 Pingaarnersiuissasoq, inuit ataasiakkaat aamma ingerlatseqatigiiffiit nak-

kutilliffigineqartarnerannik taakkua inuussutissarsiutigalugu aalisarner-
mut akuersissutinik tunineqarnerannut atasumik. Nakkutilliineq asser-
suutigalugu ukiumut ataasiarluni akuersissutinik nutaanik tunniussiner-
mut atasumik ingerlanneqarsinnaavoq. Nakkutilliineq misissugassanik 
tigusisarluni ingerlanneqarsinnaavoq, akuersissutinik pigisaqartut aamma 
akuersissutinik piginneqatigiissuteqartut tamaasa ilaannik nakkutilliiner-
mik ingerlatsisoqarneratigut 

 
 Piumasaqaateqaammik saqqummiusseqqullugu, akuersissutinik qinnute-

qartut tamarmik ingerlatseqatigiiffimmik piginnittut atuagaannik ilann-
gussisaqqullugit. Piginnittut toqqaannartumik toqqaannanngitsumilluun-
niit ingerlatseqatigiiffiit allat aqqutigalugit piginneqatigiissutaat piginnittut 
atuagaanni ersissaaq.  

 
 
6.6 Sullissinermik uppernarsaatinillu journalimut toqqorterineq 
Periutsinik nassuiaanermut atasumik naalakkersuisoqarfik ilisimatitsivoq, 
qinnuteqartumit ataatsimit qinnuteqaatit suliami katersami ataatsimi jour-
nalimi toqqorneqartartut. 
 
Tamanna isumaqarpoq, F2-mi suliamik nutaamik pilersitsisoqartanngitsoq 
naalakkersuisoqarfik qinnuteqaammik nutaamik tigusaqartillugu, asser-
suutigalugu sinerissap qaittuani aalisarsinnaanermut akuersissummik ima-
luunniit qinnuteqartumit assingusumit ukiumut pisassiissummik tuniniaa-
nermut tunngasumik tigusaqartoqaraangat. Paarlattuanik qinnuteqartumit 
ataatsimit qinnuteqaatit tamarmik F2-mi suliami ataatsimi journalimi toq-
qorneqartarput. Tamanna isumaqarpoq, suliami ataatsimi qinnuteqaatit 
aamma aalajangiinerit amerlasuut toqqortaatigineqarsinnaasut.  
 
Journalimut toqqorterinermik piuseq taanna sulianik ataasiakkanik eqqar-
sartaatsip paarlattuanik ingerlatsineruvoq, sulianik ataasiakkaanik ingerlat-
sinermi suliat ataasiakkaarlugit pilersinneqartarput naammassineqartarlu-
tillu suliaq pillugu aalajangiisoqaraangat.  
 
Journalimut toqqortereriaaseq atuuttoq ima kinguneqarpoq, naalakkersui-
soqarfimmit ilisimatitsissutigineqarsinnaagani, naalakkersuisoqarfik 2019-
imi akuersissutinik nutaanik qinnuteqaatinik aamma sinerissap qanittuani 
aalisarnermi akuersissutinik nutaanik qanoq amerlatigisunik tunniussisima-
nersoq.  

Qinnuteqaatit siunissami journalimut pilersaarut aallaavigalugu toqqorter-
neqartartuuppata, aamma qinnuteqaammut ataatsimut suliamik ataatsimik 
pilersitsisoqartarluni, suliassaqarfiit akimorlugit qinnuteqaatit amerlassusi-
annik naatsorsuinermik ingerlatsisoqarsinnaalissaaq. Taamaaliornikkut suli-
anik imartoorsuarnik katitigaaqisunillu ataatsimoortorsuarnik pilersitsisima-
soqartariaarutissaaq, taamaattut qinnuteqaatinik aalajangiinernillu arlalinnik 
imallit.  
 
Naggataatigut aqutsisutut paasissutissiinermik suliaqarneq ajornakusoor-
poq, ilisimasanik soorlu suliat qassiunerannut aamma sullissinermi piffissa-
mik atuinermut tunngasut pillugit, suliat ataasiakkaarlugik F2-mi pilersin-
neqarlutik aamma naammassineqartanngitsillugit.  
 
Journalimik ingerlatsineq pitsaasoq qulakkeerumallugu innersuussutigine-
qarpoq, naalakkersuisoqarfimmit siunissami:  
 
 Pingaarnersiorneqaqqullugu, qinnuteqaatinut ataasiakkaanut tamanut su-

liamik ataatsimik pilersitsoqartaqqullugu. Sullissisut sulinerat ikiorseru-
mallugit, suliaq nutaaq pilersinneqartoq qinnuteqartumut sulianut attuu-
massuteqartunut F2-mi journalimi toqqoqqasunut allanut atassuteqartin-
neqassasut 

  
 Pingaarnersiorneqaqqullugu, suliaq F2-mi matuneqartassasoq, aalajan-

giisoqaraangat, aamma tassunga tunngasut uppernarsaatit tamarmik su-
liami journalimut ilanngunneqartassasut. 

 
 
6.7 Pisassiissutit ilanngarneqarneranni paasissutissat digitali-

mik iserfigisinnaanerat  
Soorlu kapitali 5-imi allaaserineqartoq KANUAANA sapaatip-akunnerit ta-
maasa nalunaarusianik marlunnik suliaqartarpoq, raajarniarnermi aamma 
sinerissap qanittuani qaleralinniarnermi pisassiissutit ilanngarneqarnerannut 
tunngasut. Nalunaarusiat ulluinnarni pisassiissutit nalunaarsorneqarneran-
nik taaguuteqarput. 
 
KANUAANA sapaatip-akunnerit tamaasa naalakkersuisoqarfimmut, aalisar-
nermik soqutigisalinnut aamma aalisarnermik inuussutissarsiortunut pisas-
siissutit nalunaarsornerannik nassiussisarpoq. Raajarniarneq aamma sine-
rissap qanittuani qaleralinniarneq angallatinit miiterinit arfinilinnit angine-
rusut imaluunniit anginerit eqqarsaatigalugit, pisassiissutit tamanit pissarsi-
arineqarsinnaapput ukiumut pisassiissutinik niueruteqarsinnaaneq taperser-
sorniarlugu. 
 
KANUAANA ilisimatitsivoq, pisassiissutit nalunaarsornerannit paasissutissat 
saqqummiunneqarsinnaasut digitalikkut aaqqiissummik ajornanngitsumik 
atoruminartumillu ineriartortitsinikkut. Aaqqiissut taanna assersutigalugu 
KANUAANAp nittartagaagut aamma/imaluunnit app aqqutigalugu pissarsia-
rineqarsinnaavoq.  
 
Aaqqiissuussamik digitaliusumik ineriartortitsinikkut pisassiissutit ilanngar-
neqarnerat pillugit erseqqissumik ingerlatsisoqarneranut iluaqqutaassaaq. 
Taassuma saniatigut paasissutissanik saqqummiussinerup kingunerissavaa 
KANUAANA pisassiissutit nalunaarsorneqarnerannik naalakkersuisoqarfim-
mut, aalisarnermik soqutigisalinnut aamma aalisarnermik inuussutissarsior-
tunut nassiussuiunnaassasoq. 

Aaqqissuussamik digitaliusumik ineriartortitsinermi naatsorsuutigineqartari-
aqarpoq paasissutissanik sorlernik saqqummiussisoqartarnissaanut paasi-
niaaqqinneq, tassunga ilanngullugit paasissutissat saqqummiunneqartut 
ilaat atuisutut ilisarnaammik peqarnissamik pisariaqartitsissanersut. 
Tamanna tassaasinnaavoq NemID-mik atugaqarluni isersinnaaneq.  

